
Kwa:
Bambo ake a Patti, Lyle Hudson, munthu wa pemphero ndi chikhulupiliro amene    adamwalira buku ili lisadasindikidwe pamodzi ndi mayi wodzala ndi chisomo pamodzi ndi ulemu, buku ili liperekedwa.

MAU OTSOGOLERA.

(Yesaya 9:6). Pamene miyoyo yathu ya mabala ifuula kufuna chithandizo mdalitso lotani lomwe lili potembenukira kwa wauphungu wodabwitsa! Pamene miyoyo yathu yalumala ndi undende wa mantha pamodzi ndic hikaiko thokoza Ambuye chifukwa cha wauphungu wodabwitsa! Pamene dziko lapansi  likungotha kuloza za mmbuyo monga phunziro la kusweka kwa nthawi yathu, ife tiri ndi chiyembekezo mwa mauphungu wathu wodabwitsa! Atate wathu wakumwamba sayembekezera ife kukhala ndi moyo mwa ife tokha. Iye watikhazika ife mu thupi, m’banja, la okhulupilirira ofanana. Iye akutilamulira ife kudandaulirana, kulimbikitsana kukondana pamodzi ndi kulerana wina ndi mnzake. Nthawi zonse tipereka langizo lathu kwa mnzathu, apa tikupereka uphungu chabe kaya mwa dala kapena ayi. Tiyenera kusamalira bwanji lilime lathu kuti mau okha a wauphungu wodabwitsa mkati mwathu aturuke pakamwa pathu! Wopereka uphungu wa luntha ndi wa chifundo nthawi zonse amatha kumvetsa umo tiriri. Iye akhoza kutitsogolera ku fundo za Mulungu zimene tazipasula kuti tikhale opsyinjika monga tsopano tiriri. Kupyolera mu pemphero, akhoza kuona zovuta za mbuyo zomwe zapereka kupweteka mu mzimu wathu. Koma ngakhale angakhoze kutithandiza kupeza muzu wa vuto lathu koma palibe munthu angapereke chisomo kugonjetsa zizolowezi za uchimo. Palibe munthu akhoza kutenga vunguti wa ku Gilead kuika  mu moyo wowawa ndi wosweka kuti uchilitsidwe. Aphungu akhoza kubweretsa kusintha kwakukuru pamodzi ndi machilitso kwa iwo amene akudzindikira umo angatsogolele munthu wonzunzika pa mapazi a Ambuye Yesu kumene kukhunza kwake kumasintha zonse kukhala za tsopano.

Buku lochepa ili silili ndi mayankho onse ku mavuto ako. Silikupereka njira zonse za kubwezeretsa. Buku ili likungopereka maganizo chabe ku muzu wa zovuta zonse mu moyo wathu kuti ndi zotsatira za kusowa masomphenya a Mulungu pamodzi ndi machitachita ake a Mulungu mu miyoyo yathu. Yesu anati, “ odala ali oyeramtima chifukwa adzaona Mulungu” Apa zikuonetsa kuti onse odetsa mitima yao sangathe kuona Mulungu ndipo kuona  Mulungu kumayeretsa pamodzi ndi kuchilitsa mtim. Mwa ichi buku ili ndi uthenga wokulimbikitsa kuti ukomane ndi wauphungu wodabwitsa, kuona kukhunza kwake kwa chifundo ndi kukupanga wamphumphu ndi kupyolera mu umodzi wa uzimu pamene miyoyo yathu ikusandulika kotheratu. Ili ndi pemphero langa kwa iwe.

CHAPUTALA 1

TSEGULANI MASO ANGA KUTI NDIONE.

Mulungu akufuna kukhudza mitima ya ana ake. Iye akufuna kulumikiza mzimu wake ndi wao komanso kuwauzira moyo watsopano wa Mzimu wake Woyera. “ Odala ali oyeramtima,” Ochilitsidwa mizimu yao, yomasuka kuchita mwachisangalaro pamaso pa Mulungu. Ali omasuka kukonda abale awo. Ali omasuka ngakhale kuzikonda okha, “ Odala ali Oyeramtima chifukwa adzaona Mulungu” (Mateyu 5:8)

Ngati kukhala ndi mtima woyera, wathanzi wosamuka umakhala ndi Mulungu, nanga zitanthauza kuchita chiyani? Ndingampeze kuti Mulungu uyu? Ndikamuona kuti? Baibulo likupereka mayankho ku mafunso otere.

MU MASOMPHENYA

Mmawa wa tsiku lina lake, mneneri Elisa adadzitsidwa ndi mnyamata wake ndi uthenga wochititsa mantha wotere…… “ Pamenepo anatumizako akavalo ndi magareta ndi khamu lalikuru nalifika usiku nauzinga mudziwo……..

(2 Mafumu 6:14-20) Lidali tsiku lopambana bwanji kuyamba kwake! Alasi zoonadi!

Kodi ukudzindikira kuti uwu udali mmwawa wabwino wodabwa kuti kodi Mulungu ali kuti? Chikhoza kukhala chomveka bwino ngati Elisa sakadaona Mulungu mu nthawi zovuta zotere.

Koma kodi yankho la mneneri lidali lotani? “Oh Ambuye  ndipemphera tsegulani maso ake kuti aone “ Pamenepo Yehova anamtsegulira maso nyamatayo napenya ndipo taonani paphiripo panadzala akavalo”

(II Mafumu 6:17).  Mu nthawi yochepa maganizo pamodzi ndi kaonedwe ka zinthu ka mnyamata uja kadasinthiratu. Chifukwa chiyani? Iye adaona Mulungu! Taganizirani za mtumwi Yohane- Munthu wokalamba atamangidwa undende pa chisumbu cha patimo. Yesu adalonjeza kuti adzabwera koma zaka zinadutsa opanda chiombolo. Yohane adapereka moyo wake kutsatira Mbuye wake ndipo kenako adapezeka kuti tsopano pano aliyekha ku malo kwa yekha- ku nyumba ya ndende. Kodi siukutha kuganizira kuti chinthu china chake chidali kuchitika. Kodi ukhoza kuyamba kudabwa kuti Mulungu adali kulamulirabe pa nthawi zowawa zotero? Koma kodi yankho la Yohane lidali lotani?

……. “ Zitatha izi ndinapenya ndipo taonani khomo lotseguka mmwamba ndipo mau oyamba ndinawamva ngati lipenga lakulankhula ndi ine anati, kwera kuno ndipo ndidzakuonetsa zimene ziyenera kuchitika mtsogolomo.Pomwepo ndinakhala mwa mzimu ndipo taonani padaikika mpando wa chifumu mmwamba ndi pampandowo padakhala wina.

(Chivumbulutso 4:1-2.)

Pamene Yohane adapenyerera, adaona Mulungu ali pa mpando wa chifumu akulamulirabe ngati kuti pa nthawi Yohane adali ku malo a ukapolo kokhala yekha.

Konse kuti padali anthu ena pafupi amene sadathe kuona Mulungu. Ena a ndende amangoona maunyolo chabe pamodzi ndi zipupa za ndende. Nchifukwa chiyani Yohane amatha kuona izi pomwe ena  pomwepo sankaona? Gawo limodzi la yankho likupezeka pa mau oti “ ndipo ndinapenya” Ngati tingathe kuti tikhale anthu okhoza kuona Mulungu, chinthu chimodzi chomwe tiyenera kuchita ndi kupenyerera ndi maso a mtima mwa chikhulupiliro, kuyembekezera kumuona Iye pamodzi ndi kuyendayenda kwake mu miyoyo yathu.

Sitefano adalinso wophunzira wina amene akadakhoza kukhala ndi mkwiyo ndi Mulungu Iye adapereka moyo wake chifukwa cha khristu Yesu pamodzi ndi utumiki ku thupi la Yesu. Kodi iye adalandira zotani mmalo mwake? Kuzunzidwa  mu njira yoponyedwa miyala. Iye akadakhoza kupenyerera pa “ zowawazo” zomwe zidafika kuti amukwiyire Mulungu. Akadayamba kukaikira pamodzi ndi kuzingwa. Mulungu apa ndiye kuti sakulamulira chifukwa akadakhala kuti akutero, izi sizikadachitika mmalo mokhala ndi maganizo otere, Sitefano adasunga mtima wake woyera. Koma iye pokhala wodzala ndi Mzimu Woyera anapenyetsetsa kumwamba naona ulemerero wa Mulungu ndi Yesu ali kuimilira pa dzanja la manja la Mulungu nati, taonani ndipenya mmwamba motseguka ndi mwana wa munthu…..”

(Machitidwe 7:55-56)

Mulungu adali kulamulirabe. Ambuye Yesu adamukonda sitefano ndipo adali kumudikira kumwamba mu ulemerero.

Liu lina ku chipangano cha kale la mneneri ndi “ seer” (Mlauli) kutanthauza munthu amene amakhoza kupenyerera zinthu zochitika mu dziko la uzimu. Yesu watsegula chophimba kuti ku chipangano chatsopano, tikhoza kuona zinthu zimene anthu ochepa kalero adali kuona mwa mderadera. Monga aneneri tikhoza kuona kupyolera pa zimene maso athu a thupi sangaone- zomwe zili mu dziko la uzimu. Timappenyerera zinthu za uzimu zosaoneka ndi mphamvu zathu za maso a thupi.

MU CHILENGEDWE CHAKE

Sikuti tikhoza kumuona Mulungu mu dziko la uzimu lokha komanso tikhoza kumuona mu dziko limene iye adalilenga…………. “ Pakuti chilengedwe dziko lapansi zaoneka bwino zosaoneka zake ndizo mphamvu yake yosatha ndi umulungu wake popeza zazindikirika ndi zinthu zolengedwa kuti iwo adzakhale opanda mau owiringula……” (Aroma 1:20)

Ulemerero wa Mulungu ukuvumbulutsidwa mu kuwala kwa dzuwa komanso mu mvula, mu mitengo pamodzi ndi mu mitengo, mu udzu, mu maluwa, mu nyengo ya chilimwe ndi nyengo zina zonse. Si aliyense amene amatha kuona Mulungu mu chilengedwe. Wina akhoza kupenyerera pa madontho a mvula nkuyamba kudandaula motere, “ Ndimafuna dzuwa kuti liombe lero. Nchifukwa chiani izi zachitika? Ndi madana ndi mvula!” Kwa wina dzuwa likutentha kwambiri ndipo likutilemetsa ku ncthito zathu. Koma kwa iwo akupenyerera kwa iwo akufuna kuona Mulungu, “ Makhalidwe ake osaoneka ndi maso, mphamvu zake za muyaya pamodzi ndi chikhalidwe chake” zikhoza kuoneka mu zonse iye walenga.

MU ZINTHU ZONSE

Popitilira pangono, sikuti Mulungu akhoza kuoneka mu kukongola pamodzi ndi mphamvu za maonekedwe, Iye akhoza kuoneka mu zinthu zonse zooneka ndi maso.

“ Mwa iye zinalengedwa zonse………….” (Akolose 1:16-17)

Komanso chinthu chilichonse cha moyo chimalumikizitsidwa ndi mphamvu pamodzi ndi moyo wa Mulungu wa mphamvu zonse.

Iye ali mphamvu imene imalamulira zinthu zonse. Pamene ndatenga buku ili mmanja, ndikhoza kumva mphamvu ya Mulungu mu bukuli. Ichi sichikutanthauza kuti bukuli ndi Mulungu. Nchachidziwikire kuti Mulungu ali wankuru kuposa buku laling’ono ili. Iye ali mlengi wa zonse. Koma zinthu zonse zimalumikizitsidwa kwa Mulungu.

Kodi ukutha kukumbukira pamene Afarisi adayesetsa kuwaletsa ophunzira a Yesu kuti asalankhule kalikonse pamene Yesu amalowa mu Yerusalemu? “ Ndipo anayankha nati, Ndinena kwa inu ngati awa akhala chete miyala idzafuula…… (Luka 19:40) Ngakhale miyala siilankhula koma ikhoza kugwiritsidwa ntchito kulemekeza mfumu.

MU KUKULA MU UZIMU

Timakonda nthawi zonse kuganizira kuti tiri ndi udindo wa kukula kwa moyo wa uzimu. Koma Mulungu akuti, “ Koma kwa iye muli inumwa Khristu Yesu, amene anayesedwa kwa ife nzeru ya kwa Mulungu ndi chilungamo ndi chiyeretso ndi chiombolo……..”

(1 Akorinto 1:30)

Kukula mu uzimu kukukhuzana ndi kukula kwa chilungamo mu moyo wathu wa tsiku ndi tsiku ndi  chiyeretso (Kudzipatula ku zodetsa). Ndikhoza kuyesera kuchita zimenezi ndi mphamvu zanga zanga koma zikhala ntchito zakufa mmene Yesu mulibe. Kukula mu uzimu koona ndi kuzamna kwa Khristu mkati mwa ine. Ndimakula mu chilungamo pomulola Yesu kumasulidwa kupyolera mwa ine. Siuli udindo wanga kudziyeretsa ndekha koma mmalo mwake ndi kuyankha kwanga ku mphamvu zake kuchita ichi. Mwa ichi ngakhale ndiyang’na pa moyo wanga ndikhoza kuona Mulungu akugwira ntchito.

MU ZOVUTA

Pamene zinthu zikuchitika mu njira yako ukufunira, nkosavuta kuona mkono wa Mulungu kugwira ntchito mu moyo wako. Pamene bwana wako akupatsa malipoti ochuluka, galimoto yako imayenda bwino, ana ako amaoneka bwino ndipo mkazi wako amakuphikira chakudya chabwino ndipo izi zikamachitika, umalankhula motere, “ Mulungu ndi wabwino, mkono wake! Uli pa moyo wanga! Koma kodi nanga ntchito ukachotsedwa pa ntchito galimoto ikaonongeka, ana osaoneka bwino, ndipo mkazi wako akusowa chophika ndipo moyo wako uli wophinjika?  Kodi ukhoza kuonabe Mulungu?  Kodi Mulungu  adakalibe wabwino? Kodi mkono wake udakalibe pa moyo wako? Mu nthawi ya zowawitsa za moyo, kodi ukhoza kukhulupirirabe kuti Khristu “ Olimbikitsidwa mchilimbiko chonse monga mwa mphamvu ya ulemerero wake kuchitira chipiriro” (Akolose 1:11) Komanso kuti “ Zonse zithandizana kuwachitira ubwino……”

(Aroma 8:28)?

Dziko lidali pa nkhondo mzinda udazingidwa ndi adani. Miyesi inadutsa opanda thandizo kuperekedwa. Njala idakula kwambiri. Azimayi amadya ana awo ngati chakudya. Kodi zovuta zina zimaposa zinzake? Kodi Mulungu amalamulirabe dzikolo lomwe lidali mkwatibwi wake? Kodi iye amalolera kuti nkhondo ichitike kuti kanthu kena kake kabwino kachitike ku ubwino wa anthu ake? “ Inde” mneneri Yeremiya adalankhula. Inde, Mulungu adali kutsogolera ana a Israeli dziperekeni kwa mdani popeza Mulungu adzagwiritsa ntchito zonse zofika pa inu kukuyeretsani. Mbeu yotsala idzaturuka ndipo kupyolera mu mbeu yotere, chipulumutso chidzaonekera ku dziko lapansi. Ngakhale choipa chidzioneka ngati chikulamulira, komabe ndikuona Mulungu ali pa mpando wake wa chifumu.

MU CHILICHONSE

………… “ Pakuti mwa iye tikhala ndi moyo ndi kuyenda yenda ndi kupeza mkhalidwe wathu……….” (Machitidwe 17:28)

Oyeramtima adzaona Mulungu mu nthawi yonse ya kupuma kwao. Amatha kuona mphmvu yake mu thupi lawo mpaka mu akakamba awo. Khristu ali phata la zonse.

……….. “ Pamene palibe Mheberi ndi Ayuda mdulidwe ndi kuusadulidwa (Akolose 3:11). Kwa Eklesia amene ali thupi lake  mdzazidwe” (Aefeso 1:23)

Koma tingathe bwanji kuona Mulungu mu njira zonse izi? Pamene mtima wanga wasweka, chikhulupiliro changa chimanyala, mphamvu zanga zimachoka, ndingathe bwanji kuona? Mwa vumbulutso basi. Ndi mwa chisomo cha Mulungu chabe pamene tikhoza  kuona kuti Mulungu akulamulirabe ngakhale mu nthawi ya zovuta zathu, chikondi mu nthawi ya kupyinjika kwathu, chimwemwe mu nthawi ya chisoni yathu. Tiyenera kufika kwa iye, osadalira pa mphamvu zathu ndipo tipemphere kuti maso a mitima yathu awalitsidwe kuti tikathe kumudzindikira Iye (Aefeso 1:17-18) Ili lidzakhalala pemphero lathu nthawi zonse kuti tizikatha kuona mosiyana ndi umo dziko kapena thupi lathu limaonera- kuona ndi maso a mtima wanga zenizeni za dziko la uzimu. Davide adapemphera motere, “ Munditdegulire maso kuti ndipenye zodabwitsa za m’chilamulo chanu” (Masalimo 119:18)

Maso a mthupi a Davide sadali a khungu. Iye amakhoza kuwerenga malembo opatulika koma amalephera kuti aone. Maso ake a uzimu adapatsidwa khungu ndi chikaikiro kapena mantha kapena uchimo. Ndi mphamvu yokha ya Mzimu Woyera yomwe ikadakhoza kuyeretsa mtima wake pamodzi ndi kutsegula maso ake a uzimu.

Pamene anthu awiri adali kupita ku Emmau (Luka 24:13-35, anthu awa adali otsautsika ndipo adalibe mtendere mu miyoyo yao chifukwa cha kupachikidwa kwa Ambuye Yesu. Apa amalephera kuona Mulungu. Iwo “ alendo apadera ndi mbumba ya Israeli- alendo opanda mapangano a malonjezano ndi opanda Mulungu” (Aefeso 2:12). Pamene adali kuyenda ulendo wao, adayamba kukambirana zinthu zidachitikazo. Mwina adali kukambirana za kukhumudwa kwao. Iwo adali kudzindikira kuti adali Mesaya yekha amene adafika yemwe akadawapulumutsa ku kupyinjika kwao. Iwo adasiya nyumba zao pamodzi ndi mabanja awo kutsatira Yesu. Iwo amaganiza kuti adzakhala moyo wodabwitsa koma tsopano mmalo mwake ali opsyinjika. Padalibenso Mesaya ndipo tsopano alibe chiyembekezo ndipo zonse amayembekezera zidangokhala. Maloto chabe. Mwa dzidzidzi “ Yesu adafika ndipo adayamba kuyenda nawo koma maso awo adatsekeka kuti asamudzindikire iye” Zinthu zoterezi zachitika nthawi yaikuru bwanji kwa ife. Yesu ali pakati pathu kufuna kutichilitsa pamodzi ndi kutitonthoza koma ife maso athu ali akhungu chifukwa cha kusweka kwa mkati mwa miyoyo mwathu. Ndipo Yesu adalankhula kwa ophunzira awiri aja motere, “ Kodi mukukambirana chiyani? Iye adali kudzindikira zimene amakambirana. Iye amadzindikira zinthu zonse. Tsono nchifukwa nchifukwa chiyani amafunsa? Iye amandofuna kuti aone komanso afotokoze okha maganizo a mitima yao. Nthawi zonse Yesu amachita zomwezo pamene tikulankhula naye. Iye adzatifunsa mafunso ndipo tiyenera kuyankha “ mukudzindikira yankho ku funso limenelo, nchifukwa chiyani muli kundifunsa? “ Kuyamba kwa kuchilitsidwa  kwathu kumayamba pamene tatsanula mitima yathu kwa Mulungu. Usachite  mantha kuti mafunso ako pamodzi ndi zonse  ukufuna siziyankhidwa. Sikuti umukhumudwitsa. Iye akufuna kubweretsa zonse zovuta mu mtima mwako kwa iye kuti azichotse. Koma ophunzira sadadzindikire kuti adali Yesu yemwe adali kuwafunsa zimene amakambirana ndipo adayankha motere, …… Kodi iwe wekha ndiwe mlendo mu Yerusalemu osadzindikira zinthu zimene zachitika muno masiku ano? Adali Iye yekha amene AMADZINDIKIRA zimene zidachitika! Onse amangoona zimene zidachitika mu dziko la thupi koma Yesu amangoona zimene zidachitika mu dziko la thupi koma Yesu amadzindikira umo za thupi zimachokera mu za uzimu. Adali Yesu yekha amene zotsatira za ulemerero kukatha kupachikidwa kwake.

Tsono ophunzira a Yesu adatsanulira mitima yao. Kwa Mlendoyo amene adawayankha kupyolera mu kufotokoza umo masautso adzabweretse ulemerero komanso kuonetsera malembo opatulika kuti zolinga za Mulungu zidakwanilitsidwa mu nthawi yotere. Yesu akufuna bwanji kuchita zomwezo kwa iwe! Iye akufuna kutsegula maso ako kuti ukathe kumudzindikira iye mu nthawi zovuta pa moyo wako. Iye akufuna kuyatsa mtima wako kusinthanitsa mantha, kutsutsika pamodzi ndi mkwiyo ndi chikhulupiliro chake cha ulemerero, chiyembekezo pamodzi ndi chikondi.

Ndi Mulungu yekha amene angathe kusanduliza mtima. Pofika chabe kwa iye, kukonzeka kotere kumachitika . Pochita zimene ophunzira aja opita ku Emmau adachita, tikhoza kuchilitsidwa. Sikuti tingotsabulira mitima yathu kwa iye komanso kumvbetsera kwa iye. Pamene zochitika pa moyo zikuoneka zowawa ndipo tikudabwa ngati sizili bwino iye akutero, “ Tonthola. Ine ndili pa mpando wa chifumu kulamulira” Zimene zimaoneka zovuta kwa ife. Sizili chomwecho kwa iye. Pa mtanda wa kalivare, sipadali zovuta sadali anthu oipa kulamulira ngakhale zimaoneka chomwecho kwa maso a thupi. Uko ndi kudabwitsa kwake kwa Mulungu. Iye ali wa mkuru kuchotsa zoipa za anthu onse oipa ndi kutipatsa zabwino zake kwa iye. Iye akhoza kukwanilitsa chifuniro chake kwa ife ngakhale munthu atachita zotani. Sindidzindikira umo iye amachitira koma ine ndingomutamanda pamodzi ndi kumulambira iye basi.

Kumbukirani Yosefe pamodzi ndi mayesero omwe adakomana nawo omwe azibambo pamodzi ndi azimayi oipa adabweretsa kwa iye? Kodi chisanthulo cha moyo wake chidali chotani? Koma inu munandipangira in choipa koma Mulungu anandipangira chabwino…..” (Genesis 50:20). Abale ake a Yosefe adali ndi njiru, mkwiyo, kuwawidwa kwa mtima koma Mulungu adagwiritsa nthcito kuipa kwao kukakwanilitsa zolinga zake. Apa mutha kuona kuti Mulungu ali chikondi. Chikondi chikulamulira dziko lonse lapansi ndi la kumwamba. Ndipo chikondi chili cha mphamvu kwambiri kuposa china chilichonse.

KUPHEREZERA MWA CHIDULE

………………. Odala ali oyeramtima chifukwa adzaona Mulungu……….” Pamene tiona Mulungu ndi maso a mtima  wathu mu chilengedwe kukhutitsa zonse, mu kukula kwathu mu uzimu mu mavuto athu onse, mwa chidule, mu chilichonse, mitima yathu ikuyeretsedwa pamodzi ndi kukhala yamphamvu koma tikhoza kumuona Mulungu mwa vumbulutso. Mwa ichi tiyenera  kupempherera maso a mitima yathu kuti awalitsidwe. Tiyenera kutsanula mitima yathu kwa iye ndipo tiyenera kumvetsera kuyankha kwake. Mu chaputala chotsatira, tidzasanthula  fundo zina zomwe zikhoza kutithandiza kudzindikira kulankhula kwake kwa Mulungu mu mitima yathu.

CHAPUTALA 2- KULANKHULANA NDI MULUNGU

Mu m’bado umene tikukhala, uli wolumikizana kotheratu ndi kusakhulupilira kotero kuti zimapangitsa anthu kuseka pamene akumva kuti wina akulankhula ndi Mulungu ndipo chomvetsa chisoni ndi chakuti mpingo nawo uli gulu lomwelo losakhulupilira. Tatalikana bwanji ndi chi Khristu chofuna kudzindikira kumene Mulungu ali ndi kumva  kulankhula  kwake! Nchosadabwitsa kuti tataya njira ya Mulungu ndipo tikusowa wauphungu wodabwitsa kutimasula. Ndalankhula kuti, kuti tikhale ndi mtima woyera, kuti tilangizidwe ndi Mulungu tiyenera  kukhala anthu otha kumva kulankhula kwa Mulungu, kuona masomphenya pamodzi ndi kukhala mu njira yake pa zochitika zili zonse. Ichi sichili chinthu chophweka ayi  kuchichita. Pa zaka khumi za moyo wanga monga nkhristu, ndimalephera kudzindikira kulankhula kwa Ambuye mu mtima mwanga ndipo sindidaonepo masomphenya kuchokera kwa iye. Pamene ndimasanthula baibulo kuyambira pa Genesis mpaka pa chivumbulutso ndimapeza anthu amalankhulana ndi Mulungu. Ndidafunitsitsa kukhala munthu wa m’babulo komabe ngakhale ndimayetsetsa motani sindinathe kumva kulankhula kwa Mulungu mu mtima mwanga. Ndidaganiza kuti mwina ndidagwa mu uzimu ndipo pa chifukwa ici, ndidalapa, kusala chakudya pamodzi ndi kuwerenga baibulo langa kwambiri komabe padalibe kulankhula kulikonse kwa Mulungu. Ndidawerenga mabuku ambiri pa phunziro ili, kufunsa mafunso a anthu amene amatha kumva kulankhula kwa Mulungu, kuyesera njira zonse zidaperekedwa komabe padalibe kumva kulankhula kwa Mulungu. Pomaliza Ambuye adandivumbulutsira mafungulo ena amene adandionetsera mogwirizana ndi Mzimu Woyera mkati mwa ine. Tsopano ndidayamba kumva kulankhula kwake. Umboni wa kulimbana kwanga pamodzi ndi tchutchutchu wa zimene ndidaphunzira ukupezeka mu buku lotchedwa “ KULANKHULANA NDI MULUNGU” Mu chaputala ichi ndingofotokoza chidule chabe athandiza zikwi zikwi za anthu kulowa kulankhulana pamodzi ndi kukhala mu chiyanjano ndi Ambuye.

MAFUNGULO NDIMAGWIRITSA NTCHITO ALI PA HABAKUKU 2:1-2

………… “ Ndidzaima pa dindiro langa ndi kuziika pa linga ndipo ndidzayang’anira ndione ngati adzanenanji mwa ine ngatinso ndidzamyankha chiyani pa choneneza changa. Ndipo Yehova anandiyankha nati, Lembera masomphenyawo, nuwachenutse pamagome kuti awawerenge mofulumira……….”

(Habakuku 2:1-2)

Awa ndi mafungulo anayi ogwiritsa nthcito kukamva pamodzi ndi kudzindikira kulankhula kwa Mulungu

Fungulo # 
1
Kumvetsera mau obwera ngati maganizo

Fungulo # 
2
Kuzitontholetsa wekha pamaso pa Mulungu

Fungulo # 
3
Kuona masomphenya ponyerera pa Ambuye Yesu

Fungulo # 
4
Kulembera zonse Mzimu akukuvumbulutsira.

MAU A CHILIMBIKITSO

Sindikulimbikitsa aliyense kuyesera masitepe afotokozedwa pa mwamba pa amene sadawerenge chipangano chonse chatsopano komanso ngakhale buku lonse lopatulika. Poonjezera apo, kudzipereka  kwa munthu amene ali mtsogoleri wako pa za uzimu kuli kofunikira kwambiri. Sitiyenera kuchita mantha mu uzimu koma tiyenera kudzindikira kuti Mzimu Woyera yekha Sali amene angaike maganizo mmutu mwathu. Mwa ichi zolemba zathu zonse ziyenera kuvomerezedwa kuti ziziweruzidwa pamodzi ndi kuyesedwa. Choyambilira chenicheni ndi chakuti ziyenera kugwirizana ndi Mzimu komanso mau a Mulungu. Zolemba zako zisadumphe mau a Mulungu komanso ziyenera kuperekedwa kwa mtsogoleri wako wa za uzimu kuti azisanthule usadayambe kuzitsatira.

KUPHEREZERA MWA CHIDULE.

Ukhoza kudzindikira kulankhula kwa Mulungu komanso kuona masomphenya ake! Zilibe kanthu kuti uli munthu wotani koma ngati udzipereke wekha ku chitsogozo cha uzimu ndi thupi la Yesu, chiyanjano ndi Mulungu chidzakhala chako.

KUYANKHA

Bwanji osatsatira fundo zimene wangophunzira posachedwa? Lembera zomwe ukufuna kwa Ambuye kapena mafunso ena ali onse amene ali pa mtima pako. Pamene wamaliza, zitontholetse wekha, penyerera pa Yesu, ndipo yamba kulemba zimene zikuchokera mu Mzimu mwako. Ambuye alemekezeke, iwenso ukhoza kukhala mu kulankhulana ndi iye.

ZOLEMBERA ZOMALIZA

1 Kulankhulana ndi Mulungu – buku lolembedwa ndi Mark Virkler. Losindikizidwa ndi a “Bridge Publishing” ku dziko la America  utumiki wa “ piecemakers” ku Australia.

2 Nkoyenerera ndi kovomerezeka kuti buku lonse la “kulankhulana ndi Mulungu:- lolembedwa ndi Mark Virkler (losindikizidwa  ndi a “ Bridge Publishing” ku America, “ Piece makers Ministries” – Ku Australia kapena buku la “ chiyanjano ndi Mulungu” lolembedwa ndi Mark pamodzi ndi Patti Virkler (1431 Bullis Road, Elma, NY 14059) akhoza kuwerengedwa ndi aliyense amene akufuna kugwiritsa ntchito njira zafotokozedwa mu chaputala ichi

CHAPUTALA 3-

WOTSUTSA PAMODZI NDI WOTONTHOZA.

Kodi udayamba waganizapo kupereka madera onse a moyo wako kwa Yesu ndi chiyembekedzo cha mtendere mphamvu, koma m’malo mwake kuona kutsutsika pamodzi ndi kupsyinjika? Ngati ndi chomwecho, ndiye kuti wakhala ukumvetsera kwa satana, wotsutsa wa abale.

Yesu ndi wauphungu wodabwitsa amene akhoza kuchilitsa mizimu yathu yosweka. Nthawi zonse chibwezeretso pamodzi ndi machilitso zimabwera mwa vumbulutso la Mulungu- mphamvu yoonera chikondi cha Mulungu mu moyo wathu pamodzi ndi mavuto. Kuti izi zitheke, nkoyenera kumaona masomphenya a Mulungu pamodzi ndi kumva kulankhula kwa Mulungu mkati mwa mitima yathu.

Taona kuti kulumikizana kuchokera mu dziko la uzimu kumafika kwa ife monga ngati maganizo kapena masomphenya amene amaunikira pa mtima pathu pamodzi ndi maganizo. Taphunzira kuzitonthotsa tokha ndi kukhala chete kuti tikathe kudzindikira Mulungu. Taphunzira kutchera mitima yathu kulandira mau pamodzi ndi masomphenya kuchokera kwa mzimu. Ndipo pamene tayamba kulemba za kulankhula ndi Mulungu kumasula maganizo athu kulandira mwa chikhulupiliro podziwa kuti tidzakhala ndi mwayi kuweruza zonse tikulemba patsogolo pake.

Pamene ndidayamba kuzama mu maganizo kuchokera ku dziko la uzimu omwe amabwera, ndidayamba kudzindikira kuti Sali maganizo onse ali ogwirizana ndi zimene ndidali kudzindikira kuti ndi maganizo a Yesu. Kodi zikhoza kukhala kuti mauthenga ena akhoza kuchokera ku mizimu yina osati ku Mzimu Woyera kulankhulaku maganizo anga? Kodi ndiyenera kuchita chiyani? Ena amayesedwa kubwerera mmbuyo asadadzindikire chenichenicho. Ngati nkotheka kumva kuchokera kwa satana mu njira  yomweyo ndingamvere kuchokera kwa Mulungu, kodi sikungakhale kwabwino kungosiya kumvetsera kwa aliyense mmalo molowa mu kukenyengedwa? Ngakhale iyo ikhoza kukhala imodzi mwa njira yake, ine sindidasankhe kutero. Ndidalimbana nacho kwambiri kuphunzira kumva kulankhula kwa Mulungu kulolera satana kuba mdalitso kwa ine mosavuta. Ndidasankha kukhala wophunzira kudzindikira pakati pa kulankhula kwa Mulungu ndi kulankhula kwa satana komanso kuyesesa kusunga kulankhula kwa ngwiro kwa Mzimu Woyera mu mtima mwanga.

Paulo adatichenjeza motere;

……………… “ Pakuti zida za nkhondo yathu siziri za thupi koma za mphamvu mwa Mulungu zakupasula malinga ndi kugwetsa matsutsano ndi chokwezeka chonse chimene chidzikweza pokana chidziwitso cha Mulungu ndi kugonjetsa ganizo lonse kumvera kwa Khristu……” (II Akorinto 10: 4-5)

Nchachidziwikire kuti Paulo adali kudzindikira za kumene kumachokera za Uzimu komanso chikhalidwe cha maganizo omwe amaoneka mu maganizo athu. Iye adali kudzindikira kuti nkhondo iyenera kumenyedwa, adani athyoledwe, andende amasulidwe, ndipo ulamuliro ukhazikitsidwe mu maganizo mwathu. Chifukwa choti masomphenya amabwera mu maganizo anga amene Sali angwiro, sizikutanthauza kuti tiyenera kutseka maso athu a uzimu. Koma tiyenera kutenga ulamuliro kupyolera mu ulamuliro wa Yesu Khristu! Osasiya opanda kuchita nkhondo. Onongani mphamvu ya satana ndipo mufungatire mphamvu za Yesu!

Sitepe yoyamba mu kusanthula mauthenga obwera kwa ine  ndi kupyolera mu mtundu ndi chikhalidwe cha iwo olankhula ndi ine. Mau amene timalankhula amavumbulutsa chikhalidwe chathu. Mu chikhalidwe cha chiheberi komanso mu Baibulo dzina la munthu limagwirizana ndi chikhalidwe chake pamene adaphunzira dzina la munthu wina apa ndiye kuti udaphunzira moyo wako pamodzi ndi chikhalidwe chake. Pamene chikhalidwe cha munthu wina chidasinthidwa ndi Mulungu, nthawi zonse adali kulandira dzina latsopano-. Mwa chitsanzo; Yakobo adakhala Israeli, Simoni adakhala Petrol, Sauli adakhala Paulo, Mwa ichi pofuna kumvetsa za chikhalidwe cha iwo akulankhula kwa ine,   ndidasanthula maina operekedwa kwa satana komanso kwa Mzimu Woyera mu baibulo. Moyo wanga wasinthiratu kuyambira pa nthawiyo.

MAINA PAMODZI NDI CHIKHALIDWE CHA SATANA.

WONENEZA:

Chikhalidwe cha  satana ndi kuneneza. Liwu la chigiriki “ diablos” lomwe limasandulizika kuti “devo” litanthauza “woneneza kapena kuti “wabodza”. Phata lenileni la nthcito ya satana ndi kuneneza usiku ndi usana. Ku buku la chivumbulutso tikuwerenga motere, ……….. Ndipo ndinamva mau aakuru m’mwamba nanena, tsopano zafika chipupulumutso ndi mphamvu ndi ufumu za Mulungu wathu ndi ulamuliro wa Khristu wake pakuti wagwetsedwa wonenera wa abale athu wakuwanenera pa maso pa Mulungu wathu usana ndi usiku. Ndipo iwo anamlaka iye chifukwa cha mwazi wa mwana wa nkhosa ndi chifukwa cha umboni wao………..”

(Chivumbulutso 12:10-11)

Onani kuti chipulumutso, mphamvu, pamodzi ndi ufumu wa Mulungu ndi ulamuliro  wa Khristu zimabwera mu miyoyo yathu pamene togonjetsa pamodzi ndi kugwetsa pansi woneneza. Ngati phata la chikhalidwe cha satana ndi  kuneneza ndiye yani amene nthawi zonse amakhala akumuneneza poyamba, monga taona apa inu buku la chivumbulutso, satana amaneneza abale kwa Mulungu. Pa Yobu 1:9, satana akuneneza Yobu pa maso pa Mulungu motere: “ Nayankha satana nati, kwa Yehova, kodi Yobu aopa Mulungu pachabe”………” Kuneneza kwa  abale sikuti kumangochitika ku mpando wa chifumu kokha. Matsutsano aliwonse wina ndi mnzake, kunenezana wina ndi mnzake ndi chikhalidwe cha satana pakati pa anthu. Pamene tikugwira ntchito ndi zolinga zoipa komanso kulankhulirana motsutsana kapena kunenezana wina ndi mnzake, malilime athu amakhala pa moto wa gehena  (Yakobo 3:6). Pamene mitima yathu yadzadzidwa ndi mnzeru za ziwanda, njiru,  kudzikonda, kupanda chilongosoko, choip achina chilichonse chimapeza mpumulo mwa ife (Yakobo 3:15-16).

Satana anatineneza ife, kutitchalenja, kutitsutsa pa maso pathu. Pamene Mzimu Woyera udatsogolera Yesu ku chipululu, Satana adakomana naye komweko ndipo adalankhula mau otere,  “ Ngati muli mwana wa Mulungu” (Luka 4:3)

Kodi ukutha kumvetsa bwino kunenezako mu mau awa? Ngati ukuterodi kuti uli iye amene uli” Satana adzachita zomwezo kwa aliyense wa ife “ Ngatidi uli mwana wa Mulungu nchifukwa chiyani ukuchita umo ukuchitiramo? Ngati uli wauzimu nchifukwa chiyani siuli kupemphera kwambiri Dr. cho amapemphera ma ora asanu ndi limodzi tsiku lililonse nchifukwa chiyani iwe siutero ngati ukuganiza kuti uli mkhristu wamkuru? Ukadakhala mkhristu wabwino ukadawerenga baibulo lako kwambiri. Siukadazunguzika mutu nthawi zambiri. Ukadachita ichi. Ukadachita icho “ Kuneneza kwa satana kotere kumapitirirabe kufikira mapeto ake umavomereza ndipo umakakhumudwa.

Satana amakhoza kumuneneza Mulungu kwa ife. Kumbukira, ngati ukufuna, satana adatero ku munda wa Edeni kwa mkazi……….. “ ndipo njoka inali yakuchenjera yoposa za moyo zonse za m’thengo……. Chifukwa adziwa Mulungu kuti tsiku mukadya umenewo mudzafa…………..” (Genesis 3:1,5)

Sikuti satana wangokhala woyambitsa kuneneza pa ife komanso kuti kuneneza kwake kuli kusakanizika  kwa choonadi ndi mabodza.

Mwa chitsanzo, tiyeni tione pa mau a satana kwa Mulungu  pachabe? Kodi simunatchinga iye ndi nyumba yake ndi zake zonse pomzinga ponse? Ntchito ya manja ake mwaidalitsa ndi zoweta zake zachuruka m’dziko…….”

Onani  apa kuti muli choonadi china mkati mwa mau a satana.

Mulungu wamumangira linga Yobu pamodzi ndi zonse adali nazo. Mulungu anamudalitsa Yobu kwambiri kumupanga iye kukhala wolemera kwambiri. Apa satana akunena zoona. Ngati ungakopeke  ndi mau oona awa, nkosavuta kuti uphonye pamene iye akhote pa mau ena otsatira amene ali bodza. Mulungu adamulola satana kukhunza chilichonse Yobu adali nacho koma Yobu sadalankhule mau olakwika kwa Mulungu. Indedi, iye adapsyinjika. Iye adafika pa mweso wotemberera tsiku lake la kubadwa koma sadatemberere Mulungu. Ilo lidali bodza.

Onaninso kuti cholinga cha satana chidali kuti zolinga pamodzi ndi zisanthulidwe ndi Mulungu. Apa tiyenera kusamala pamene tikuyesera kusanthula zolinga za amnzanthu ndi zokhumba zao. Siungathe kudzindikira chimene chikumuchititsa munthu wina kulankhula kapena kuchita monga akuchitira. Iyo ndi nthcito  ya Mulungu ndipo ndi Iye yekha amene angathe kudzindikira zolinga za mtima wa munthu. Usadzipereke wekha kukhala chida cha satana.

Dziwanso kuti zambiri zimene satana amalankhula zimakhala zoona. Satana sikuti ali wopusa kotero kuti akhoza kuyembekezera iwe kukhulupilira mabodza ake onse. Mmalo mwake, amatsakaniza  choonadi ndi bodza kuti zikhulupililidwe bwino zolankhula zake. Chiwerengero cha zolankhula za satana chikhoza kupherezeredwa motere

Yamba kufunafuna mabodza mu  maganizo ako. Nthawi zonse amafika ngati lingaliro la zotsutsa: “ Sindingathe kuchita zonse mokhonzeka” Sindingakwanilitse kuchita izo” “” Mulungu sakundikonda chifukwa cha zimene ndachita” “ Palibe amandikonda ine” Anthu onse ali osakhulupilika” Dzindikira kuti satana akukuyesa kuti adzadze mtima wako ndi bodza (Machitidwe 5:3). Umukanize ndipo utsutse zoneneza zonse zoononga.

MDANI:

“ Mdaniyo ….. ndi mdiyerekezi” (Mateyu 13:39)

……….. “Khalani odzisungira, dikirani, mdani wanu mdiyerekezi monga mkango wobuma oyendayenda ndi kufunafuna wina akamlikwire – ameneyo munkanize………..” (1 Petrol 5:8-9)”

………” Iyeyu anali wambanda kuyambira pa chiyambi” (Yohane 8:44)

Satana ali mdani wako. Sakufuna china chilichonse koposa chionongeko chako. Mwa ichi zoneneza zonse za chionongeko, mantha, kutsutsika, kulakwa, maganizo oukira zimachokera kwa iye. Ganizo lililonse lokubweza mmbuyo liyenera kupasulidwa ndi ganizo lochokera kwa Mulungu.

MNGELO WA KUUNIKA;

Mwina mwake tikhoza kutero kuti nthcito yoopsa ya satana imabisika chifukwa choti iye amazimbambayisa ngati mngelo wa  kuunika (II Akorinto 11:14) Pamene akubweretsa maganizo ake mmutu mwako ndi cholinga chokubweretsa ku chionongeko, iye adzakupangitsa kuganiza kuti ali maganizo ochokera kwa Mulungu. Zotsatira zake, adzakupangitsa kuti uziyenda mu kutsutsika pamodzi ndi kulakwa kumaganiza kuti ali Mulungu kukudzudzula koma ali satana kufunafuna kubweretsa iwe ku imfa.

Kodi chinthu chotere chimatheka bwanji? Tingathe bwanji kuvomereza mau a woipayo kuganizira kuti akuchokera kwa  woyerayo? Mdani wathu ali wochenjeza, ngakhale mpaka kugwiritsa ntchito zida za  chilungamo ku zolinga zake zoipa. Mwa chitsanzo, adzagwiritsa ntchito malembo opatulika – mau a Mulungu kutitsutsira nawo. Iye akhoza kutipatsa khama pa malamulo a Mulungu pamodzi ndi kulephera kwathu powasunga mmalo moti tikhale pa mphamvu yodabwitsa ya Yesu Khristu mwa ife yomwe imapereka  mphamvu zonse zogonjetsera. Iye adzatilimbikitsa ife kugwiritsa ntchito malembo opatulika kuti tikaonongane wina ndi mnzake mmalo moti tikamangililane, pamodzi ndi kulimbikitsana monga akutero pa Aroma 15:4.  Tidzapeza kuti tikugwiritsa ntchito baibulo kukaweruza pamodzi ndi kunyozana mmalo mogwiritsa ntchito ngati chida kubweretsa chiyembekezo pamodzi ndi chiyeretso.

Satana adzayesesa kusokoneza kukhuzidwa pamodzi ndi kutsutsika kupundula mphamvu zathu kapena zolandira chiyeretso mwa Mzimu Woyera sitiyenera kukhala osadzindikira machenjerero ake. Tikhoza kuphunzira kusiyana kwake, kugwetsa pansi nthcito za woneneza ndi kubweretsa chipulumutso, mphamvu pamodzi ndi ufumu wa Mulungu mu miyoyo yathu.

· Kutsutsidwa kwa usatana kumaphunzitsa kusanzika kwa moyo. Kumakupangitsa kuti uzione kuti uli munthu wochimwitsitsa ndi wosayenera pomwe mzimu woyera umakuunikira cholakwacho.

· Kulankhula kw satana kwa matsutsano kumakulimbikitsa chionongeko chako. Kumakupherezetsa chomwe uyenera kuchita ndi kugonja basi kuti  walephera kwa Muluingu kwa amnzako kwa iwe wekha komanso ngakhale pa moyo pomwe Mzimu Woyera umakulozera kuti ulape. Inde, walakwadi komabe pali mwayi wodziyeretsa kupyolera mu mwazi wa Yesu Khristu. Iye ali wokhulupilika ndi wolungama kukukhululukira.

· Pomaliza, satana adzakuuza  kuti palibenso njira yopulumukira. Uli wopanda chiyembekezo ndipo palibe kena kalikonse ungachite. Moyo wako watheratu. Walephera movyola ndipo sikungatheke kubwezeretsedwa kwa Mulungu koma Mzimu Woyera amafika ndi kukuunikira chenicheni chimene ungachite. “ Wakubayo asabenso koma makamaka agwiritse nthcito nagwire nthcito yokoma ndi manja ake kuti akhale nacho chakuchereza wosowa (Aefeso 4:28)

………… “ Chifukwa chake fetsani ziwalozo ziri pa dziko, dama, chidetso, chifunitso cha manyazi,………. Chifukwa cha izi zomwe ukudza mkwiyo wa Mulungu pa ana a kusamvera …………” (Akolose 3:5-6”)

………. “ Mwa ichi mutataya zonama lankhulani zoona yense ndi mnzake pakuti tiri ziwalo……………” (Aefeso 4:25)

Sitiyenera kutsutsana ndi kukhunzidwa kwa Mzimu Woyera. Iye sadzalimbana nafe koma mmalo mwake kudziwa kwake kudzadetsedwa ndipo makutu athu adzatsekeka ku kulankhula kwake. Tiyenera kukana matsutsano onse  a satana pogwiritsa nthcito umboni pa zimene mwazi wa Yesu wachita mmalo mwathu – kuvomereza mau a umboni wathu.

WOKUBA;

……….. “ Sikuda mbala koma kuti ikabe, ndi kupha ndi kuononga. Ndadza ine kuti  akhale ndi moyo ndi kukhala nao wochuluka……….” (Yohane 10:10)

Satana ali woneneza koma phata la kunenezana kwina kulikonse. Iye ali wabodza komanso Tate wa mabodza kutsakaniza choonadi ndi bodza kuti ife tikakhulupilie kukhudza Mulungu anthu ena komanso ife eni. Iye ali wambandz amene ali komanso mu njira  iliyonse mdani wathu. Iye amazimbambayitsa yekha ngati mngelo wa kuunika kuyesera kutisokoneza komanso kutipanikiza kuti tisathawe kuukira kwake pa ife. Ndipo iye ali wakuba amene nthawi zonse amayesesa kuba, kupha, pamodzi ndi kuononga zonse zimene zili zabwino ku miyoyo yathu. Pamene chikhulupiliro chathu ndi chikondi zikuchitsedwa, timadzindikira kuti ndi satana amene akuchita zoterezo koma sitiyenera kumulola kuti apitilire ndi mapulani ake oipa. Tikhoza kumukaniza iye. Tikhoza kumulaka iye. Ndipo tikhoza kumugwetsa pansi pogwiritsa nthcito mphamvu pamodzi ndi ulamuliro wa Yesu Khristu amene amakhala pamodzi ndi kulamulira mu mitima yathu.

MAUDINDO A MZIMU WOYERA.

Monga satana amabwera kudzaononga iwe, chomwechonso Mzimu Woyera  amabwera kudzakulimbikitsa. Monga satana amapereka maganizo oipa komanso oononga, mmaganizo mwa munthu, chomwecho Mzimu Woyera umaperekanso maganizo  a moyo mu mtima mwako. Tsopano tiyenera tione makhalidwe pamodzi ndi ntchito za Mzimu Woyera.

NKHOSWE.

Nthito yeniyeni ya satana ndi kuneneza. Chikhalidwe cha Mzimu Woyera ndi kutonthoza ife ndi mau a choonadi.

………… “ Ndipo ine ndidzapempha Atate ndipo adzakupatsani inu nkhoswe yina kuti akhale ndi Inu ku nthawi yonse ndiye Mzimu wa choonadi………….” (Yohane 14:16,17). Mau a choonadi amene Mzimu amalankhula amakhala angafike mu chidzudzulo pamodzi ndi chiweruzo komabe amakhala otonthoza. Amakhala a chisomo komanso odzala ndi chifundo pamodzi ndi chiyembekezo. Mau awa amapereka chitsitsimutso ku mitima yathu pamodzi ndi mizimu yathu.

Pamene ndidayamba kudzindikira za chikhalidwe chenicheni cha maganizo oikidwa mmutu mwanga ndi satana komanso Mzimu Woyera, ndidayamba kusanthula za mau a yani amene ndimamvetsera nthawi zambiri. Mau a yani amene amakhala ndi chikoka kwa ine? Mau a yani apeza chonde mu maganizo anga pamene akhoza kuvalidwa ndi kubereka chipatso chake?

Ndidali wodabwitsidwa ndi zinthu zimene ndidapeza. Pa nthawi imeneyo mu moyo wanga, ndidali kumvetsera ku zoneneza za satana, mabodza pamodzi ndi kutsutsika pafupipafupi 80% ya nthawi. Ndidalandira pamodzi ndi kupereka kutchera khutu kwanga ku mau otonthoza komanso opereka moyo wa mzimu pafufupi 20 % nthawi nchosadabwitsa kuti ndidali kuyenda mu moyo wotsutsika , komanso wopsyinjika nthawi zonse.

Tiyenera kudzipereka ku kusanthula maganizo athu, kugonjetsa maganizo onse a matsutsano ndi kufungatira maganizo onse a chitonthozo. Nthawi zonse tiyenera kugonjetsa ganizo lililonse kuti limvere Khristu Yesu. Tisalole satana kutigonjetsa mu maganizo athu popeza chigonjetso pa ichi chimathandiza pa mau onse timalankhula komanso umo timachitira. Utchutchutchu wotani umo tingathe kigonjetsera woneneza mu maganizo mwathu ndi kubweretsa ganizo ililonse ku kumvera Khristu Yesu! Izi siziyenera kukhala zovuta. Izi sizitengera pemphero lalikulu kapena chikhulupiliro. Chomwe chikusoweka  ndi kukhala watcheru. Pamene tadzindikira za maganizo oononga mwa ife, tiyenera nthawi yomweyo kuwakana ndipo mmalo mwake kulowetsa mau abwino a choonadi ndi mzimu. Pamene satana akutinong’oneza motere, “ Udzalephera” mzimu amalankhula  kuti “ Khala ndi chikhulupiliro pa Mulungu” Satana amalankhula motere, “ Siuli woyenerera” Mzimu Woyera umakuuzira motere, “ Uli ndi woyenerera kupyolera mu mphamvu yanga” Satana amalankhula motere, “ Ulu wekha,” Mzimu Woyera umalonjeza, “ ndili ndi iwe ndipo sindidzakusiya” Ukhoza kusankha amene ukhoza kumumvetsera. Ngakhale pamene chikhulupiliro chili chosika, ndipo mtima wako siungathe kunena kuti “Amen” ku mau a Mzimu Woyera, gwiritsa mau a choonadi. Usalole machitachita ako kulingalira ndi maganizo a yani amene ungafungatire. Gwiritsa mau a choonadi a Mulungu ndipo machitachita ako adzatsitsimutsidwa  ku kulambira, kutonthoza pamodzi ndi chimwemwe.

MZIMU WA CHOONADI-

Takhuza kale  fundo yoti Mzimu Woyera umalankhula mau a choonadi pamene satana ali wabodza kuyambira pa chiyambi, palibenso mthunzi wa  chikaikiro cha kulakwa kapena chinyengo chopezeka mwa Woyerayo.
 ……….. “ Koma atadza iyeyo, Mzimu mu wa choonadi, adzatsogolera inu mchoonadi chonse……”

(1 Yohane 16:13).

Choonadi chimamasula! Yesu anati, “ Mau ndalankhula ndi inu ali Mzimu ndi moyo” (Yohane 6:63). Satana amayesesa kutimanga ukapolo ndi mabodza ake. Mzimu wa choonadi chimatipatsa moyo.

Pamene tikuwerenga mau a Mulungu mwa pemphero, tiyenera kutenga nmthawi yaikulu kumvetsera kwa  Mulungu kulankhula kwa ife mwa tchutchuthcu kupyolera mu kulembera ndipo tiyenera kukhala pamaso pake nthawi zonse pamene akulankhula kwa ife kupyolera Mzimu wake  wokhala mwa ife. Tiyenera kusankha kufungatira mau ake a choonadi kuti abereke chipatso cha mtendere cha chilungamo mu miyoyo yathu. Tiyenera kuchita changa kulondera kuganiza kwathu kuti maganizo a chitonthozo pamodzi ndi choonadi akhale osasinthika. Lingalira mozama chithunzi pa tsamba lotsatilaro. Limbira ndi mtima mwako kuti nthawi iliyonse idzindikira bodza la satana, monga lili mi mzere woyamba, mkati mwa maganizo ako uyenera kukana ndi kulowetsa mmalo mwake ndi mau a choonadi monga zilili pa mnzere wa chiwiri.

WODZUDZULA

Mzimu Woyera nthawi zonse umafunafuna kutitonthoza povumbulutsa mau a  choonadi pa maganizo athu. Chikhalidwe cha umtendere pamodzi ndi chisomo wotere umalumikizitsa ku ntchito iliyonse ya iye mu moyo wathu komanso ngakhale pamene iye walankhula kwa ife kukhudzana ndi tchimo lathu.

…………. “ Ndipo atadza iyeyo adzatsutsa dziko lapansi za machimo ndi za chilungamo ndi za chiweruzo……….”

(Yohane 16:8)

Liu loti “ kutsutsa” liyenera kukhala “kudzudzula” Kudzudzula kumakhala ndi matsutsano ena ake mu maganizo athu. Mzimu Woyera amalozera tchimo mu miyoyo yathu ndipo amachita izi mu njira makhalidwe a bwino. Iye amationetsera mwa tchutchutchu osati kungotsutsa mwa nkhanza. Iye amafuna kuti tisinthe njira zathu, nthito zathu, kupyolera mu chikondi ndi chisomo chake.

Maganizo a satana otsutsa ndi oononga



Maganizo a

Mulungu Olimbikitsa ndi omangirira

Sindinga……………………………



Ndikhoza zonse mwa iye wondipatsa mphamvu (Afilipo 4:13)

Ndikusowa …………………..

Koma Mulungu wanga adzakwanilitsa chosowa chanu mu ulemerero mwa Khristu Yesu (Afilipo 4:19).

Ndikuopa …………
Pakuti Mulungu sanatipatsa Mzimu wa mantha komatu wa mphamvu ndi chikondi ndi chiziletso (II Timoteo 1:7)

Ndilibe chikhulupiliro………
Koma Mulungu amagawira kwa munthu aliyense muyeso wa chikhulupiliro

Ndili wofooka………….
Yehova ndiye kuunika kwanga ndi chipulumutso changa Yehova ndiye mphamvu yanga (Masalmo 27:1)

Satana wanditengadi……..
Pakuti iye wakukhala mwa inu aposa iye wakukhala m’dziko la pansi. (1 Yohane 4:4)

Ndagonjetsedwa………………
Mulungu amene watitsogolera m’chigonjetso mwa Khristu Yesu (II Akorinto 2:14)

Sindikudziwa choti ndichite………
 Yesu ali mnzeru ya Mulungu (Akorinto 1:30)

Ndimadwala kamodzi pa nthawi 
Ndipo ndi mikwingwirima yake ife, tachilitsidwa (Yesaya 53:5) Yesu anatenga zofooka zathu (Mateyu 8:17)

Ndili wodandaula kwambiri
Ndikutaya pa Iye nkhawa yanu yonse pakuti iye asamalira inu ( 1 Petrol 5:7)

Ndili mu ndende
Pamene pali Mzimu wa Ambuye pali ufulu (2 Akorinto 3:17)

Ndili wotsutsika  zedi
chifukwa chake iwo akukhala mwa Yesu alibe kutsutsidwa (Aroma 8:1)

Satana amayetsetsa kufuna kukulamulira pamodzi ndi kukuononga. Mzimu Woyera

nthawi zonse uli wa chete, wokudandaulira kuti usachimwe  kuti uvare chilungamo

pamodzi ndi kudzindikira chiweruzo cha chilungamo. Iye ali “Mzimu wa moyo”

kukumasula ku uchimo ndi imfa (Aroma 8:2). Satana amakuthawitsa koma Mzimu

Woyera amakuyandikitsa. Satana amakulamula koma Mzimu Woyera

amakudandauulira.

WOMANGIRIRA

Mau  otonthoza a choonadi amene amatitsutsa za uchimo pamodzi ndi chilungamo nthawi zonse amatipatsa kumangilira kwa padera.

Ngati tikhala omvera ku mau ake sitidzasiya ulemerero wa Mulungu wosamangiririka

mu mizimu yathu.

……… Koma iye wakunenera alankhula ndi anthu chomangirira ndi cholimbikitsa

ndi chosangalatsa.  (1 Akorinto 14:3)

Pamene nkhoswe alankhula ku mpingo wake kupyolera mu uneneri, dongosolo lake

loyamba la ntchito yake ndi kumangilira. Ngakhale kutakhala kuti akutsutsa tchimo

ndi chinthu cholakwa, zonse zimapherezera ku kumangirira munthu wolakwayo kuti

alimbikitsidwe. Malingana ndi chisomo cha Khristu Yesu tiri ndi moyo wosatha.

Tikhoza kufikiridwa ndi ena mu malingaliro mu njira ziwiri  (1) ndi chilamumulo

kutsatizana ndi chiweruziro kapena  (2) ndi chisomo pamodzi chifundo kupyolera mu

mwazi pamodzi ndi chilungamo cha Yesu Khristu. Tiyenera kuchita changu

kuvomereza mau amene akupereka chisomo moyo, pamodzi ndi chilimbikitso.

Poonjezera apo, tiyenera kusamalitsa kulankhula mauokhawo olimbikitsa, omangilir

komanso opereka chiyembekezo. Tiyenera kukhala atumiki a chiyanjanitso osati

atumiki a chionongeko. Kodi umayankha bwanji pamene wachita tchimo? Kodi

umatha kuziteteza pamene wagwa ndipo kenako uyamba kuyenda mu uzimu? Kapena

kodi uyenera umangokhala wosutsika  pa kanthawi kukonzekeranso kugwa kawiri?

Ndakhala nthawi yovuta kuvomereza chikhulukiro cha Ambuye Yesu. Pamene

ndalephera makamaka mu madera amene nthawi zambiri akhala ogwerapo ine masiku

a kalero ndimatha kuona kuti payenera kukhala zinthu zina zimene ndiyenera kuchita

ndisadabwezeretsedwe koposa kulapa kokha. Nthawi zambiri bwanji ndakhala

ndikufika pa maso pa Ambuye mu kulembera kulira misonzi pamodzi ndi kupweteka

kwa mtima mu kulapa! Iye amandiyankha motere, “ Ndakukhululukira  mwana

wanga”  Ndimapitilirabe, “ Koma Ambuye, Simukudziwa kukhuzidwa mtima komwe

ndili nako” Amalankhulanso motere, “ Ndakukhululukira mwana wanga” Koma

chinthu china chake nchimandiyendetsabe kudziderera osafuna kukhutitsidwa kuti

ndakhululukidwa ndipo ndiyenera kuyenda mu chilungamo chake. Pomaliza pake,

amadzalankhula mau otere, “ Mariko ndakukhululukira. Kodi siungathe

kuzikhululukira wekha?”

Pa zaka zambiri ndimakhala moyo wotsutsika – kuganizira molakwika kuti ndi Atate

wanga a kumwamba amene akunditsutsa. Ndi kupyolera mu kuphunzira kumvetsera

ku kulankhula kwa mau ake pamene ndidamasuka ku undende wa bodza la mdani

wotere kulowa mu ufulu pamodzi ndi chikhulukiro. Baibulo limanena motere.

………”Chifukwa chake tsopano iwo akukhala mwa Khristu Yesu alibe

kutsutsidwa….”

(Aroma 8:1). Ndidakhulupilira mu mtima mwanga kuti izi zidali zoona koma zidali

zisali zenizeni mu moyo wanga. Padali kutsutsika mwa ine ngakhale kuti ndidali mwa Khristu Yesu! Ndi kupyolera kuona pamodzi  ndi kumva Mulungu mkati mwa mtima mwanga pamene ndidatha kudzindikira phata la kutsutsikakako. Pamene tsopano ndidamudzindikira

Mulungu ndidampeza iye kukhala wachisomo pamodzi ndi wokhulukira osati

woweruza basi kusiyana ndi umo ndidali kumuganizira kuti ali.

WOLIMBIKITSA / MPHUNZITSI

………. Koma iye wa kunenera alankhula ndi anthu chomangirira………….” (1

Akorinto 14:3)……….” Komapamene wafika nkhoswe amene ine ndimtuma kwa inu

kuchokera kwa Atate ( Yohane 15:26).

Liu loti “ Kulimbikitsa” ndi ena mwa  mau amene akutanthauzilidwa mosiyana ndi nkozi pamodzi ndi wotanthauzira. Ena amaganiza kuti kulimbikitsa ndi nthawi “ kulolera wina kukhala nacho” kukhala mofanana ndi ntchito ya woneneza osati ya wotonthoza.

Tanthauzo lake lenileni la “ kulimbikitsa” (Parakaleo) mu chigiriki ndi “kumutengera munthu pa mbali kumulimbikitsa mu madera ena makamaka pa za kutsogolo” Taonani umo zikufananira ndi “parakletos” kutanthauza “ wotonthoza”

Mwa ichi “kulimbikitsa” atanthauza mu njira zitatu (1) Timamuyitana munthu pa mbali. Sitimudzudzula pa gulu. Timadikira kufikira titakhala poduka mphepo ngati nkotheka. (2) Timalimbikitsa kukhala ndi chikhalidwe cha padera. Apa sikuti tingoloweza zolakwa zake. Ambiri a ife timadzindikira za tchimo lathu ndi zofooka zathu. Sitisowa wina kuti atitchulire chomwe tikusowa ndi chithandizo  kutimasula ku undende wathu pamodzi ndi maganizo a chionongeko zimene zikhoza kutithandiza kukhala moyo wa uMulungu (3)Kulimbikitsa nthawi zonse ku malozera za mtsogolo. Sitingokhala mu zinthu za kale.

Chitsanzo changwiro cha kulimbikitsa ndi kuyankha kwa Yesu kwa mkazi wogwidwa

mchigololo (Yohane 8: 3-11). Malingana ndi chilamulo, adali wolakwa woyenera

chilango cha imfa. Koma Yesu adavyola pa  chilamulo ndi kupereka chifundo,

chisomo pamodzi ndi chikhulukiro. Iye adalankhula mau ochepa otere kwa iye ……

koma iye anati, palibe Ambuye ndipo Yesu anati, Inenso sindikutsutsa iwe pita, …..

usachimwenso” Yohane 8:11)  Sadalengeze kuloweza kapena kulalikira pa gome za

ichi monga ngati ine ndikadayesedwa kuchita. Mmalo mwake, mu mau ochepa awa, Iye adapereka  chikhulukiro kuvomerezeka, pamodzi ndi kulimbikitsidwa ku ungwiro (umphumphu) komanso padalibe chifukwa chotchuliranso tchimo lija. Lidakonzedwa kotheratu. Mu njira yomweyo mpsyopsono wa chikondi wodzazidwa ndi mau a chilimbikitso, zimabweretsa machilitso ku miyoyo yathu yosweka. Ndipo ngati tikufuna, tikhoza kugwiritsidwa nthcito ndi Mzimu kubweretsa umphumphu kwa ena mu njira yomweyo

Ngati tikukhulupilira kuti Ambuye akufuna ife kutilimbikitsa munthu wina, tiyenera kukumbukira kuti chilimbikitso chiyenera kuchitika mwa chikondi (1 Akorinto 13) mofatsa (Agalatiya 6:1) mwa chipiriro ( 1 Atesalonika 5:14) ndi chifundo (II Akorinto 1:3) komanso ndi kufunitsitsa kulimbikitsa pamodzi ndi kutonthoza ( II Akorinto 1:3). Tiyenera kusalankhula “nkhani yonse yovunda isaturuke mkamwa manu koma ngati pali yina yabwino kumangilira monga mofunika ndiyo……. Musamvetse chisoni Mzimu Woyera wa Mulungu ……..” (Aefeso 4:29-30).

KUPHEREZERA MWA CHIDULE

Mwa chidule tiyeni tione pa Masalmo a Asafu pa Masalmo 73. Ndi chaputala

chachitali, mwa ichi sitilemba chonse apa koma ndikupempheni kuwerenga chaputala

chonse osati ma vesi okhala ali pansi apa.

Asafu wayamba motere……………….. “ Indedi  Mulungu achitira Israeli zabwino,

iwo a mtima wa mbe koma ine ndikadagwa, mapazi anga akadaterereka…… verse

4….. pakuti palibe zomangira pa kufa iwo ndi mphamvu yao njolimba ….. verse

15…. Ndikadati ndidzakafotokozera chotere…. Taonani ndikadachita

chosakhulupilika ndi m’bado wa ana ako. Pamene ndinayesa kudziwitsa ichi,

ndinavutika nacho mpaka ndinalowa mzoyera za Mulungu ndi kulingalira chitsiriziro

chao……….”

· Iyi ndi njira yomweyo tiyenera kudutsamo. Pamene tataya masomphenya pamodzi ndi dongosolo la Mulungu pamene sitingathe kuona dzanja la Mulungu ndipo maganizo athu akutidwa ndi kutsakanikira kwa choonadi ndi bodza, ifenso tiyenera kupita ku kachisi wa Mulungu. Tiyenera kufika pamaso pake, kuchotsa zikaikiro zathu zonse, mkwiyo, ndipo kenako kulola Iye kutilankhula mu yankho lake. Ndi kupyolera mu kulankhula kwake pamodzi ndi masomphenya pamene tikhoza kukhala a mphumphu.

YANKHO

Monga wawerenga chaputala ichi kodi wayamba kudzindikira nthcito za satana mu mmaganizo ako? Kodi wayamba kuona mwa tchutchutchu kusiyana pakati pa kulankhula kwa woneneza ndi kwa wotonthoza? Kodi wadzindikira mabodza onse a matsutsano ochokera kwa mdani amene umakhoza kuwalandira pamodzi ndi kuwafungatira? Kodi waona Mulungu akugwira nthcito mu moyo wako komanso mu nthawi ya zovuta?

Upatule nthawi yako ya padera ndipo ufike ku malo opatulika a Mulungu. Tontholetsa mtima wako, tchera Mzimu wako ku kulankhula kwa Mzimu pamodzi ndi masomphenya a Ambuye Yesu ndipo kenako lembera mafunso ako, zikaikitso, pamodzi ndi zinthu zomwe zikuchititsa mantha mu pemphero kwa Mulungu. Kenako onetsetsa kuti ukumvetsera ku yankho lake ndipo upenyerere masomphenya ake. Lembera zonse ukuona ndi kumva. Khala wokondwa mu ubwino wa Mulungu!

CHAPUTALA 4- KUFUNGATIRA YESU YEKHA

Kodi dayamba waonapo kuti ukhoza kukhala moyo wosangalala kulemekeza Ambuye, ndipo mwa dzidzidzi mkwiyo kapena chipsyinjo chilichonse chibwera ndipo chimwemwe chako chichoka nthawi yomweyo? Kodi kusintha kwa dzidzidzi kotero kwa mzimu kukhoza kuchitika bwanji mofulumira? Chinapangitsa  kusintha kotere nchiyani? Kodi pali kena kalikonse tikhoza kuchita kulewa zoterezi kuti zisamachitike kapena kungosintha zotsatira zake?

Pamene ndikukhala wodzindikira kwambiri za mau a woneneza pamodzi ndi wotonthoza mkati mwanga, ndimakhalanso wodzindikira za zinthu” zodzidzimutsa zotere ndipo zimandisowetsa mtendere. Ndidafuna funa Mulungu kuti andipatse vumbulutso la zoyambitsa zake pamodzi ndi chiombolo kuchokera ku izo. Pomaliza pake, tsiku la Mulungu mmawa, ndidagwada pa gome mu kachisi kumene ndidali kutsogolera monga m’busa- uku ndikulira kuti Mulungu andipatse mnzeru. Mulungu adabweretsa ziphunzitso za atumiki awiri amene ali Dr. Paulo cho ndi Kenneth Hagin zimene zasintha moyo wanga komanso ana anga a sukulu.

Ndidayamba kudzindikira kuti mizimu yathu ili ndi masensezi asanu monga matupi athu ali ndi masensezi asanu. Ngati tingathe kudzadza onse asanu awa a mizimu yathu kosalekeza ndi Mulungu yekha tidzakhoza kukhala moyo weniweni wa zoona zake za Afilipo 4:8

………. “ Chotsalira, abale, zinthu zirizonse zoona ziri zolemekezeka , zirizonse zokongola, zirizonse zimveka bwino, ngati kuli chokoma mtima china kapena chitamando, china zilingirireni izi………”

Apa ndi pamene pagona ufulu, chimwemwe pamodzi ndi moyo wochuluka umene walonjezedwa kwa ife monga ana a Mulungu! Kodi masensezi asanu awa a uzimu ndiwo ati? Taona kale  awiri oyamba amene ali

(a) Makutu a mtima

(b) Maso a mtima ndipo ena ndi

(c) Malingaliro a mkati

(d) Chifuniro cha mkati

(e) Machitachita a mkati.

Mwina, mwaphunzirapo monga ndidachitira, kuti – malingaliro, chifuniro, pamodzi ndi machitachita zili nthcito za “moyo” Monga ndidachitira kafukufuku wa malembo opatulika, ndidapeza kuti pamene zinthu zitatu izi zikhoza kugwiritsidwa pa chigawo cha “moyo” zikhozanso kugwiritsidwa nthcito mozama ndi “Mzimu”.

Ndi masensezi asanu amene ali mutu wa kasupe wa  mphamvu ya kulenga mwa munthu. Ndi kupyolera mwa iwo, zenizeni za uzimu zimabadwa mu dziko lino la thupi. Masensezi asanu awa nthawi zonse zmagwira nthcito pa chigawo cha kufungatira. Akhoza kudzadzidwa  ndi satana kapena ndi Mzimu Woyera kugwira nthcito imfa kapena ku moyo komanso chiyembekezo mu miyoyo yathu. Monga pali masiteji atatu mu kubadwa kwa mwana, chomwechonso pali ma siteji atatu mu kubadwitsa za uzimu zenizeni mu chigawo cha mzimu.

KUTENGA PAKATI:

· Kumachitika pamene khutu la mkati lamva mau ochokera kwa satana kapena kwa Mzimu wa Mulungu.

· Diso la mkati limaona masomphenya kuchokera kwa satana kapena kwa Mzimu Woyera.

KUFUNGATIRA

· Pamene malingaliro a mkati akuzama kusanthula mau pamodzi ndi masomphenya

· Chifuniro cha mkati chimakhazikitsidwa ndipo timayamba kulankhula zimene zadzadza mu mitima yathu.

· Machitachita athu a mkati amatakasidwa kutipangitsa ife kuchita monga mwa mau ndi masomphenya.

KUBADWA

· Mu nthawi ya makwanilitsidwe ake, zinthu zauzimu zenizeni zimaonekera mwa thupi.

· Kodi izi zimachitika bwanji mu moyo wako wa tsiku ndi tsiku? Tayerekeza kuti wafika ku mpingo tsiku la Mulungu, odzadzidwa ndi chikondi pamodzi ndi chimwemwe mwa Ambuye. Uponya maso penapake  ndipo uona wokondedwa wako. Umpatse iye kumwetulira kwa padera komanso kumtukulira mkono koma sakuyankha! Nkhope yake ikuoneka yonyansidwa ndipo atembenuzira mutu wake kumbali. Nthawi yomweyo uneneza afika kuyamba kugwira nthcito yake motere, “ Nchiyani pa dziko lapansi chavuta ndi  mlongo susire?

· Akuoneka kuti Sali bwino lero lino. Ndikuona kuti sadakhale yekha pa sabata yonseyi. Sakumwetuliranso. Ndi kudabwa ngati Sali pa kutsutsika. Vuto limene adagawana nane kalelo, ndikuona kuti ndi lomwelo la mpangitsa. Lamupangitsa kulakwa. Mwina mwake wagwa mu uzimu. Ndimadziwa ndi kale lomwe kuti sangakhale  mkhristu weniweni. Sadalinso bwenzi langa lenileni komanso osati wa uzimu ngati ine”

Nthawi zonse izi ndiye kuti bongo lako likugwirabe nthcito kulingalira, kuyamwa mau oneneza, kuona masomphenya a kulakwa kwa mlongo wako pamodzi ndi kulekana kwa ubwenzi, kulingalira a mkati mwako zonse zonyansa za satana zomwe akukupatsa. Pakutha pa uthenga wake, mtima wako umakhala utadzadzidwa ndi mabodza ndipo tsopano kukamba kwako kuyenera kulankhula. Umatembenukira kwa munthu amene ali pambali pako ndi kulankhula motere, “ Kodi waona mlongo susire miyezi ingapo yapitayo? Ndikuganiza kuti wagwa mu uzimu. Wadzilekanitsa yekha mu chiyanjano ndi alongo ake mwa Khristu ndipo ukudziwa zimene zikutanthauza. Iye ali mu uchimo…..” Pamene poison a kutuluka kuchokera mkamwa mwako, machitachita ako amakolezetsedwa kufikira kuti uyenera kuchitapo kanthu ndi kukhunzidwa kwako. Pamene ukuona suside akudutsa pa mbali pa khomo, umayetsetsa kuti usalankhule naye ndipo umapita kudzera njira yina kukagwirana mkondo ndi Abusa.

Koma taganizira kuti pa nthawi imene woneneza adayamba kulankhula mau a bodza mu mtima mwako, ndi kuwakana nthawi yomweyo, kutemberera lilime lonenezana ili ndi kutembenukira kwa Khristu kumvetsera kulankhula kwa mawu ake a choonadi. Zotsatira zake zikadakhala zotani? Mwina mwake wotonthozayo akadalankhula motere, …… “ mlongo wako akudutsa mu nthawi yowawa tsopano. Mu nthawi ya kuyetsedwa, akuona kuti ndamuthawa. Sangathe kuona chikondi changa ndipo popeza akuona kuti walekanitsidwa  ndipo akuona kusayenera kwa chikondi chako. Kuposa china chilichonse, iye akufuna kuona chikondi chako ndi kuvomereza kwako lero. Ndikufuna iwe kukhala manja mwanga ndi mikono yanga kwa iye. Ndikufuna kumpatsa iye mkhumbatiro ndi kuonetsa umo ine ndimamukondera….”

Mu uthenga wonse, apa malingaliro ako onse amakhala otangwanika kuganizira za rhema (Mau olankhulidwa) pamodzi ndi masomphenya walandira. Koma pa nthawi iyi ndi tsopano kubweretsa chikondi pamodzi ndi moyo ku Mzimu wako. Uthengawo ukangotha, umapita kwa Susie ndi kulankhula naye zonse zidadzadza mtima wako. Pamene ukuchita monga mwa machitachita a mkati mwako a chikondi,chifundo, kumufungatira ndi manja ako ndi kumunong’oneza motere, “ Mulungu amakukonda kwambiri kotero inenso” Misonzi ya machilitso imayamba kuyenserera, chibwenzi chimabwezeretsedwa ndipo chikhulupiliro chake chimakonzekanso.

Kusankha ndi kwako! Kodi udzamvetsera kwa ndani? Ndi mau a ndani amene udzawalingalire mozama? Ndi machitachita ayani amene adzadzadze ife ndi kutikakamiza kulankhula komanso kuchita” Kodi tidzakhala atumiki a chitsutso kapena a chiyanjanitso? Kodi tidzabweretsa kupweteka kapena machilitso kwa iwo amene tikuwakhudza?

Chitsanzo china choonjezerapo; Tiyeni tiyerekeze kuti bwana wao wakukweza pa udindo zitanthauza kukhala ndi udindo waukuru ndipo wofuna kuphunzira luso la tsopano. Mwadzidzidzi, satana afika kukunongo’neza motere, “ Siukufuna nthcito yotere! Zonse zikuyenda bwino monga zilili. Ngati ungavomereze udindo wotero, anthu adzayamba kudalira pa iwe kwambiri. Ngati ungalakwitse, aliyense adzadzindikira ndipo adzakutsutsa. Ukudziwa, udzalakwitsa. Wakalamba kuti uphunzire za tsopano. Nkovuta kwambiri siungathe kukwanitsa…….”

Pamene ukambilana za ichi usiku chithunzi cha kulephera chimakulirakulira. Sikuti chidzangobweretsa mavuto mu chigawo cha ntcito yako komanso kuti kampani yonse idzaononga ndalama. Idzakhala yopanda ndalama ndipo zotsatira zake adzakuchotsa nchito ndipo udzanyozeka pa maso pa anthu onse popeza adzadzindikira kuti lidali vuto lako. Mantha adzagwira mtima wako ndipo mmawa wotsatira umuuza bwana wako, “ Palibenso kuthokoza kulikonse. Ndili wokhutitsidwa ndi pamene ndiri” Kodi nanga kukadakhala kuti udakana mau a bodza a satana nthawi yomweyo adafika mu maganizo ako? Kodi mmalo mwake Mzimu ukadalankhula chiyani? Mwina mwake ikadanong’oneza motere, …… “ chodabwitsa chotani”  kukhala ndi mwayi kupitiriza kukula pamodzi ndi kuphunzira zinthu zatsopano! Uli wodzadzidwa ndi mphamvu yanga pamodzi ndi mnzeru zanga, mwa ichi ukhoza kuphunzira zinthu zatsopano mu madera a udindo wako. Ngati ungathe kuika chikhulupiliro chako mwa ine ndi kulingalira mau anga mozama, ndidzakupanga kukhala wopindula. Ukhoza kuchita chilichonse chifukwa choti mphamvu zanga zadzadza moyo wako” Masomphenya aku pambana adzadza maganizo ako, ndipo pamene ukulingalira mau a moyo, umatsimikiza mu mzimu mwako kuyesesa kuchita kupyolera mwa Khristu ndipo pomaliza pake umadzavomereza udindo watsopano.

Ndikukhulupilira kuti ukutha kumvetsa umo zinthu zotere zimayendera limodzi mkati mwa mizimu yathu. Kaya tikudzindikira kapena ayi, mitima yathu nthawi zonse imakhala mu dongosolo la kulenga pamodzi ndi kubereka mu chigawo chachitatu cha mmwamba za izo tidakhala nazo ndi pakati mu uzimu. Mwa ichi nkofunika kuti tipereke maso pamodzi ndi makutu a mitima yathu kwa Yesu yekha ku zidzadzidwe ndi Iye kuti chipatso cha mtendere cha chilungamo chibadwe kupyolera mwa ife.

Yesu anati, “ Nyali ya thupi ndiyo diso lako liri langwiro thupi lako liri langwiro thupi lonse liunikidwanso monsemo koma likakhala loipa, thupi lako lomwe liri la mdima………”

(Luka 11:34-36)

Maso a mtima wathu ali chimodzi mwa zida za mphamvu ku ubwino kapena ku kuipa chimene Mulungu adalenga mwa ife. Ndikukhulupilira kuti kupenyerera kwa maso athu a mkati kumapereka mphamvu ku miyoyo yathu. Tikuuzidwa ku “ Yesu ameneyo chifukwa cha chimwemwe choikidwacho pa maso pake anapilira mtanda nanyoza manyazi…………..” (Ahebri 12:2)

Ndi pa kupenyerera maso athu a mkati  pa Yesu, pamene maso athu akhoza kukhala angwiro komanso thupi lathu lonse kudzadzidwa ndi kuwala kwake. Ngati sitiwapereka kwa Yesu kuti adzadzidwe ndi mphamvu ya kuwala, mapeto ake adzadzadzidwa ndi satana kubweretsa mdima wa chilakolako, mantha, kulephera pamodzi ndi kusakwanira ku umphumphu wa thupi lathu lonse.

Pamene tamva mau a Mulungu komanso kuona masomphenya ake, tiyenera kuwafungatira mkati mwa mizimu yathu kulolera malingaliro athu a mkati, chifuniro cha mkati, pamodzi ndi machitachita a mkati kukhala zodzadzidwa. Apa tsopano ndi pamene timakhala oyembekezera (kukhala ndi pakati) ndi zolinga za Mulungu. Komanso kukhala zotengera za mphamvu ya Mulungu pa dziko lapansi. Malingaliro a mkati mwathu amakhala maganizo okhaokha a Mulungu osakhala zikaikiro za satana. Timasankha ndi chifuniro chathu cha mkati kulankhula ndi chikhulupiliro zimene Mulungu walankhula. Pamene machitachita a mkati mwathu atakatsidwa ndi masomphenya a Mulungu, amatipangitsa ife kuchita monga mwa malonjezano odala a Mulungu kuyembekezera chodziwitsa kuchitika. Mu nthawi yake ya Mulungu osati yathu Iye amakwanilitsa (kubereketsa) malonjezano ake, kubweretsa ulemerero ku dzina lake. Kuonetsetsa kuti sitiyenera kulandira ulemelero uliwonse, iye amadikira kufikira talephera kuwakwanilitsa ndi mphamvu zathu. Pamene umboni wonse wapezeka kuti talephera, iye tsopano amadzakwanilitsa modabwitsa.

ABRAHAMU – TATE WA CHIKHULUPILIRO

Abrahamu ndi chitsanzo zinthu zochitika izi. Pa Genesis 12:2, Mulungu adalankhula rhema (mau olankhulidwa) mu mtima mwa Abrahamu “ndidzakupanga mtundu waukuru” Lonjezo lodala bwanji! Mau olimbikitsa ndi a chimwemwe otani! Pamene ukuchita zolembera pamodzi ndi kukmva kulankhula kwa Mulungu udzapeza mau a Mulungu a ulemerero, olimbikitsa ndi a chisangalatso. Iye adzakulonjeza kuchita zazikuru kupyolera mwa iwenso. Satana adzayetsetsa kuba mau a choonadi ndi kuneneza kwao “ Mulungu sangathe kukugwiritsa nthcito. Taona zimene uli” Koma Mzimu udauzira mpweya mu mtima wanga wopsyinjika ndi wotsutsika, “  Ndidzakugwiritsa nthcito iwe. Ona pa ine amene Ndili!

Patadutsa zaka khumi ndi chimodzi, Abraham adalandira kuzonda kuchokera kwa Ambuye. Pa nthawi iyi, Mulungu adamuonetsa nyenyezi za kumwamba komanso mchenga wa ku nyanja mu masomphenya. “ kotero idzakhala mbeu yako” adatero. Apa tsopano “ Abrahamu wa zaka 86 komanso wopanda mwana. Kodi adachita bwanji mayankhidwe ake mu lonjezo lodabwitsa lotere? “ Ndipo adakhulupilira Mulungu” Abrahamu ayenera kuti adakhululukira rhema (mau) amene adafika kwa iye pa zaka zambiri asadayambe kumvera. Koma chikhulupiliro chimene chidafika monga zotsatira za masomphenya chidali chodzama ndi choyenera mmau a Mulungu. Iyo idali mphamvu ya masomphenya. Iyo idalimbikitsa lonjezano, kupereka mphamvu ku icho sitingathe kuona ndi maso athu. Atatha kulandira mau pamodzi ndi masomphenya, Abrahamu adadzadza malingaliro ake a mkati ndi malingaliro a chikhulupiliro.

………… “ Monga kwalembedwa  ndinakukhazika iwe kholo la mitundu yambiri ya anthu pa maso pa Mulungu amene iye anamkhulupilira amene apatsa akufa moyo ndi ku itana zinthu zoti palibe monga ngati zilipo. Amene anakhulupilira nayembekeza zosayembekezeka……………..” (Aroma 4:17-22)

Ngakhale padadutsa zaka zambiri popanda chionetsero mwa thupi cha lonjezano la Mulungu Abrahamu sadagwedezeke mu chikhulupiliro koma adadzadza malingaliro a mtima wke ndi mau pamodzi ndi mau komanso masomphenya omwe adalandira kuchokera kwa Ambuye. Panadutsa zaka khumi ndi zitatu opanda kukwanilitsidwa kwa lonjezo. Pomaliza penipeni, Mulungu adaonekera kawirinso ndi kulankhula kwa padera kwa Abrahamu, dzina lako lidzatchedwa Abrahamu popeza ndidzakupanga kukhala tate wa mafuko ambiri” (Genesis 17:5). Mwa njira yina, nthawi iliyonse Abrahamu adanena dzina lake, iye adali kuvomereza chikhulupiliro chake  pa mau a Mulungu. “ Chabwino, ine ndili tsopano tate wa mafuko ambiri” Kodi uli ndi ana angati? Chabwino, palibe ngakhale mmodzi koma kuti Mulungu wandilonjeza!

Nkofunikira kwambiri ndi pa fundo iti lamulo la kuvomereza lidafika. Abrahamu adali ali kulingalira za mau pamodzi ndi masomphenya pa zaka makumi awiri ndi mphambu zinayi. Iye adatenga PAKATI, ADAFUNGATIRA, ndi malonjezano a mau a Mulungu! Pamene tikuvomereza ndi pakamwa pathu mau a chikhulupiliro timaoneka ngati opusa kwa anthu osakhulupilira a dziko lapansi ndipo nthawi zambiri timakhala otsutsidwa monga zotsatira zake. Ngati izi zichitika pamene mbeu ili yaingono ndipo sichidakhazikitsidwe, nkosavuta kukankha masomphenya ndi kusiya mau a Mulungu. Koma ngati chitsutso chitifikira, tiyenera kukhala ndi mphamvu kulankhula motere, “ Ndikudziwa kuti izi ndi zoona” Mau awa akhala akukula mkati mwa ine ndipo ali pafupi kuphulika ku dziko lonse lapansi. Palibe chinthu chimene chingandikhalitse chete! Kuvomereza ndi pakamwa pathu kuli kofunikira kwambiri mu njira ya kulenga koma kuvomera mau a Mulungu kukhuzana ndi nthawi yovomereza kuli kofunikira. Mulungu adampatsa Abrahamu lamulo la mdulidwe pamene adali ndi zaka 99 za kubadwa (Genesis 17 :10-24) Palibe zilizonse zidatchulidwa zoyendera limodzi ndi pangano ili mpaka apa. Komabe machitachia a mkati mwa Abrahamu adadzadzidwa ndi Mzimu kotero kuti adatsogor ku kumvera mwa changu “ tsiku lomwelo anadulidwa Abahamu ndi Ishmaeli mwana wake” (Genesis 17:26)

Onani apa kuti

Ambuye adapitiliza kumupatsa Abrahamu malangizo kukhudzana ndi chikonzekero cha chozizwitsa nthawi ya kufungatira yake. Mwa thupi mkazi woyembekezera amachita zinthu zambiri kukonzekera kubadwa kwa mwana wake. Amakhala ndi  chisamaliro chabwino cha mankhwala, kudya mosamalitsa komanso za kudya za magulu, kuchita masewero olimbitsa thupi, kukonzekera thupi lake kuchira komanso kupatula chipinda cha padera cha mwana wake wosabadwayo. Mu njira yomweyonso, tiyenera kukonzekera pa kubadwa kwa masomphenya mu miyoyo yathu. Mulungu adzatiuza zoyenera kuchita komanso nthawi yake yochitira izi. Tiyenera kungokhala omvera ku mau ake. Sibwino kulankhula motere, Mulungu anandilonjeza icha zaka makumi awiri zadutsazo”. Tiyenera kudzindikira zimene iye akulankhula kukhuzana ndi lonjezolo lero lino.

Pomaliza patadutsa zaka makumi awiri ndi mphambu zisanu za kudikira padafika mphamvu ya kulenga ya Mulungu ndi Isaki anabadwa. Koma sikuti iyi ndi nkhani yokhayo. Mu nthawi ya kudikira, Abrahamu adalakwitsa chinthu chimodzi” Abrahamu adamvetsera mau a  Sara……………..” (Genesis 16:2) Chidali chinthu chomveka bwino ndithu. Nthawi yaitali inadutsa kuyambira nthawi imene lonjezo lidaperekedwa. Mwina Mulungu adali kudikira iwo kuti achite kanthu kenakake kosiyananiratu kapena idali nthawi yoti komiti ikomane kuti aone umo angachitire kumuthandiza Mulungu sukwanilitsa zolinga zake. Tsono Abrahamu adaiwala kulankhula kwa Mulungu mwa kanthawi ndipo adayamba kumvetsera mnzeru za dziko lapansi. Nthawi ya chiwiri  imene Mulungu adabwera kudzalankhula naye, iye adayankha modzikweza kuloza zinthu zimene iye adachita ndi mphamvu zake  ndipo anati “ Oh Ishmaeli akhale ndi moyo pa maso panu! Taonani zimene tidachita, Ambuye? Tidabereka mwana mu njira yathuyathu monga mudanenera muja kuti mudzachita. Kodi izi sizili zabwino ndi zokwanira? Kodi ukusikuli kukwanilitsidwa kwa lonjezo lanu? “ Koma Mulungu anati, “ Ayi… Genesis 17:18-19”  Ntchito zochokera mu kuyesayesa kwathu sizingathe kukwanilitsa zolinga za Mulungu. Pamene tikuyesera kuti zitheke kuyesa kwathu ndi mphamvu zathu zimakhala chotsekereza ndipo masomphenya aja amakhalabe osakwanilitsidwa. Ndi pokhapo pamene mphamvu za kuyesayesa kwathu zalephera ndipo chiyembekezo chonse chatha, pamene Mulungu amadzayenda modabwitsa kukwanilitsa lonjezo lake pamodzi ndi kubweretsa ulemerelo kwa iye yekha.

KUPHEREZERA MWACHIDULE.

Chithunzi chili kutsogoloko chikufotokoza mopherezera chidule chonse cha izi tafotokoza. Zili kwa ife kuona ndi kulankhula pamodzi ndi masomphenya a yani tidzalolera kuberekedwa kupyolera mwa ife.

KUYANKHA

Nkofunikira kuti umpatse Mulungu nthawi kugwiritsa nthcito choonadi ukuphunzitsidwa ku moyo wako. Ngati ukuyembekezera kupatsidwa uphungu ndi iye, uyenera kukomana naye, kulankhula naye, pamodzi ndi kumumvetsera. Tenga mabuku ako mmene umalembamo ndipo upite malo a chete kumene iye akhoza kuzivumbulutsa yekha kwa iwe. Kodi ndi maloto otani amene iye wakupatsa? Kodi ukupitiliza kulingalira mozama mu mtima mwako? Kodi ukutha kuwalankhula monga Mulungu angatsogolere? Kodi ukutha kumvetsera pamodzi ndi kumvera ku liwu lake lililonse Ambuye akulankhula kwa iwe- kukonzera njira ya makwanilitsidwe ake? Kodi  ukupumula ku ntchito zako kulola Mulungu kugwira nthcito kupyolera mwa iwe?

ZOLEMBA ZOMALIZIRA

1. Kuti umvetse bwino chiyambi cha izi zonse, chonde ona buku lotchedwa kukhala mwa Khristu” lolembedwa ndi Mark pamodzi ndi Patti Virkler lomwe mukhoza kuitanitsa pa adiresi iyi: 1431 Bullis Road, Elma, NY –14059- USA.

2. Kuti usanthule bwino za masensezi asanu a mzimu wa munthu ndi umo Mulungu amawadzadzira, ona buku lotchedwa “ kukhazikitsa chikhulupiliro cha mtima kapena a “ mphamvu ya Mzimu ya kulenga lolembedwa ndi Mark pamodzi ndi Patti Virkler lowe mukhoza kuitanitsa pa adilesi iyi: 1431. Bullis Road, Elma, NY 14059 USA.

KUFUNGATIRA YESU YEKHA

(Podzadza masensezi asanu a mtima ndi Mulungu)

……….. “Kupenyerera pa Yesu woyamba ndi wotsiliza wa chikhulupiliro cha thu……” (Aheberi 12:2)

……….. “Ine ndili Alefa ndi Omega, Woyamba ndi wotsiliza…..”

(Chvumbulutso 22:13)

CHAPUTALA 5 KUONA MULUNGU MU NTHAWI YAKALE

“ Odala ali oyera mtima chifukwa adzaona Mulungu” Koma nanga bwanji nthawi zimene sinditha kuona Mulungu? Nanga za zovuta zanga zokomana nazo pa moyo wanga kalero zomwe zidandisautsa zomwe ndikukhudzidwa nazobe  mpaka lero?  Nanga nthawizo zomwe zidali zoopsya ndikuganiza kuti Mulungu sadalipo? Kodi mtima wanga ungayeretsedwe pamodzi ndi kuchilitsidwa bwanji mabala ake ndidalandira ndisadabwere kwa Yesu? Ndi wauphungu wodabwitsa amene amakhala mu nthawi za muyaya amene akhoza kukhala ndi ife mwa nthawi yathu komanso mu kale lathu. Khristu ali INE NDINE wa muyaya. Iye Sali “ NDIDALI” kapena “ NDIDZAKHALA” koma ali “ NDIRI” nthawi zonse  mu nthawi ya tsopano yathu. Iye amakhala kupyolera mu nthawi – ntawi zosayamba ndipo nthawi siingathe kumpatsa malire. Kuli kophweka chabe kwa iye kukhala mu nthawi ya kale lako monga kuli kwa iye kukhala pa kati kanthu tsopano. Zoonadi, iye amakhala pomwepo mu kale lako mu nthawi yomweyo pamene Iye ali mu tsopano wako komanso mu mtsogolo lako. Iye ali ponseponse ndipo nthawi zonse ali pano. Iye ali Mulungu wa pano ndi tsopano ndipo nthawi iliyonse ndi ya Iye. Izi ndi zovuta ndizimvetsa  ndi maganizo athu koma zili zoona.

Popeza izi ndi zoona komanso popeza Khristu ali ponseponse ndipo amakhala nthawi za muyaya, akhoza kutumikira machilitso a mphumphu ku zopweteka  zathu zakale. Kuchilitsidwa kumakhoza kutchedwanso: Machilitso a mkati machilitso a zokumbukira, machilkitso akuya, kapena kuti machilitso a moyo. Dzina lilibe kanthu koma choonadi cha malembo opatulika. Zowawa kapena zopweteka za mkati zimachilitsidwa kupyolera mu chikhulupiliro pamodzi ndi kulola Khristu Yesu kuonekera ndi chikondi cha machilitso.

Pali zinthu zambiri machilitso a mkati Sali.

1. Siuli iwe kukonza zopwetekazo kuti zichilitsidwe. Sitigonjera ku zokumbukira zathu. Ndi Yesu kuti kubweretsa kukhunza kumene iye akufuna.

2. Machilitso a mkati sikuti ndi iwe kulenga maonekedwe atsopano. Chiphunzitso cha a M’bado watsopano chili ndi njira ya machilitso a mkati mmene munthu amalowetsa zokumbukira zake za mau kapena ntchito zimene zimapweteka ndi iwo amene a chikondi pamodzi ndi chisoni. Kukonzanso kotere kwa zakale sizili nthcito ya Mzimu Woyera chifukwa wamangika pa mabodza ndipo Mulungu sanganame. Mmalo mwake machilitso a mkati amachitika pamene tikuona Khristu akuyenda.

3. Machilitso a mkati Sali ndandanda wa njira ngakhale kuti ndikhoza kuvomereza penako. Machilitso a mkati monga olangizidwa ndi Mulungu ndi kukhala mu chiyanjano ndi Mulungu wa moyo.

Mabuku abwino alembedwa okhudzana ndi machilitso a mkati makamaka pa nthawi ino. Ndikuyamikira buku lotchedwa “ Machilitso a machitachita oonongeka “ lolembedwa ndi Davide Seamonds  komanso lina lotchedwa “ ukhoza kumasulidwa ku zowawa za machitachita” lolembedwa ndi Rita Bennett kwa onse osangalatsidwa mu kumvetsa kwa utumiki wotere. Sindingathe kulankhula zonse zimene ziyenera kulankhulidwa pa phunziro ili mu chaputala chochepa. Mmalo mwake ndingopereka fundo zochepa chabe – monga zoonetsedwa mu utumiki wa Yesu Khristu mu uthenga wabwino wa Yohane.

Nkhani yoyamba usiku Yesu asadapachikidwe. Petrol, munthu wamphamvu, wolimba mtima, adayesesa kuteteza bwenzi lake la pa mtima. Adatenga lupanga ndi kudula khutu la munthu wina mmodzi mwa iwo amafuna kupha Yesu.

Mmalo molandira chiyamiko, Yesu adamudzudzula iye ndi kubwezeretsa khutu mmalo mwake. Tsopano Yesu adali pa kuzengedwa mlandu ku bwalo la mfumu Pilato ndipo palibe chimene Petrol akadatha kuchita. Iye adakhala malo ena ake osafuna kutalikana ndi Ambuye.

Pamene adakhala ndi mnzake kumaotha moto, mdzakazi wina adafika nalankhula motere, “ Iwenso udali Yesu wa ku Galileya”. Mwa mantha iye adakana ndipo adatalikana naye mdzakaziyo. Pasadapite nthawi yaitali, wina adafikanso nalankhula momwemo kumutsutsa Petrol koma apa Petrol adakananso kuti sakumudzindikira Yesuyo. Pomaliza pake munthu wina adafika nalankhulanso motere, ………. Malankhulidwe ako akuonetsa kuti uli wophunzira wake” Petrol nthawi yomweyo adasintha  kalankhulidwe ndipo adayamba kutemberera pamodzi ndi kulumbira kulankhula moter

……….. “ Sindikumudziwa munthuyo!”. Pamene tambala adalira Petrol adaliranso mosweka mtima. Mu baibulo, palibe malo ena alionse akunena kuti Petrol adayamba walirapo. Uko kudali kusweka kwa moyo. Kenako, adasiya kutumikira ndipo tipeza kuti adabwerera ku nthcito yake yopha nsomba.

Masiku ambiri anadutsa. Yesu adaonekera kwa ophunzira ambiri mu malo ambiri. Iye adapita mbali mwa nyanja ku Galileya kumene adakapeza munthu – msozi amene amayesera kuzakale zake . Mmawa kwambiri pamene dzuwa  limaturuka, Yesu adaonekera kwa iye pamodzi ndi amnzake amene amapha nawo nsomba limodzi. Iye adawakonzera chakudya cha mmawa cha nsomba pamodzi ndi  nsomba yootcha pa makala a moto. Atatha kudya, Yesu adayamba kumufuna Petrol “ Simon, mwana wa Yohane, kodi umandikonda? Petrol anayankha, “ Inde, Ambuye mukudziwa ndimakukondani” Yesu adayankha, “ Dyetsa ana a nkhosa anga” Kenakonso Yesu adamufunsa iye funso lomwelo, Petrol adayankha momwemonso komanso Yesu adayankha momwemonso. Kenako kachitatu, kukambilana kudabwerezedwanso. Kodi fundo pa kukambirana konse uku idali yotani? Ndatsimikiza mtima kuti Yesu adali kutumikira machilitso a mkati ku mabala a Petrol adali nawo monga zotsatira za ku mukana Yesu katatu. Onani chithunzi ichi;

Masitepe otsatira
Chitsanzo cha mu baibulo (Petrol: Mateyu 26:69 –75, Yohane 21:2-17).

1. Kugwiritsa ntchito masomphenya, bwerera ndipo ulowenso mu kupweteka

2. Kugwiritsa nthcito masomphenya, bweretsa Yesu poyera.

3. Kugwiritsa nthcito masomphenya lola Yesu kuyenda ndi kuchilitsa zopweteka

Moto, wosonkhedwa m’bandakucha kuvomereza kutatu

“Yesu anaima pa doko” (Yohane 21:4-15)

Mau a Yesu atsindika za  chikondi Dyetsa ana ankhosa zanga Dyetsa nkhosa zanga .

Tiyeni tikambilane sitepe iliyonse ya machilitso a mkati mwa moyo ndipo tione umo adagwiritsidwa ntchito kwa Petrol

1. Pogwiritsa ntchito masomphenya, bwerera ku kulowanso kwa kupweteka. Nkofunika kuti uone chionetsedwe ichi ndipo uone gawo limodzi la machitachita omwe udawaona poyamba. Usakhale wokhudzidwa kwambiri mu machitachita amene ukulephera kuwaonanso kuti Yesu ali pamenepo. Ngati zomwe ukuziona mu moyo wako nzochepa zedi komanso zochititsa mantha, Yesu akhoza kusankha kukuchotsa kukutengera ku chithunzi zonse zitatha. Kugwiritsa nthcito masomphenya kuli kofunikira. Ona umo Yesu adachitira pokhazikitsanso chithunzi cha kumva kuwawa kwa Petrol kwa Iye: Zidachitika pa nthawi imene kunja kudali kucha. Zidachitika pa nthawi imene kunja kudali kucha. Zidachitika mbali mwa moto (Ndi malo awiri awa pamene moto udatchulidwa ku chipangano chatsopano). Ndipo zidakhudza kuvomereza kutatu

2. Kugwiritsa nthcito masomphenya, itana Yesu kudzivumbulutsa yekha. Machilitso amachitika pamene takhunzidwa ndi Yesu. Iye adali pomwepo  pamene zochitika zowawa zimachitika. Tikhoza kuganizira motere, “zidali zoopsya kwambiri. Sadakhoza kukhala ali pomwepo” koma Davide akulankhula motere, ………. Ngakhale ku gehena, Inu muli komweko ndi ine” Palibe malo kapena zowawa zotani zimene Iye sakhalapo. Tingopempha maso athu kutsegulidwa kuti tikathe kuona zimene amachita komanso zimene amafuna kuchita kukadakhala kuti tidamulola Iye kutero.

Pa Yohane 21:4-15, ………….. Yesu adaima  pa mbali pa nyanja…..”. Iye adafika kwa Petrol ndipo adalowa mu mthunzi wa kulephera kwake pa modzi ndi zowawa.

3. Kugwiritsa nthcito masomphenya, lola Yesu kuti ayende kuchilitsa zopweteka ndi ulemerero wake komanso chikondi chake. Ndilankhulanso motere, sitiyenera kulenga masomphenya a bodza. Yesu adali pomwepo mu nthawi ya kumva zowawa zathu. Lidali khungu chabe lathu lidatsekereza kuti tisamuone. Iye adali kugwira nthcito pamodzi ndi kuyendayenda ngakhale kuti timalephera kuona ulemerero wake. Tsopano, pamene tikutsegula maso athu, tikhoza kuona Yesu ndipo timachilitsidwa. Ndikukaika kupereka maganizo pa zimene tikhoza kuona Iye akuchita popeza ali wolenga kuti zotheka zonse zikhale zopanda malire. Ndikhoza klulankhula mwa chikhulupiliro motere kuti Iye sangachite zimene ukuyembekezera Iye kuchita. Apa tikhoza kulankhula motere “ Akhoza  kuchita ichi kapena kulankhula icho” koma maganizo otere sangakhoze kubweretsa machilitso ku miyoyo yathu. Kuona mphamvu ya Khristu wa moyo kukhoza kutimasula kotheratu. Pali choonadi chambiri chopezeka mu kukambilana kwa yesu ndi Petrol koma titangokhala pa fundo imodzi yokha. Kodi yankho la kuvomereza kwa Petrol kwa chikondi lidali lotani? “ Dyetsa ana a nkhosa zanga” Mwa njira yina, Yesu amalankhula motere “ Ndakukhululukira Petrol. Ndakukhululukira ndipo ndikufuna kuti upitilize ndi utumiki umene ndakupatsa. Wabwezeretsedwa kotheratu” Kodi Yesu sakadatha kungogwira chanza mkono wa Petrol ndi kulankhula motere, “ Ndakukhululukira Petrol. Pitiriza?” Nchifukwa chiyani adatenga nthawi yokhazikitsanso chithunzi cha kuwawa? Chifukwa machitachita a chigawo cha mzimu sizigwirizana ndi fundo. Mzimu umalankhula chilankhulo cha chithunzi ndipo kupyolera mu masomphenya mzimu ukhoza kukhunzidwa pamodzi ndi kuchilitsidwa.

KUPHEREZERA MWA CHIDULE

Kupyolera utumiki wa Yesu umene tikuutcha machilitso a  mkati mwa moyo, timatha kuona Khristu mkati mwa zowawa zonse za kale. Pamene tikupereka maso a mitima yathu kwa iye kumpempha Iye kuvumbulutsa ulemerero wake komanso kugwira ntchito pa zinthu izi ndipo iye adzatiuza ife kukhulukira iwo amene adakhudzidwa ndi kupweteka kwathu. Osati kuti njira iliyonse kulolera mau awo kapena ntchito zao koma kupyolera mu chikhululukiro timalandiranso chikhulukiro pamodzi ndi machilitso ochokera kwa Mulungu. Iwo amene adatipweteka kutipatsa mabala amamasulidwanso ndi pamodzi ndi kukhuzidwa ndi mphamvu ya machilitso a Mzimu wa Khristu.

KUYANKHA

Machilitso a mkati mwa moyo akhoza kuchitika mu njira zambiri zosiyana. Nthawi zambiri amachitika pa gome pamene takhutula kuwawa pamodzi ndi kupweteka kwathu pa maso pa Ambuye. Iye amatipatsa vumbulutso pamodzi ndi dongosolo la uzimu ndipo timabwerera kwathu ochilitsidwa komanso obwezeretsedwa ku chiyambi. Kwa ine, machilitso a mkati mwa moyo amachitika pamene ndikulembera. Ndikatha kufotokoza zonse ndikuziona pa moyo wanga kwa Ambuye, Iye amadzayankha ndi chikondi pamodzi ndi chisomo ndipo kenako dongosolo la uzimu limabwezeretsedwa. Machilitso ambiri a mkati mwa moyo amachitika. “ mwa chilengedwe” (koma modabwitsa) monga zotsatira za kukula kwathu mu kumudzindikira Ambuye.

Machilitso a mkati mwa moyo amakhozanso kuchitika pamene munthu mmodzi kapena awiri atipempherera. Izi zimakhala za mphamvu pamene takomana ndi zotchinga zotitsekereza kuti Yesu asamalize nthcito mwa ife. Ngati tsopano wadzindikira kufunikira kwa machilitso a mkati mwa moyo mu moyo wako, ndikupempha poyamba kuti upite kwa Ambuye kupyolera mu kulembera. Kumbukira kugwiritsa nthcito masomphenya mu zonse zochitika. Lembera mu zolemba zako zonse zimene zachitika mu mtima mwako. Ngati ukulephera kupeza kumasuka mwa iwe wekha mu nira yotere, uyenera kupita kwa munthu wina amene ali ndi utumiki wa mapemphero a machilitso a mkati mwa  moyo.

Wauphungu wathu wodabwitsa akufuna kukumasula ku mkwiyo, zopweteka, zokhumudwitsa, kuwawa mtima mantha komanso zolephera zakale zomwe zimakumanga ndi kuchotsa mtendere wako mwa iye. Pamene ukumuona Iye mkati mwa zonse zochitika mu moyo wako, mtima wako udzachilitsidwa.

CHAPUTALA 6-

KUCHOKERA KU MANTHA KUPITA KU CHIKHULUPILIRO.

Chimodzi mwa zochitika chomwe chikhoza kutigonjetsa ndi mantha . Palibe china chimene chikhoza kufooketsa chikhulupiliro chathu, kuchotsa chimwemwe, mu kuyenda kwathu ndi Mulungu. Mantha ndi phata la zovuta za mbiri pa moyo wathu komanso mu magulu athu amene akhazikitsidwa mu dziko lonse ndi cholinga chofuna kuthandiza munthu kulakika. Njira zambiri zosiyanasiyana zimagwiritsidwa nthcito kubweretsa kumasuka kuchokera ku undende. Mu chaputala ichi, tidzakhala tikuona imodzi yokha. Kuyenda kuchokera ku mantha kupita ku chikhulupiliro pakumva kulankhula kwa rhema (mau) ochokera kwa Mulungu.

…………” Mulibe mantha mchikondi koma chikondi cha ngwiro chitaya kunja mantha popeza mantha ali nacho chilango ndipo wa manthayo sakhala wangwiro…..” (1 Yohane4:18) Yesu anabwera kudzachilitsa ife mantha athu. Mantha ndi zotsatira za kufungatira zolankhula zoopsyeza za satana zokhudza moyo. Chikhulupiliro ndi zotsatira za kufungatira njira ya Ambuye imene ili yodzadza ndi chisomo ndi choonadi. Mantha sikuti angokhala vuto komanso kuti ali mizu wa kulankhula (rhema) kwa satana. Baibulo likulankhula motere,

…….. Pakuti zida za nkhondo yathu siziri za thupi koma za mphamvu mwa Mulungu zakupasula malinga ndi kugwetsa matsutsano ndi chokwezeka chonse chimene chizikweza pokana chidziwitso cha Mulungu………”

(II Akorinto 10:4,5) Paulo akuphunzitsa mwa tchutchutchu kuti ganizo lathu liyenera kukhala la uzimu nthawi zonse pamene malingaliro athu alandira ganizo la matsutsano lomwe limatipangitsa kuti tikhale a mantha, apa tsopano timakhala mu nkhondo ya uzimu imene ikhoza kugonjetsedwa mu njira za uzimu zokha basi. Mantha amagonjetsedwa polowetsa mau a Mulungu mmalo mwa mau a satana;

nchiyani chimene timakhala tikuopa pammodzi ndi kudandaula nacho? Kafukufuku waonetsa kuti 92%  ya zodandaula zathu zili zopanda pake chifukwa zimakhudzana ndi zinthu zimene sizizachitika, zinthu za kale zimene sizingasinthike kupyolera  mu kudandaula komanso zosapindula. Ngati ungathe kusanthula madandaulo ako, upeza kuti izi ndi zoona kwa iwe. Mwa ichi madandaulo athu ambiri ndi kutaya nthawi chabe pamodzi ndi mphamvu komanso nthawi umaonongeka kukhazikitsa ufumu wa mdima wa satana. Kumbukira kuti kudandaula kuli kufungatira ndipo zotsatira zake kudzabereka china chake chooneka ndi maso.

Komanso 8% ya madandaulo athu ooneka  ngati omveka bwino asatipangitse kukhala a mantha mu mitima yathu pamodzi ndi mu maganizo athu. Ngati zinthu izi ukudandaula zili zofunikira, kodi ziyenera  kutengedwa bwanji ngati njira yake sikuli kudandaula?

…………….. “ Musadere nkhawa konse komatu m’zonse ndi pemphero ndi pembedzo pamodzi ndi chiyamiko, zopempha zanu zidziwike kwa Mulungu………” (Afilipo 4:6)

Apa tsopano tikuona yankho ku mantha pamodzi ndi kudandaula; pemphero pamodzi ndi pembedzoro komanso chiyamiko ndipo zotsatira zake ndi ufulu – kumasuka.

Mwina udayamba wamvapo izi. Mwina udayamba wayesapo ndi kuona kuti sizidagwire ntchito. Apa ukukhoza ndithu, ndi zosagwira nthcito pokhapokha mu pemphero umakhudzana ndi wa uphungu wodabwitsa pamodzi ndi kumva mau ake a (rhema) (olankhulidwa) pa phunziro ili. Njira za thupi sizibweretsa machilitso ku mabala a uzimu. Maphunziro zabweretsa ufulu ku mabodza ndi undende. Ndi kukhala mu chiyanjano ndi Khristu wa moyo kumene kungasinthe mtima wako wa mantha kukhala mtima wa chikhulupiliro. Mwa ichi masitepe ochokera ku mantha kubwera ku chikhulupiliro ndi awa;

1 Pemphero ndi pembedzero zosowa zanu zidzindikike kwa Ambuye. Pereka zosowa zako madandaulo ako zimene zikumanga malingaliro ako undende kwa Mulungu

2 Zitontholetse wekha pa maso pa Mulungu

3 Landira vumbulutso kuchokera kwa Ambuye. Imva mau ake ndipo ona masomphenya a moyo.

4 Yankha ndi kulambira pamodzi ndi chiyamiko. Izi zimachitika zokha mwa mzimu monga yankho ku mtima wako ku machilitso a Yesu.

Tiyeni tisanthule chitsanzo cha mu baibulo cha njira iyi. Pa masalimo 61 pali salimo la Davide limene liyamba ndi mtima wa mantha ndipo litsiliza ndi kulambira.

…………….. “ Imvani  mfuu wanga, Mulungu, mverani pemphero langa. Ku malekezero a dziko lapansi ndidzafuulira kwa Inu pomizika mtima wanga nditsogolereni ku thanthwe londiposa ine m’kutalika kwake pakuti munakhala pothawirapo panga, nsanja yolimba potha mdani ine. Ndidzagonerabegonerabe mchihema mwanu” (Masalmo 61:1-4)

davide akulira kwa Mulungu kuti amuteteze. Mtima wake wagwidwa ndi mantha. Akuona kuti ali kutali ndi Mulungu komabe akuona kuti Mulungu wakhala mtetezi wake nthawi zonse zakale. Tsono afika pa maso pa Ambuye ndi  kutsanulira zofuna zake mu pemphero.

Pa mapeto a vesi ya 4, tikuona liu la chiheberi loti “Selah” Baibulo latsopano likutanthauza liu ili monga “kupumira” pamene Davide adamaliza kufotokoza zovuta zake pamaso pa Ambuya, iye adaleka kulankhula ndi kuzitontholetsa yekha pa maso pa Ambuye pamene nyimbo imapitilira kuyimbidwa kumuthandiza kukhala chete. Awa ndi malo nthawi zambiri timaphonya mphamvu ya pemphero.

Changu chotani timachita kuthamangira ku nyumba ya Mulungu ndi kukalankhula mapemphero athu kenako ndi kubwerera ku nyumba kwathu! Nchosadabwitsa kuti mapemphero athu amangokhala opanda moyo- akufa komanso a chizolowezi. Taphonya cholinga chenicheni cha mapemphero. Mapemphero sikulankhula kokha koma kulankhulana ndi Mulungu – Iye kumakuyankhanso. Ngati tingafune kuti tichilitsidwe pamodzi ndi kulanditsidwa ku mantha, sitiyenera kumangolankhula kwa Mulungu basi koma komanso tizimupatsa Iye nthawi yomayankha.

Kusintha mu mtima wa Davide monga zotsatira za kutonthola kwa kayimbidwe nkomveka bwino ku masalmo ena onse.

…….. “ pakuti inu Mulungu mudamva zowinda zanga, munandipatsa  cholowa cha iwo akuopa dzina lanu. Mudzatalikitsa moyo wa mfumu. Zake zidzafika mibado yambiri…….” (Masalmo 61:5-7).

Apa  pali kukhulupilira kwa padera mu mzimu wa Davide. Awa ali malamulo a chikhulupiliro omangika pa vumbulutso la Mulungu mkati mwa mtima wake. Salinso womangidwa ndi mantha koma tsopano akutumphatumpha ndi chikhulupiliro.

Nchosadabwitsa kuti mapeto a Masalmo adali kuyamika, kulambira pamodzi ndi kumvera. Pamene tamva kuchokera kwa Ambuye ndipo waika chikhulupiliro mkati mwa ife atachotsa mantha, palibe munthu amene adzatidandaulira kuti tipereke matamando. Palibe adzatiletse kutero. Ndibwerezenso kuti izi sizochitika mwa maphunziro. Siungathe kulankhula wekha mwa mantha popeza  si za thupi koma za uzimu. Chikhulupiliro chiyenera kuyenderera mkati mwa inwe monga zotsatira za umodzi ndi  Yesu Khristu ndi cholinga chokumasula ku mantha. Pogwiritsa nthcito njira iyi, nkofunika kukumbukira kuti sitikuysera kuthamangitsa mdima wa mantha sitingathe kukakamiza mdima kuchokera mu malingaliro athu ndi mphamvu zathu. Mmalo mwake, tikubweretsa kuunika malo a mdima ndipo nthawi yomweyo mdima umathawa.

Kapena kodi tikufuna kuyesera kuturutsa malingaliro athu a mantha. Malingarilo opanda kanthu Sali cholinga cha mzimu wa Mulungu. Sikuti timapenyerera pa manthawo. Kapena wapeza kuti pamene ukupenyerera kwambiri pa chinthu china chake chinthu chija chimaoneka chachikuru mkati mwa malingaliro ako ngakhale kuti cholinga chako cha ku penyerera ndi kuyesera ku chilewa. Mwa chitsanzo, ngati ukudya mwina siungathe kuyesera kuganizira za kutentha kwake. Tsono pamene ukulingalira kwambiri za ichi ndi pamene chikhumbokhumbo chachikuru cha io chimakhala mwa iwe. Mayesero ndi machimo sizingathe kugonjetsedwa pziukira. Mmalo mwake timazigonjetsa polowetsa zinthu zina mmalo mwa izo mmalo mopenyerera pa malingaliro a mantha, timadzadza malingaliro athu ndi chikhulupiliro. Kugwiritsabe (rhema) (mau) pamodzi ndi masomphenya zimene walandira kuchokera kwa Ambuye lola izi kukhazikika mu malingaliro ako pamodzi ndi mtima wako. Lingalira pa ichi usiku ndi usana. Fungatira choonadi chake kufikira chaberekedwa ndi kuoneka ndi maso a thupi. Pomaliza, sitikuti tikutsutsana ndi mantha.

Ngakhale kuti chili chinthu choipa chimene tikuchiukira komabe kupenyerera kwa matsutsano nthawi zonse nkoononga. Mmalo mwake tikubwera kwa Mulungu mu njira yoti akhoza kulankhulana ku  miyoyo yathu. Kodi  Mulungu angathe bwanji kulankhula mawu a Rhema ( kulankhula kwa Mulungu) amene akhoza kubweretsa  mtendere? Pali njira zambiri. Akhoza kulankhula kupyolera mu mawu ovumbulutsidwa (Aefeso 1: 17-18). Pamene tikulingalira pa malembo opatuluka, uthenga wake umakhoza kuchoka  papepalapo ndikuunikila mu mitima yathu. Iye akhoza kulankhula ndi mawu a kachetechete (1 Mafumu 19: 12, 13), mu njira yanga ngati maganizo ndipo chitsimikizo chimafika tikuzitontholetsa tokha pamaso pa Mulungu. Mulungu walonjeza kulankhula kwa ife kupyolera maloto pamodzi ndi masomphenya (Numeri 12:6) Mu chikhalidwe chathu maloto akhale akutayidwa ngati zinthu zakalekale ndipo masomphenya ali ngati zopeka chabe za munthu. Awa sali maganizo a Mulungu. Iye walonjeza kuti adzapereka mnzeru pamodzi ndi luntha kwa ana kupyolera mu maloto pamodzi ndi masomphenya ngati tingafune komanso kukhala ndi makutu omvetsera pamodzi ndi maso openyera. Chilankhulo cvha mzimu ndi zinthuzi ndipo mzimu ukhoza kukhunzidwa kupyolera mu zinthuzi zomwe zimabwera kwa ife kuchokera kwa Ambuye.

     Mawu olankhulidwa (Rhema) a Mulungu amabwera kwa ife ( Aroma 2:15). Ndipo Mulungu adzalankhula kwa ife kupyolera mu chilengedwe chake (Aroma 1:20) , kuvumbulutsa choonadi mmalo mwa bodza tidakhulupilira.

ELIYA : KUCHOKERA KU MANTHA KUPITA KUCHIKHULUPILIRO

Nkhani ya chigonjetso cha Eliya pa aneneri a Baala ndiyozindikirika kwa ife. Koma tsopano tiyeni tionenso njira yake pa moyo wa Eliya.

Pa 1 Mafumu 18:1-46, tikuwerenga nkhani ya Eliya ndichigonjetso chake pa aneneri abodza chifukwa choti iye adamva kulankhula kwa Mulungu ndipo adamvera ichi. Tsiku lodala lotani ilo! Iye adatsitsa moto kuchokera kumwamba ndipo adapha aneneri 450, adapemphera kolimba ndipo pa zaka zitatu mvula siidavumbwe ndipo kudali chilala komanso adathamanga liwiro kuposa magaleta. Ili ndikhoza kulitcha kuti tsiku lopambana mu utumiki!

 Iye adali '' munthu wa Mulungu pa nyengoyo wodzala ndi chikhulupiliro pamodzi ndi mphamvu!''. Komanso mkosavuta kuiwala kuti lidalinso tsiku lapadera ku uzimu, ku thupi, komanso kumachitachita- lidalinso tsiku lomwelo lachipsyinjo. Kofunikila kwa ife kuzindikila kuti chigonjetso chathu cha uzimu chikadutsa pamabwera nso kuukila kwa satana kumbali ya mantha, zokhumudwitsa, zipsyinjo ndi zina zotero.

 Satana saphonya mwayi wotero. Mu nthawi yotere chida cha satana adali mkazi wa mfumu-Yezeberi. 

Iye adatumiza mawu kwa Eliya motere, "Ndikulumbira kuti lero ndikupha asadapite maora makumi awiri ndi mphambu zinayi". Apa tsopano tikunena rhema (mawu) ochokera kwa satana oikidwa mmaganizo mwa Eliya. Iye adali ndi chisankho. Iye adatontholetsa mtima wake pamaso pa Ambuye ndikumva kuyankha kwa Ambuye kukhuzana ndi kuopsyezako. Kapena akadakhoza kuchita zimene adachita: Kulandila mawu a matsutsano, odzadzidwa ndi mantha ndipo adathawa kupulumutsa moyo wake. Izi ndi zomveka bwino kwambiri. Iye adali atangotha kudutsa mu nkhondo yoopsya ya uzimu. Adali wotopa. Adalibe mphamvu kuti akhozanso kumenyana ndi mdani kawiri. Koma satana amamenya moipa, kutiukila pamene tili osakonzekera. Tsono Eliya adalola mawu oipa kulowa mkati mwa mtima wake ndipo adayamba kuwafungatira.

Ntchito zake pamodzi ndi rhema(mawu) zidayamba kukhala pansi pa ulamuliro wa mawu ( rhema) adafungatira aja. Pavesi ya 3-4 tikuona iye akuthawira kuchipululu, kuzilekanitsa yekha ndi iwo amaene akadatha kumusamalira, kukaziponya yekha pansi pa mtengo kufuna kufa "chakwaira Ambuye chotsani moyo wanga" "Sindili woyeneranso kukhala ndi moyo ndipo tsopano ndikungofuna kufa" Palibe kanthu kuti adagwiritsidwa ntchito bwanji ndi Mulungu koma zidangotengera nthawi yochepa kulandira mawu oipa (rhema) a satana ndikugwa mu chipsyinjo.

Koma Ambuye alemekezeke , sikuyenera kukhala pamenepo! Ngati tingathe kulandila ichi, Atate athu akudikira kubwezeretsa ife ku chikhulupiliro. Sitepe yoyamba mu kuchilitsidwa kwa Eliya kudali kugona. Nthawi zina, chinthu chofunikila cha uzimu chimene tiyenera kuchita ndikupita kukagona. Ngati maganizo ako pamodzi ndi mzimu wako zatopa, usakhale usiku wonse ukulimbana ndi satana. Muleke ndipo siya zomse mmanja mwa Ambuye ndipo kenako pita ukagone. Kudzakhala kosavuta kumugonjetsa mmawa wake. Sitepe yachiwiri  ku kubwezeretsedwa kudali kudya. Pamakhala nthawi pamene Mulungu amafuna kuti tisale kudya. Indedi, Eliya adayenera kukhala masiku makumi anayi osadya. Koma tsopano pa nthawi iyi, pamene thupi lake pamodzi ndi moyo wake zidafooketsedwa, ndi nkhondo mya uzimu, Ambuye adatumiza mngelo ndi chakudya pamodzi ndichilimbikitso kuti adye ndikukhalanso ndi mphamvu zina. 

Atatha kudya Eliya tsopano adazindikila chimene adayenera kuchita. " Adamka napita kuphiri la Mulungu". Apa tsopano malingaliro ake adachilitsidwa ndipo adazindikila kuti adayenera kumva kuchokera kwa Mulungu . Pavesi 8 mpaka 14, Mulungu mwa chikondi chake adabwezeretsa mtima wake wa chikhulupiro wa Eliya?" Kodi ukuchita chiyani pano Eliya? " Mulungu amazindikila zimene Eliya amachita pamenepo. Koma amafuna Eliya afotokonze mantha amene adazinga mzimu wake. "Ndachitira changu Mulungu wa makamu popeza ana a Israel asiya chipangano chanu, agwetsa pansi magome anu, kupha aneneri anu ndi lupanga ndipo ndatsala ndekha ndipo tsopano akufuna moyo wanga kuti awuchotse". Kodi mukutha kuona kusakanikila kwa choonadi ndi cholakwika? Nchachidziwikire , Eliya wakhala akumvetsera kulankhula kwa wabodza. Asadabwezeretsedwe kwa mphumphu, ayenera kuvomereza choonadi chenicheni.

    Kodi Mulungu adalankhula chiyani kwa Eliya mu mawu a kachetechete? Kodi adamudzudzula Iye chifukwa chosowa chikhulupiliro? Kodi adamuweruza Iye chifukwa cha kufooka kwake? Kodi adamudzudzula Iye chifukwa chomvetsera ku mawu a satana? Ayi!  Pa vesi ya 15, mpaka vesi ya 19, Mulungu adayankha ku kuvomereza kwa mantha kwa Eliya ndi mawu oti "Pita". Mulungu sadatchila ngakhale za zinthu zimene zidachitika masiku adapita aja. Mmalo mwake Iye adapenyerera kutsogolo pamodzi ndi kumutumanso Eliya mu utumiki. Adampatsa ulamuliro kukadzodza mafumu. Pomaliza Iye adalankhula choonadi kuchotsa bodza limene Eliya amafungatira motere, " nNdazisungira zikwi zisanu ndi ziwiri mu Israel amene sadalambira Baala" kubwezeretsedwa kotheratu ku mzimu wa Eliya adachoka ku Phiri la Ambuye kupitiliza utumiki wa Mulungu umene Mulungu adamuitanila. 

KUPHEREZERA MWA CHIDULE

  Yesu ndi wa uphungu, amene akhoza kupasula mantha onse amnene amafika kudzaononga ife ndikuyatsanso chikhulupiliro chomwe tikusowa pa chigonjetso. Tiyenera kukhala ndi umboni mu moyo wathu wa Iye ndipo mantha onse tiyenera kufika nawo pamanso pake mu pemphero. Kenako tiyenera kudzitontholetsa tokha ndikumvetsera kuyankha kwake ndikulola mawu ake achoonadi kupasula bodza lonse la satana. Zotsatira zake, tidzakhala omasuka kupembedza Iye, kusangalala muchigonjetso chake chimene talandira.

YANKHO

Kodi pali madera ena a mantha mu moyo wako ? Kukuthandiza kuwazindikila iwo , lembera pomaliza funso lotere, "Kodi ngati……..? pamene wayika pamaso pake mantha ako onse, zitontholetse wekha pamaso Pake ndipo landira malingaliro a Yesu mu zochitika zili zonse.Lembera zimene Iye alankhula kwa iwe pamodzi ndikukuonetsera. Lumikizitsa chikhulupiliro pamodzi ndi mawu ake ndi lowe mu mpumulo wake ( Ahebiri 3:4).

CHAPUTALA  7-                                                                       KUCHOKERA KU KULAKWA KUFIKA KU CHIYEMBEKEZO

Mantha, kutsutsika, pamodzi ndi kukwiya sali machimo a thupi okha komanso ali machitachita oononga. Izi zapezeka kukhala zinthu zothandizira ku kudwala pamodzi ndi matenda kuphatikizapo- nthenda ya khansa. Tsopano taona umo kutenga pakati, kufungatira, pamodzi ndikubereketsa. Komanso taona umo kufungatira mawu woononga a satana pamodzi ndi masomphenya ayenera kukhalira monga chipatso cha kudwala pamodzi ndi  imfa. Koma chikhulupiriro changu chili muchidziwitso kuti umo njira yakew imagwira ntchito ku ubwino ndipo ku kufungatira mawu oyera pamodzi ndi masomphenya zimabweretsa moyo thanzi pamodzi ndi chilungamo.

Mu chaputala chomaliza, taphunzira umo tingagonjetsere mantha kupyolera mu kumva kulankhula kwa Mulungu. Mu chaputala ichi tidzasanthula za mphamvu ya kulakwa komanso umo ungathe kulowetsedwa mumalo mwa mphamvu ya chiyembekezo.

Monga pali kutsutsika kwa Mzimu Woyera pamodzi ndi kutsutsika kwa kulankhula kwa usatana, palinso kungwirizana kwa kulakwa kwa bodza. Pamene tikuchimwa, Mulungu amatitsutsa ndipo timaona kulakwa koona. Izi zikhoza kuthana kupyolera mu kuvomereza pamodzi ndi kuyeretsa. Komanso Satana amayesa kupereka kulakwa kwa bodza, ndipo pamene ichi chachitika, kulapa kulikonse sikutimasula. Kulakwa kwa bodza kukhoza kugonjetsedwa mu njira yapa dera yosiyana zedi.

Ndidawerengapo zolemba za mkhristu wina wokhwima (Nkozi) kuti iye sangathe kuchita mwa kulakwa kwa bodza. Mmalo  mwake amakhoza  kuchita zinthu zonse mw chikondi pamodzi ndi rhema (mawu). Ili lidzli ganizo lopambana ndi lotsitsimutsa kwa ine chifukwa pa mene ndidachita kafukufuku wa moyo wanga, ndidapeza kuti ndidali kukhala ndi kulakwa kosayenera  chifukwa ndimaona kuti nkoyenera kutero. Sindidali kuganizira za njira yina ili yonse yokhalira. Ngati kulakwa kapena kulingalira sikudathe kunditakasa, nchiyani chikhoza kutero? Ndipo ngati kulakwa kumene kumanditakasa sikudali koyenera, kodi chidalakwika ndi ichi nchiyani?

KULAKWA KOONA

Ndimadzindikira kuti payenera kukhala malo a kulakwa koona mu moyo wanga. Pamene ndachimwa, ''Ndimaona kulakwa'' mu moyo wanga chifukwa choti ndalakwa. Kodi kulakwa koona ndikhoza kuchita nazo bwanji? Kodi ndimachita bwanji ndi kulakwa kwa tchumo langa komanso zofooka zanga? Pali mavumbulutso  atatu ofunikira amene ayenera kukhala mu maganizo pamodzi ndi mitima yathu kuti tithawe ndi kulakwa koona.

(1) TIYENERA KUDZINDIKLIRA MAPANGIDWE ANTHU

Davide adalankhula motere, ''monga Atate achitira ana ake chifundo, Yehova  achitira chifundo iwo akumuopa iye. Popeza adziwa mapangidwe athu. Akumbukira kuti ife ndife fumbi

…..''Monga atate achitira ana ake chifundo yehova achitira chifundo iwo akumuopa (Masalimo 103 : 13-14).

Kodi ndimadzindikira za iwe mwini? Kodi ndimadzindikira kuti fumbi? Kapena ndi maziona ndekha ngati kanthu kapadera kuposa apa? Kodi ndimaziona ndekha ngati wamphamvu kuti mizi ya satana siingathe kundikhudza mwa mphamvu za ine ndekha? Ndiyenera kudzindikira kuti ndidzakhalabe wopanda mphamvu mu kufananizitsa ndi Iye. Pamene kukuganiza kuti ndili wamphamvu, apa ndiye kuti ndili wofooketsetsa chifukwa ndidzayamba kudalira mphamvu zanga kuti ndipo ndiyenera kulephera ndithu.

Sikuti ndangokhala wofooka ndi wolephera koamanso ndine wochimwa. PameneYesu adayamikiridwa monga ''Mphunzitsi wabwino'' (Mariko 10 : 17), Iye adayankha motere, ….Nchifukwa chiyani ukunditcha wabwino? Palibe wabwino koma Mulungu'' Yesu sankavomereza kutchedwa wolingana. Kodi ndanyengedwa kuti ndizitche kuti wabwino? Ndi chifukwa cha Chilungamo chake pamene  ndikukhala wolingana, woyera ndi wopanda chilema pamaso pake.

2 TIYENERA KUDZINDIKIRA CHILUNGAMO CHOMWE CHILI MWA CHIKHULUPIRIRO

Tili ndi  ….''mitima yathu yowadzidwa juichotsera chikumbumtima  (Aheberi 10 : 22). Ndi kupyolera mu chikhulupiriro mu mwazi wa Yesu Khristu pamene mitima yathu ingayeretsedwe. Yesu mwini ali chilungamo, chiyeretso kwa ife chifukwa choti tiri mwa Iye. (1 Akorinto 1 : 30). Sitingathe kumasulidwa ku kulakwa kwa machimo athu ngati sitingathe kuvomereza chikhululukiro pamodzi ndi kubadwanso kumene kumachitika mwa ife mwa chikhulupiriro mu mwazi wa Yesu.

Tiyenera kuziona tokha monga Mulungu a kutionera ovala chovala cha chilungamo ndi ofundidwa ndi Khristu Yesu (Agalatiya 4 : 27, 3 : 27) Kuyandikira pamaso pa mpando wa chifumu wa Mulungu mu nthawi ya kusowa . Ichi ndi chimene tiyenera kukhala nacho mu malingaliro athu nthawi zonse kuti ndife fumbi koma kuti talumikizitsidwa ku ulemelero wa Mulungu. Ndavekedwa ndi chovala choyera cha chulungamo chifukwa cha  chimene Khristu wachita mwa ine. Mwa Chisomo pamodzi ndi mphamvu yake, ndikukhala wolungama pamaso pake.

3. TIYENERA KUDZINDIKIRA MPHAMVU YOGWIRA NTCHITO MWA IFE

Mphamvu yokhala wolungama sikui imakhala mu thupi lathu koma ili yopezeka kwa ife chifukwa cha Iye wokhala mwa ine ndi kulumikizitsa mphamvu yake kwa ine. ''Ndikhoza zonse mwa Iye wondipatsa mphamvuyo…''  (Afilipo 4 : 13)

…..''Kuti monga mwa chuma cha ulemelero wake akulimbikitseni inu ndi mphamvu mwa mzimu (Afeso 3:16, 20)……''

Pamene choonadi ichi chakhala vumbulutso la chidziwitso kwa ife mwa mphamvu ya mzimu woyera, kulakwa koona sikudzakhala vuto kwa ife. Pamene tachita tchimo, tidzadzindikira kufooka  kwathu. Timadzalapa pamaso pa Mulungu moona mtima ndi kuvomereza chilungamo chake chimene chimabwera kwa ife mwa chikhulupiriro mu mwazi wa Yesu Khristu. Popeza Mulungu watikhululukira tikhozanso kuzikhululukira ife eni.

Tikhoza kuzitola tokha ku tchimo lochititsa chisoni, kulapa kulandira chikhulul;ukiro cha machimo ndi kupitirirabe kukhulupirira mu mphamvu ya mzimu woyera yomwe imagwira ntchito mwa ife kutisunga ife kuti tisagwenso mu uchimo. Tikhoza kulandira masomphenya a choona ali kuchokera mmawu a Mulungu kuti mpamene watiyeretsa kuchokera ku uchimo timakhaladi oyeretsedwa komanso ovekedwa ndi chofunda cha chilungamo.

KUTSUTSIKA KWA BODZA

Kutsutsika kwa koona kumafika monga zotsatira za mphamvu ya kutsutsa ya Mzimu Woyera kuonetsera uchimo mu moyo wathu kumatsogolera munthu kulapa ndipo kumandilangiza njira zoyenera zabwino kuti ndisadzaphonyenso kutsogoloko.

Kodi kutsutsika kwa bodza kumachokera kuti? Nthawi zonse kumapeza mizu yake mwa woneneza wa abale. Mwatsoka,kumapeza njira yake mu maligaliro athu kupyolera mawu olankhulidwa mwa dala mwa azibusa athu a chikhristu, akuru ampingo, abale pamodzi ndi alongo. Kukula mu moyo wathu wa uzimu, kulankhula kuchokera kwa anthu osiyanasiyana kumatifuna komanso nthawi yathu  pamodzi ndi ndalama zimafunika.

Wolalikira wapadera pa mpingo alankhula motere, ''ndimapemphera ma ora asanu ndi limodzi tsiku lililonse.'' Mlaliki naye alankhula motere, ''ndimachitira umboni munthu ali  yense wokomana naye ndipo tsiku ndi tsiku ndakhala ndikutengera munthu kwa Ambuye pa zaka zitatu zadutsazo.'' Phunzitsi naye adadandaulira anthu motere. ''Muyenera kumawerenga baibulo lonse chaka chilichonse.'' M'busa naye adadandaulira anthu motere, pamene zitseko za kachisi zatsegulidwa uyenera kukhala kuti uli pano komanso muyenera kumachita mapemphero a mnyumba  ndi mnyumba komanso maphunziro a mawu a Mulungu ku kukula kwa moyo wauzimu. Tikusowanso aphunzitsi a maphunziro a wana a Mawu a Mulungu pa tsiku la Mulungu (Sande sukulu), a phunzitsi ophunzitsa a chinyamata ndi asungwana ndi ena otere.'' Mlangizi wa za mabanja naye alangiza motere,  ''Muzikhala ndi nthawi yapadera ndi ma banja anu tsiku ndi tsiku. Muzikhala pa uphungu ndi akazi anu komanso ana anu.''

Umayamba kumva ku wawa pa mtima poyesetsa kukwanilitsa ziyembekezo za mpingo wake, malangizo a a dotolo ako, ''Okhla ndimaora asanu ndi atatu a mpumulo lomanso kuchita masewero olimbitsa thupi pa mphindu makumi anayi ndi zisanu tsiku lili lonse.'' Pamwamba pa maudindo onse awa uyenera kukhala pa ntchito yabwino kuti ukathe kusamala banja lako komanso ukathe kupereka cha chikhumi ku mpingo, kupereka ku chuma cha ntchito ya zomangamanga, kwa alaliki a padera, mautumiki apadera, alaliki a pa Wailesi televivyoni kuthandiza anthu othawa nkhondo a chi Amereka, kuthandiza ntchito za mpingo zo falitsa uthenga, anthu osowa chakudya pa dziko lapansi komanso ndi mapemphero ena ali onse ofuna ndalama! Ungakhale bwanji wosatsutsika kulephera kukwanilitsa chinachake chofunikira? Zilibe kanthu kuti uli wabwino bwanji, siuli wabwino zedi kotero kuti ukathe kukwanilitsa zolankhulidwa zonse zofuna kuti uzimvere. Kodi pali njira yokhala womasuka ku izi?

Ambuye alemekezeke,! Palidi njira! Pamene zolankhulalankhula zifika kwa ife, tiyenera kutseka makutu ndi kumvetsera ku kulankhula kumodzi kokha. Tiyenera kupeza zimene Mulugu akuyembekezera ku miyoyo yathu. Tiyenera kudzindikira kotheratu chimene Mulungu akufuna kuti tichite chaka chino, mwenzi uno, Sabata ino, tsiku la lero komanso ora lino. Sitikhala mu ziyembekezo za anthu ena - koma mu zimene Yesu akamulira kwa ife.

Paulo adalankhula motere, ''Pakuti sitilimba mtima kudziwerenga kapena kudzilinganiza tokha ndi ena a iwo amene adzivomeretsa okha ndi iwo okha…..''  (II Akorinto 10:12)

Kuzifanizitsa tokha ndi anthu ena zotsatira zake zikhoza kungokhala chisokonezo pamodzi ndi kusowetseka kwa mtendere. Sitiyenera ku zifananizitsa tokha ndi anzanthu. Tiyenera kudziweruza tokha pa zimene Mulungu watiitanira kuti tichite.

Kuti ndidzindikire ziyembekezo za Mulungu kwa ine, ndiyenera ku dzindikira mphatso zake pamodzi ndi maitanidwe  ake kwa ine. Ngati siungathe kutsimikizika pa mphatso zimene waika mwa iwe, uzifunse wekha mafunso awa:

(1) Kodi ndi zokhumba zotani za Mulungu waika mu mtima mwanga?

(2) Kodi  ndimaona kuti kulemera pa mtima panga kuliu kwa chiyani?

(3) Kodi ndi madera otani Thupi la Khristu Yesu likutsimikizira  phindu langa?

Ngati ndili ine ndekha amene ndimaganiza kuti ndiri phunzitsi wamkuru, apa ndiye kuti mwina ndiribe mphatso yakuphunzitsa. Koma ngati ana anga a sukulu amaonetsa chiyamikiro mu njira mmene Mulungu wagwiritsa ntchito chiphunzitso changa kusintha miyoyo yao, pali kukaika kochepa pa mphatso yanga ndi maitanidwe anga.

Nkoyenera kudzindikira kuti mphatso pamodzi ndi maitanidwe pa moyo wako zikhoza ku masintha nthawi ndi nthawi. Mwa chitsanzo, pamene ndidagoyamba kukhala mkhristu ndi dali kuona kuti Mulungu wanditana ku utumiki wolalikira ponse ponse. Ndidali kupita khoma ndi khoma, ku khazikitsa gulu la anthu olalikira  pamodzi ndi kuwapatsa mwayi wofalitsa uthenga wa chipulumutso. Pamene nthawi imadutsa, ndidaona pang'ono ndi pang'ono chikakamiza kuti ndichite ubusa pa iwo amene ndawabweretsa kwa Ambuye. Utumiki wa Ubusa udayamba kuyaka mu mtima wanga ndipo ndidatumikira monga m'busa kwa  achinyamata, m'busa wang'ono ndipo keneko m'busa wankuru. Kenako ndidaonanso kutakasika kwa padera mu mzimu mwanga; kufunafuna zinthu zobisika pamodzi ndi kuphunzitsa zidakhala chokhudza changa ndipo anthu adatsimikizira za ichi. Panopa  mu moyo wanga, palibe. Kena kalikonse kamandisangalatsa koposa kusanthula mawu a Mulungu pamodzi ndi kugawana ndi amnzonga choonadi chovumbuluka kwa ine. Sindikuzindikira  ngati maitanidwe awa adzapitirira pa moyo wanga wonse. Mwana kutsogoloko, Ambuye adzatakasanso mtima wanga nkusintha.

Tonse timakhala  ndi chizolowezi chofuna kukakamiza anthu ena kukhala monga ife. Tiyenera kukana yesero lofuna kuti anthu onse adzikhala monga ife tiriri kutha ndiza zimene ife timathandiza, komanso kugwiritsa mphatso zimene ife tiri nazo mu njira yofanana. Iyi ndi njira komanso chida cha satana chomwe amagwiritsa ntchito pofuna kukhazikitsa kutsutsika kwa bodza pa akhristu ambiri.

Tiri ziwalo zambiri za thupi limodzi ndipo aliyense ali ndi utumiki wodabwitsa. Aliyense adzachita zimene Mulungu adamuitanira kuchita ndipo ali yense ayenera kutero. Tikatero, chifuniro cha Mulungu chidzakhazikika pa dziko lapansi.

Pamene tadzindikira mphatso zimene waika mwa ife, tidzasowa vumbulutso la umo akufunira kuti mphatso zake zigwiritsidwe ntchito. Mwa chitsanzo, anthu ambiri mu thupi la Yesu Khristu ali ndi mpahtso yophunzitsa koma kuti imaonekera mu njira zosiyanasiyana. Ena anaitanidwa kukaphunzitsa ana koma ena kukaphunzitsa  akuru akuru. Ena amphunzitsa kwa anthu koma ena kupyolera mu kulemba mabuku. Uyenera kufunafuna kwa Ambuye kuti udzindikire ntchito yeniyeni Ambuye adakuitanira kuti ukwanilitse mu moyo wako.

Pamene Ambuye akukuuza zinthu zofunikira zoyambirira mu moyo wako, nthawi zonse amapereka masomphenya mu mtima mwako a zotsatira za kukwanilitsa ntchito yake. Pamene ukusunga masomphenya awa mu maso a mtima wako, chiyembekezo chimabwera mu mzimu wako.

Chimakhala machita chita atsopano kulowa mmalo mwa kutsutsika komwe tidali nako poyamba. Mmalo moyendetsedwa ndi kutsutsika tsopano timayendetsedwa ndi chiyembekezo.

Mwa chitsanzo, monga phunzitsi ndiri ndi chiyembekezo chothandiza kubwezeretsa chidzalo cha mphamvu ya Mulungu, mu mpingo wa Mulungu. Maso mphenya a mpingo kuwala mu chidzalo chake pamodzi ndi kukongola kwake, akhala otakasika mu mtima mwanga ndipo sindilinso woyendetsedwa nsi kutsutsika kapena ntchito.

CHIYEMBEKEZO

Malingana ndi baibulo, chiyembekezo ndi ''kulindira kwa chinthu chabwino.'' Ndichikhazikitso cha maganizo anga chifukwa cha  chikhulupiriro pamaso pa Mulungu ndi mphamvu yake. Ngakhale kuti chiyembekezo chimakhudzana ndi kulingalira koma sikuti amangokhala maganizo chabe.

Chiyemebkezo ndi mbali imodzi ya zida za Mulungu chomwe tiyenera kuvala kuti tikathe kutsutsana ndi machenjerero a satan. ''Koma ife popeza tiri a usana tisaledzere, titavala chapachifuwa cha chikhulupiriro ndi chikondi ndi chisoti cha chiyembekezo…….''  ( 1 Atisolonika 5 : 8)

Chisoti cha chiyemebkezo ndi chitetezo cha Mulungu wapereka ku mutu wathu, maganizo athu pamodzi ndi malingaliro athu. Pamene, tikupenyerera mokhulupirika pa maso mphenya amene Mulungu waika mwa ife mu mitima yathu, chiyembekezo tsopano chiphukira kukhala choteteza  chimene malingaliro athu akusowa mu nkhondo ya uzimu.

Chiyembekezo ndi zotsatira zokhala mwa Yesu. Afeso 2 :12 akufotokoza kuti kudukidwa kwa Khristu Yesu ndi kukhala opanda chiyembekezo komanso opanda Mulungu mu dziko lapansi. Pamene ndaiwala kubweretsa Khristu Yesu mu malingaliro anga komanso mu kuwerengera kwanga, apa ndiye kuti ndiribe chiyembekezo. Pamene sindikuona Khristu mu moyo wanga komanso mu zovuta  apa ndiye kuti ndilibe chiyembekezo. Koma pamene ndalumikizitsidwa kwa Khristu, pamene ndikumuona Iye akugwira ntchito monga mwa uphungu wa chifuniro chake, pamene ndikumuona a kulamulira mu moyo wanga, chiyembekezo ndi makina ake ondipangitsa ine kupitabe patsogolo.

Kodi chidamusunga Yesu pa mtanda chidali chiyani? Nkati mwa zowawa zonse pamene kudaonekanso ngati kuti Mzimu (Mulungu) adamusiya nchiyani chidali kumulimbikitsa kukwanilitsa kuitana kwa Mulungu pa moyo wake? Chidali chikondi chimene chidamutengera Iye pa mtanda. Koma chidali CHIYEMBEKEZO chidampangitsa Iye kukhala pa mtanda paja. Pa Aheberi 12:2 akufotokoza motere …..''Yesu ameneyo chifukwa cha chimwemwe choikidwacho pamaso pake, anapirira  pa mtanda, nanyoza  manyazi nakhala padzanja lamanja.''

Yesu adali ndi masomphenya achimene Mulungu adakonzeratu ku kwanilitsa kupyolera mu moyo pamodzi ndi imfa yake. pAmene zina zonse zidatha mphamvu pa Iye, CHIYEMBEKEZO mu masomphenya a chimwemwe kubweretsa iwe ndi ine mu ulemelero zida tchinjira moyo wake kumusunga kuti akhale wokhulupirika ku maitanidwe ake.

Pamene tatseka makuti athu ku zolankhulidwa zambirimbiri zotizinga ndi kutsegula makutui athu ku kulankhula kokha kwa Yesu, tidzapezeka kuti tikuyenda patsogolo ndi lingaliro limodzi lokha basi la mtima pamodzi ndi cholinag zomwe sitidazionepo. Kulankhula kwa Mulungu (rhema) mkudzati masula ku zoononga zili zonse pamene tikuyenda mu kumvera kwa chitsogozo chake. Pa zaka zadutsazo, ndalandira kuitana kuchokera ndi zoti zichitike chaka chikubwerachi chatsopano. Iye wandilangiza kupyolera mu kulankhula kwakwe za pamene ndiyenera kuika moyo wanga pamodzi ndi mphamvu zanga chaka chikubwerachi. Mmalo mochita ntchito  zanga za pa mtima ndili womasuka tsopano kudzipereka ndekha kuchita ntchito ya padera yofumikira. Mmalo motangwanika ndi madera ena mu moyo wanga osowa kusintha pamodzi ndi kukula, tsopano ndikutangwanika pamodzi ndi kudzipereka konse opanda kutsutsika kwina kulikonse pa dera mu moyo wanga limene likusowa Mulungu kuti agwire nalo ntchito pa chaka icho. Ndapeza kuti pokhala womvera ku chitsogozo chake, kusintha kwakukukru kwakhala kukuchitika pa moyo wanga wauzimu.

Kodi nanga zinthu izi zimene timangozilekerera osazichita? Woneneza adzayetsetsa kubweretsa madandaulo pamodzi ndi kutsutsika pa ife kukhudzana ndi zinthu izi. Pamene akuyesera kutikola ndi maganizo otere, umkumbutse kuti siulinso kapolo ku ndale zake. Uli wotangwanika kuchita ntchito ya Atate wako. Ukuchita zimene Mulungu anakulamulira ndipo izi ndi zokhazo zimene uli kutangwanika nazo.

Monga Yesu atapachikidwa pa mtanda  adalankhula motere, ''kwatha.'' Padali miyoyo yambiri kuti ipulumutsidwe. Padali odwala ambiri kuti achilitsidwe, opyinjika kuti aomboledwe komanso a njala kuti adyetsedwe kodi amanganiza bwanji kuti zonse zidatha? Izi zidali choimwecho chifukwa Yesu adadzindikira chifukwa chimene Mulungu adamutumizira pa dziko lapansi ngati angachoke mu mtendere. Ntchito imene Mulungu adampatsa Iye idachitika.

KUPHEREZERA MWA CHIDULE

Kutsutsika ndi chinthu chochitika mwa mphamvu mu miyoyo ya anthu ambiri. Ngati tingathe kumasuka ku ichi, tiyenera kusiyanitsa kusiyana pakati pa kutsutsika koona ndi kutsutsika kwa bodza ndi kuchita moyenera ndi kutsutsika kulikonse pa okha. Kutsutsika koona ndi zotsatira za kukhudzidwa ndi Mzimu Woyera. Yankho lathu lokha liyenera kugwirizana ndi Ambuye, kulapa tchimo lathu, kulandira chilungamo cha Mulungu mwa chikhulupirirto komanso kukhala ndi mphamvu yake yogonjetsa patsogolo pathu.

Kutsutsika kwabodza kumabwera monga mwa zotsatira zololera woneneza kulamulira maganizo athu. Ufulu ku kutsutsika kotere umafika pamene takana zofuna za satana ndi kumvetsera kukulankhula kwa Yesu. Iye adzatipatsa chitsogozo pamodzi ndi masomphenya pa miyoyo yathu. Kuchokera masomphenya, chiyembekezo chimabadwa kutchinjiriza malingaliro athu ku matsutsano a satana ku tsogoloko.

KUYANKHA

Utsimikize mu mtima mwako kuti siudzakhalanso kapola ku zofuna za satana pa moyo wako, nthawi yako, luso lako, chuma chako. Mnalo mwake, pempha Ambuye zimene akufuna kuti uzi[enyerera pa nthawi ino, zimene akufuna kuti uzichita ndipo zimene iye sakufuna kuti uzichita. Santhula mtima wako kuti uone ngati pali madera ena mu moyo wako mmene ulibe ''Ngati zilipo, zitengere kwa Yesu ndipo uzilembere pa mawu olankhulidwa (rhema) pamodzi ndi masomphenya amene wakupatsa kuti usakhalenso ''Opanda chiyembekezo komanso opanda Khristu'.''

CHAPUTALA 8 KUCHOKERA KU MKWIYO KUBWERA KU CHIKONDI

Kodi pali munthu wina ali yense mu moyo wako amene amakupangitsa kuthamanga magazi (kukupsyetsa mtima) ukangomva chabe dzina lake? Kodi pali munthu wina amene amakumvetsa mmimba kupotokola ndi mphamvu ya mkwiyo pokungolowa mchipinda? Kodi pali zinthu zakale zomwe umazikumbukira mu malingaliro ako kukupangitsa kukhala moyo wa mkwiyo? Pamene ukumva mawu awa oti ''mkwiyo'' Kodi pali dzina lili lonse la munthu limene limakufika mu malingaliro ako msangamsanga? 

Nkosavuta kotani kukhala moyo wofungatira mkwiyo pamodzi ndi kusakhululuka. Pamene munthu watilakwira, kapena kuti chotsera ufulu, kapena kutichitira mosayenera nkosavuta kukhala ndi mahitachita osayenera mwa ife. Koma kodi zotsatira zake nzotani pamene tiri okwiya? Akapanda athu amapsyinyika ndipo thupi lathu limakhala lomangika, timakhala omasukira ku kuwawa kapena kupweteka pamodzi ndi kudwala ndiponso mizimu yathu imakhala yomangika ndipo timalephera kutunga  pa Mzimu wa Moyo.

Timakhala akapolo osati kuzochitika kuzungulira ife komanso kwa iye amene takwiyitsana naye. Chifukwa choti timadzindikira ntchito zao monga tiri tsopano, timakhala mu undende kwa izo. Mkwiyo pamodzi ndi kusakhululukira ndi zinthu mwa zina zosoweka zimene zimabweretsa anthu kwa a dotolo a za umoyo komanso a pulofesa komanso kwa aphungu. Kodi nkotheka kwa ife kupeza kumasuka pamodzi ndi machilitso ku machitachita otere pa mapazi wauphungu wathu Yesu? Sikuti zingokhala zotheka komanso ndi chokhumba chake cha Yesu kutumikira mzimu wa chiko ndi kwa iwe kuti umasuke kuposa umo udalili pa moyo wako wonse.

KUMVETSA BWINO ZA MKWIYO

Mkwiyo si tchimo. Baibulo silikutilamulira kuti tisamakwiye koma likutidandaulira motere,  "Kwiyani koma musachimwe, dzuwa lisalowe……."(Aefeso 4:26).

Mkwiyo sikuti ndi vuto. Yankho lathu ku mkwiyo umene tikuumva ndi limene lili vuto. Umo timachitira ndi mkwiyo wathu zimatengeramso ngati tichimwe kapena tikhale ndi chigonjetso.

Ngati mkwiyo siuli tchimo nanga mchiyani? Bill Gothard wapereka tanthauzo lotere: " Mkwiyo ndikudabwitsidwa kwa mkati kuvumbulutsa ufulu wa munthu umene tiri nawo mwina wosaperekedwa kwa Mulungu kapena wochotsedwa kwa Mulungu ''Tiyeni tisanthuleni tanthauzo ili motsamalitsa.

….''Mkwiyo ndi kudabwitsidwa kwa mkati'' Mkwiyo umaonetsa kuti pali chinthu china chake chavuta mwa ife. Umatichenjeza kuti chitetezo cha mzimu yathu penapake cha sokonezedwa. Umatidziwitsa ku chosoweka ku kubweretsa chitetezo potsutsana ndi tchimo inu dera lina la miyoyo yathu. Yankho loyamba liyenera kupeza chimene chidabweretsa kudabwitsidwa ndio keneko kuphwetsa mdani amene akufuna kuba mtendere wathu.

''Mkwiyo….umavumbulutsa ufulu wa munthu umene tiri nawo wodzipereka kwa Mulungu kapena wozichotsa kwa Mulungu kapena wochichotsa kwa Mulungu. ''Tinabadwa ndi ufulu wapadera. Buku lathu la malamulo oyendetsera dziko lili ndi ena ''mwa maufulu otere.'' Monga akhristu, tiyenera '' kuphatikiza ku ufulu'' womwe tidapatsidwa monga ana a Mulungu monga ufulu wa chisangalalo, umoyo kulemera, mapemphero oyankhidwa komanso ngakhale chiphunzitso cha chachonse ungachitanthauzire monga ufulu wa pangano la chipulumutso. Tikukhala pakati pa anthu ofuna kukhala pa ufulu wao ndi kuonetsetsa kuti ukutetezeka koposa. Makhoti athu a lero akukhala odabwitsidwa kwabiri kuona anthu akudulirana samani ku khoti kuti munthu wina wawo landa ufulu wao. Ngakhalenso mpingo nawo uli wokhudzidwa ndi mzimu wofuna kukhala ndi zomuyenereza zake zochokera kwa Mulungu. Tikumva kuti Mulungu watilonjeza zinthu zina zake mu mawu ake ndipo tiyenera kuumilira zotiyenereza zathu. Uwo ndi ufulu wathu!

Kutalikana kotani kwa izi ndi chitsanzo cha Ambuye wathu Yesu! Pa Afilipo 2:5-8 tikuona kusiyana kotheratu ku kukhudzana ndi kufikira ku moyo.

…..''Mukhale nawo mtima mkati mwanu umene unalinso mwa khristu Yesu ameneyo pokhala nawo maonekedwe a Mulungu sanachiyesa cholanda kukhala wofana ndi Mulungu koma anazi khutula yekha natenga maonekedwe a kapolo nakhala m'mafanizidwe a anthu ndipo popezedwa mmaonekedwe ngati munthu anadzichepetsa yekha……''

Yesu adali ndi ufulu wonse wopembedzedwa monga Mulungu chifukwa choti adali Mulungu! Yesu  adayenera kupatsidwa ulemu wonse popeza adali Mbuye wa chilengedwe chonse. Adali ndi ufulu wogwiritsa ntchito mphamvu zonse pamodzi ndi ulamuliro wonse pa cholengedwa chilichonse chifukwa choti adali mlengi. Adali ndi ufulu ku moyo chifukwa chotu ali Wopatsa Moyo. Adali ndi ufulu woweruza popeza ali Woweruza wa chilungamo. Adali ndi ufulu  wolandira chilungamo popeza Iye ali Wolungama. 

Koma kodi adali kuwaona bwanji maufulu otere? Iye sadachitenge ngati cholanda. ''Sadafunefune ufulu wake koma mmalo mwake adazikhutula yekha. Iye adalolera manja ake kukhomeredwa pa mtanda mmalo mokana.

''Mukhale nawo mtima womweo umene udali ndi Yesu.'' Mulungu akufuna ife kuperela maufulu athu onse komanso zonse tiri nazo mdalitso lili lonse lomwe tikhoza kuliganizira kuti ndi lathu kwa Iye ndi kumulola Iye kulingalira nthawi yotipatsa. Tikhoza kukhulupirira kuti tiri ndi ufulu wokhala ndi ulemu wapadera. Mulungu  akuti ''Pereka ulemu wako kwa Ine.'' Timaganiza kuti tiri ndi ufulu wogawa nthawi yathu pa zimene tikufuna kuchita  Mulungu akuti ndilole Ine  kukhala Mbuye wa nthawi yako.'' Tikukhulupirira kuti tiri ndi ufulu w ulemu wa padera. Mulungu akuti, udzikhulupirire wekha kwa Ine.'' Apa ndi pamene pali Umbuye. Kodi tiri ofunitsitsa kumpatsa Mulungu.

Kalikonse ana athu, mabanja athu, mtsogolo lathu, umoyo wathu anzathu, malonda athu, chuma chathu wonse? Kodi tikukhulupirirabe kuti Iye amatikonda ndipo ali wofuna kutichitira chilichonse ku ubwino wathu? Kodi  tikhoza kumukhulupirira kotheratu kusamalira chochiri chofunikira kwa ife opanda kukhazikitsa malamulo aumo ife angachitikire? 

Ngati tingathe kundikhuthulatokha monga adachitira yesu sipadzakhoza kukhala mwayi ulionse wa mkwiyo timakhala  okwiya pamene tikukhulupirira kuti umodzi mwa maufuluathu wapasulidwa talingalira za ichi mozama mwa kanthawi.Nchiyanichomalizira chimene udakwiya nacho? Kodikudali kusaganiziridwa bwino pantchito? Nchifukwa chiyani chinthu ichi chidakupangitsa kukwiya?Chifukwa chotiuli ndi ufuluwosamalidwa pamodzi ndi kupatsidwaulemu pantchito?Nchifukwa chiyani umakhala wo kwiya pamene ana ako achita mosayenera?Chifukwachoti uli ndi ufuluwolemekeza pamodzi ndi ku mvera,komanso kunyumba kwa mtendere pamondi ndi ulemu wapadera monga kholo. Nchifukwa chiyani  umakwiya pamene katundu wako waonongeka?  Chifukwa choti  aliwako ndi ndipo udamugulandindalama zomwe udagwirira  ntchito kwambiri kuti uzipeze ziri  udindo wako  ndipo ulindi ufulu  kusangalala nazo.

Mwa ichi mkwiyo umankhala chenjezo kuti  uoonetse ife za ufulu  kapenazinthu zanthu tiri nazo zimene mwina sitidazipereke mu chisamaliro cha Ambuye kapena kuti tazitenga kwa Iyr. Ngati tiona mkwiyo ukubwera mkati mwa ife, chomwe tiyenera kuchita ndi kusanthula mtima wathu mwa vumbulutso la Mzimu  Woyera juona ndi ''Ufumu'' uti wapasulidwa. Pamenene tibwezeretsa ufuluwo kwa Iye, mkwiyo wathu umatha.

Kuti tikhale omasulidwa ku mkwiyo tiyenera kuchita izi:

(1) Kupereka ufulu wonse kwa Mulungu (Adilipo 2:5 - 8)

(2) Dzindikira kuti Mulungu adzayesa ufulu wake (Genesis 22 :1 -14). Nthawi zambiri, nthawi yodzikhutira ndi nthawi yoyeletsedwa osati kutichepetsa kupyolera mu zofooka zathu koma kuonetsera mphamvu  yake yodabwitsa tamasula popereka ufulu wonse kwa Ambuye kuti alamulire miyoyo yathu.

(3) Uyankhe ku kutayika kwa ufulu mwa chikhalidwe cha Umulungu. Sitikhala chopondera kumapazi  cha pakhomo pa chitseko opanda maonekedwe a chikhalidwe chabwino ovomereza kutaika kwa chili chonse - komanso sitigokhala anthu a ulesilesi. Timakhala anthu olambira Mulungu, a ulemelero mu mphamvu ya Mulungu kuthana ndi chilichonse sitingathe mwa ife tokha ndi kudzichita kuti zikhale ku ubwino tsopano.

…Ndinaturuka mmimba ya mai  wanga wamaliseche, ndidzamukanso Yehova anapatsa yehova watenga….'' (Yobu 1 :2)

Tiyeneranso kudzindikira kuti kutsatira izi mwa chilamulo lamulo sikugathe kubereka moyo koma imfa basi. Ngati mwa mphamvu zathu tingazikakamize tokha kupasula mkwiyo wathu ndi kubwezeretsa ufulu wathu kwa Ambuye, tidzakhala opanda uzimu, opanda chikhalidwe chabwino a chipembedzo. Ichi sichimene Mulungu akufuna mwa ife. Iye akufuna tikhale osangalala, komanso odzadzidwa ndi moyo pamodzi ndi ubwino. Zimene akufuna zimachitika kupyolera mu kukhalira mu chiyanjano ndi Yesu.

Zomwe zidachitika pa njira yopita ku Emmau ndi njira yokhayo ku ufumu woona. Tiyeni tionenso za machilitso athu kawirinso. Pamene tikuona mkwiyo ukuphuka mkati mwathu, tiyenera

(1) Kutembenukira kwa Yesu mwa changu ndi kumufotokozera umo tikuonera (Luka 24 : 13 - 24). Kwa ine, kulembera ndi njira yokhayo yamphamvuy komanso yopindula yochitira. Kumbukira, tikufuna kulankhulanso ndi Yesu osati achibale athu. Tikhoza kulankhulana ndi munthu wina ndipo aliyense wa ife mu kukambilana kwathu akhoza kufotokoza mikwiyo yathu pamodzi ndi zokhoma (Zovuta) koma zosapindula ndipo mmalo mwake kupitirira patsogolo mu mkwiyo waukuru. Ndi pokhapo pamene munthu wina abweretsa mnzeru ya khristu, kumakhala kwaphindu kugawana zonse mphana wina ndi mnzake.

(2) Pamene takhufula mitima yathu pa zinthu zonse zoonenga tiyenera kudziletsa tokha ndipo kenako timvetsere yankho la Ambuye Yesu (Luka 24 : 25 - 30). Nthawi zina akhoza kutivumbulutsira malembo opatulika ku mitima yathu. Nthawi zina akhoza  kulankhula kupyolera mwa m'bale. Nthawi zina a khoza kulankhula mwa tchutchutchu kupyolera mu kulembera. Adzationetsera mphatso, akufuna kuti patsa kupyolera mu zinthu zovuta zokomana nazo. Mwina mwake tikhoza kudzakula mu chikhalidwe, kapena mu Umulungu kapena mu chikhulupiriro kapena mu khama chifukwa cha izo zachitika ngati tingalole Ambuye kugwiritsa ntchito ichi ku ubwino wathu. Iye savomerezana ndi chikhalidwe choipa chimene chidatipangitsa kumva kuwawa. Koma anachita lonjezo kupyolera mu ichi ndio zotsatira zake timakhala monga Iye ali.

(3) Tiyenera kulumikizitsa mawu ake ndi chikhulupiriro ndipo kenako kuchita zimene Khristu Yesu akufuna (Luka 24:31 - 35). Machilitso a mphungu pamodzi ndi chikhulukiro champhumphu zina bwera pokhapokha pamene talandira magwiridwa a Mulungu mu zowawa pamodzi ndi kuvomereza mphatso imene akufuna kutipatsa kupyolera mu ichi:

KUMVETSA CHIKONDI

Ndaona kuti anthu ena amakhala okwiya msanga kusiyana ndi ena. Anthu ena amaona nkosavuta kupenyerera ndi chifundo pamodzi ndi chikhulupiriro kwa iwo amene awapatsa bala pa moyo wao. Kwa iwo, kuona Mulungu a kugwira ntchito ngakhale mu nthawi zowawa pamodzi ndi kulandira mphatso kuchokera kwa iwo sichili vuto. Kwa ena, mkwiyo siutalikira ndipo ukhoza kuphuka nthawi ili yonse. Anthu monga ife (inde ndiyenera kuziika mu gululo) timakhala ndi nthawi yovuta kuvomereza kuti munthu wotsutsikayo yemwe adatilakwira ayenera kukhululukidwa.

Inde, popeza ndine Khristu, mkwiyo wanga udalungamitsidwa. Sikuti udali mkwiyo koma "kuwawidwa mtima mwa chilungamo" pa zolakwa za anthu ena! Pamene ndinazindikira kulakwa mu maphuziro a mawu a Mulungu mu moyo wa munthu wina, mkwiyo wa Mulungu udayaka mwa ine kuonetsera choonadi. Pamene wotchedwa m'baleyo adachoka pa njira ya chilungamo ndi kuchititsa manyazi dzina la Yesu kupyolera mu tchimo, kuwawa kwa moyo kudayaka mwa ine kumudzudzula ndi kumukonza. Umo ndimo ndidazindikilira ichi. Ndidaganiza kuti choonadi, chidziwitso cha chabwino ndi choipa ndi phata la chikhristu. Ndidakhulupilira kuti chiyero cha chiphunzitso pamodzi ndi kusagwedezeka mu malamulo ndi maumboni a chikhiristu komanso phata la chiyanjano ndi anthu ena .

Mothokozabe, Ambuye adali ndi chifundo pa ine ( pamodzi ndi mkazi wanga, ana anga komanso mpingo wanga! ) komanso adandionetsera njira yabwino yokhala. Adandionetsera kuchokera mu malembo opatulika kuti Mulungu ali kuunika pamodzi ndi chikondi. Mawu onse awa amavumbulutsa chikhalidwe chimodzi cha Mulungu. Koma kodi mawu awa amatanthauzo chiyani? Kodi maonekedwe a kuunika amavumbuluka bwanji mwa Mulungu ndipo chikondi amachionetsera bwanji? Talingalirani mozama chithunzi chili pansi apa:

KUUNIKA     Mulungu        CHIKONDI

                        Ali:

                        Ndi

Chilungamo……………………..Chikondi

Chiweruzo……………………….Chikhululukiro

Magawano……………………….Umodzi

Chilungamo………………………Chifundo

Matsutsano………………………..Chitonthozo

Wodana ndi tchimo……………….Wokonda ochimwa

Mpikisano…………………………..Wachiyanjanitso

Lingaliro la ngwiro…………………Wachisomo chambiri

Makhalidwe onse pamodzi ndi machitachita onse ali pamwamba apa amapezeka mwa Mulungu. Moyo wanga wachita mizu pa chigawo choyambacho. Nthawo zonse ndimakhala woonetsetsa kuweruza chilungamo cha anthu pamodzi ndi maphunziro awo pa mawu a Mulungu, kutsutsana ndi chilichonse chimene sichikugwilizana ndi mawu kudzipatula ndekha ku chilichonse kapena aliyense wosayenda bwino, kukhazikika pa chilamulo changwiro cha mawu komanso kufunitsitsa chilungamo kwa onse wolakwa. Ichi ndadyetsera ku mpingo uli wonse ndapitako komanso kuphunzitsa a phunzitsi a pa koleji yanga. Ndidakhulupirira kwa icho ndi Umulungu. Mulungu ali ndi makhalidwe onse awa. Koma moyo wanga umasowa chikhalidwe cha "mu chigawo" chachiwiri cha chikondi. Ambuye adanditengera ku Mika 6:8 pamene akulankhula motere,  "Iye anakuuza munthuwe chomwe chili chokoma  ndipo Yehova afunanji nawe koma kuti uchite cholungama ndi kukonda chifundo ndikuyenda modzichepetsa ndi Mulungu wako? …"

Mulungu amakonda kuonetsera chifundo koma amachita chilungamo chifukwa choti kulungama kumafunika. Ndimakonda chilungamo  ndipo ndimangochita chifundo ngati ndaona kuti mkoyenera kutero. Ndimakonda chimene Mulungu adachita ndipo ndimachita chimene Mulungu amachikonda. Mkosadabwitsa kuti moyo wanga siudali kukwanilitsa .

Ngakhale Mulungu ali KUUNIKA kumene kuli kotsutsana ndi MDIMA, chimwemwe chake chachikulu cha Mulungu ndi kuonetsera chikondi. Ngakhale tchimo liyenera kugonjetsedwa  Iye amapereka chiyanjanitso kwa Mulungu komanso kwa wina ndi mnzake. Kwa Iye, umodzi uli wofunikira kuposa kungokhala ndi ziphunzitso chabe zoona kwa munthu monga ine amene wakonda choonadi koposa kena kalikonse kudali kusintha  kopereka moyo wa vumbulutso kuzindikira choonadi.

Yohane adalemba uthenga wake wabwino kuti iwo amene awerenge akhulupirire ndikukhala ndi moyo wosatha.  

(Yohane 20 : 32).  Iye adalemba mu kalata yake yoyambirira  kwa…'' Izi ndakulemberani kuti mudziwe kuti muli ndi moyo wosatha inu amene mukhulupirirra dzina la mwana wa Mulungu…..'' (Yohane 5:13). Kalata iyi ikupereka umboni wa chipulumutso chimene tokhoza kudziweruza tokha koamnso anthu ena. Izi zapherezedwa pa 1 Yohane 3:23 motere, …''Ndipo lamulo lake ndi ili kuti tikhulupirire dzina  la Mwana wake Yesu Khristu ndi kukondana wina ndi mnzake monga atilamulira.

Mayeso awiri okha basi:

Kodi Yesu ali yani? Nanga kukonda wina ndi mnzake. Chiphunzitso choona chokha chimene tiyenera kukhala nacho ndi choti Yesu ali Mwana wa Mulungu. Ziphunzitso zina zonse ndi zokungopereka mipatuko. Ngati wavomereza ntchito yoyeretsa ya Yesu pa mtanda apa ndiye kuti uli m'bale wanga ndipo ndiyeneral kukukonda.

Kudzindikira pamodzi ndi kuvomereza ntchito ya Mulungu mu moyo wanga chidali chinthu choyambirira mu moyo wanga. Ngakhale  ndidalamulidwa kukonda mphamvu siidali mu thupi langa kuchita ichi. Ndidayenera kulapa tchimo langa ndi kusiyana nazo ntchito zakale, kulandira chikhulupiriro chake pa,odzi ndi kuvomereza chisomo chake pamodzinso ndi mphamvu ya kusintha. Iye adandipatsa zochita kotero kuti ndidali kugwirira limodzi ndi mzimu wokhala mkati mwanga. Poyambirirra, ndidawerenga uthenga wabwino (buku la Mateyu, Mariko, Luka ndi Yohane) ntahwi kupenyerera umo Yesu amakondera anthu. Ndidasanthulanso buku la Masalimo, the phunziro umo machitachita anga angachilitsidwe.

Pomaliza pake, ndidawerenganso zolembera zanga kuona umo amandikondera. Pamene malingaliro pamodzi ndi mzimu wanga zidalumikizitsidwa pa chikondi chodabwitsa cha Yesu, Mzimu udayamba kukonzanso mtima wanga kukhala wofanana ndi Iye. Chiweruzo changa, mtima wanga wolumala, zidachilitsidwa ndipo tsopano ndidasanduka chida cha chiyanjanitso pamodzi ndi machilitso mmanja mwake. Ufulu wotani! Chimwemwe chotani. Mkwiyo ndi chitsonyezo kuti pali madera ena mu moyo wathu amene sadaikidwe kwanthunthu pansi pa umbuye wa Yesu Khristu. Pamene tikuona mkwiyo ukuphuka mkati mwa ife, tiyenera kufika pamaso pa Ambuye kumvetsera kulankhula kwake pamodzi ndi kuchita mwa kumvera. Tiyenera kuphunzira ku santhula machitachita athu onse pamaso pa Mulungu, kumpatsa Iye mwayi ku zivumbulutso yekha mu ntchito yake mu miyoyo yathu.

Mulungu ali chikondi koamnso ali kuunika. Iye amakonda kuonetsera chifundo pamodzi ndi chisoni kwa ana ake. Liwu lili lonse amalankhula ndi ntchito iliyonse amachita, Iye amatero mochokera mu chikondi. Popeza Iye ali wolungama, Iye amafuna chiyero pamodzi ndi chilungamo koma maweruzo ake onse ali a chifundo.

Pamene tikukhala pamaso pake, tyenera kukhal nthawi yaitali mu chiyanjano ndi Iye kumuonerera Iye akugwira ntchito mu dziko la uzimu nthawi zonse akucjita zinthu ku ubwino wathu mitima yathu idzakhala ikuumbidwa ku chifanizo chake. Tidzayamba kukonda chifundo. Tidzapenyerera chochitika chilichonse monga mwayi kuonetsera chifundo pamodzi ndi kuonetsera kwa wina wake chikondi chopambana chodzadza mitima yathu.

KUYANKHA

Kodi pali maliyense amene ukumusungira mkwiyo? Kodi pali ali yense amene adakuwawitsa mtima amene walephera kumukhululukira? Kodi Ambuye akhala akulankhula ku mtima wako kukhudzana ndi Ufumu umene siudaupereke kwa Iye? Fotoza chilichonse chili pa mtima pako kwa Ambuye ndipo umpatse Iye mwayi kuti ayankhe. Mwina mwake adzakutsogolera mu zochitika za machilitso a mkati monga afotokozeredwa pa chaputala cha chisanu. Mwina adzakuonetsera mphatso imene akufuna kupereka pa iwe kupyolera mu izi kuziona ngati ungampatse Iye mwayi, adzakuonetsera umo zilili monga Iye akuonera. Ulumizitse Mawu ake ndi chikhulupiriro ndipo uchilitsidwe.

CHAPUTALA 9 KUCHOKERA KU NYZEKA KUBWERA KU KUDZIWIKA

Kodi ukuona ngati zofunika pa iwe zili zazikuru ndipo ulibe mphamvu kuzikwanilitsa? Kodi maudindo amene wasenza akukuchititsa mantha ndipo wachita njakata? Pamene ukuyang'ana anthu ozungulira iwe amene akukomana ndi zomwezo, Kodi ali kuoneka kuti ali ndi zowayenereza kuposa iwe? Kodi umatha kuzitopetsa wekha kuyesera kukwanilitsa zonse ukuyembekezera tsiku ndi tsiku? Kodi udayamba waonapo kuti siuli wokwanira kapena wosayenera?

Ndikukhulupirira kuti wakhala ukulimba nazo ndi zoterozo nthawi ndi nthawi. Mwina kwa iwe ndi vuto lochitika mwa kanthawi osati nthawi zonse. Kapena ndi vuto lalikuru lomwe lapundula iwe mu machitachita ako, kukutsekereza kuchita zomwe ukufuna mu mtima mwako. Kodi Yesu amasamalira pamene tirimu zovuta zotere? Kodi Iye akufuna kutichotsa mu zoterezi ndi kutipatsa chitetezo. Komanso vimphumphu pamodzi ku kwanira kuti tisoweretu? Ambuye alemekezeke! Iye sakungofuna  kutero kokha komanso kuti wakhala akukupemphererea kuti upeze kudziwika (kudzindikirika) kwako mwa Iye popeza adayendapo oa dziko lino la pansi monga munthu komanso ngakhale usiku uja asadakwalire ngakhale amadziwa kuti akomana dni zowawa mu thupi komanso mu mzimu wake, iwe udali mu mtima mwake ndipo adapemphera kuti udakhale mu umodzi ndi Iye ndipo ndi Iye yekha amene angakuchotse kuchokera ku kunyozeka kubwera ku kudzwika (Yohane 17:21, 23).

ZOMWE ZIMAYAMBITSA KUNYOZEKA

Mukudziwa bwino umo kukhala wonyozeks psmodzi ndi kuziona wekha wosayenera kumakhalira ndi anthu ena ndipo umaziona wekha woperewera ndi wosowa. Umayesa kuphimba kusakwanira kwako potchera khutu lako ku zovala zako kapena kuyesa kuziphimba izo zimene zokhudza iwe zimene siungathe kuvomereza. Waona kuwawa  umene kukhoza kuonekera kwa ali yense koma kolunjika kwa iwe wekha ndi Mulungu  - amene adakupanga kukhala umo ulili. Mwina walingalira kwambiri za kufooka kwako ndi ungwiro. Mwina lilime lako  latontholetsedwa ndipo bongo lako lazizilitsidwa ndi manyazi ndi chikhulupiriro kuti popeza siungathe kuzivomereza wekha palibe adzafuna kudzindikira za iwe.

Kodi malingaliro oononga otereamachokerakuti? Izi ndintchito za satana mumiyoyoyathu. Komakodiakhoza bwanji kutinyenga kotere kuti tikhoza kudzikhudza tokha? Yankhondi lomwelija mongataona mumadera ena atchimo amenetalingalira za izo kale pamene maso athutachotsa pa yesu ndiku wakweza pa ifetokha zinthu zina kapena zisokeretso za satana tidzadzipangitsara chithuzi chathu chathu.Ndi pamene takweza maso athu pa yesu, ndi pamene tingathe kuziona ife tokha.

ChOYAMBITSA # 1: KUZIFANIZITSA KOLAKWIKA

Chimodsi mwa zoyambitsa zazikuli zakunkhala ndi chithunzi cholakwika ndi kudzifananizitsa tokha ndi anthu ena "Pakuti sitilimba mtimakudziwerenga kapena kudzilinganiza tokha ndi ena a iwo  amene adzivomeretsa okha koma iwowa podziyesera okha ndi iwo okha alibe nzeru .  (II Akorinto 10:12).

Titha kufananizitsa maonekedwe a thupi lathu, utali kulemera, tsitsi, khungu, ndi zina zotere. Tikhoza kuzifananizitsa uzimu wathu nthawi yathu tokhala mu pemphero, mavesi a mu baibulo olowezedwa, ndipo anthu amatengeredwa kwa Ambuye. Kapena tikhoza kuzifananizitsa tokha mphatso zathu- maphunziro a pamwamba, luso la mayimbidwe kapene njira zambiri zimene Mulungu amatipatsira mphatso.

Kuzifananizitsa ndekha ndi anthu ena zotsatira zake zimakhala zolakwikwa. Ngati ndingathe kuzifananizitsa ndekha  ndi iwo amene ndikuwaona kuti ndimaposa pa kuchita bwino, ndidzazipangitsa ndekha kuziona ngati munthu wapamwamba wapadera. Ngati ndingadzifananizitse ndekha ndi iwo amene ndikuona kuti ali bwino kuposa ine mu njira ina yake yapadera ndidzadziona ndekha  monga wonyozeka ndi wosayenera. Kodi nanga ndikhoza bwanji kudziweruza ndekha? Ngati sindingathe kuzifananizitsa ndekha ndi anthu ena kodi ndingathe bwanji kuzindikira ngati ndikuchita bwino? Mu bungwe lililonse lomwe lilibedi zolozeka sitikhoza kuzifananitsa koposa tokhatokha ndipo tidzakhaladi " Opanda kumvetsa bwino". Komanso ngakhale ku sukulu, timasefedwa osati mogwirizana ndi mphamvu zathu koma mu kufananizitsa ndi ena mu kalasi. Mchosadabwitsa, sukulu zakhala ndi zinthu zoonongedwa pa ana ambiri.

Tsopano kodi tidzazindikira bwanji kuti tachita bwino? "Pakuti si iye amene adzitama yekha koma iye amene Ambuye amtama ali ovomerezeka …………" ( 11Akorinto 10:18)." Kuzindikirika koyenera kumakhalapo pamene tazifananizitsa tokha ndi ziyembekezero za Ambnuye pa miyoyo yathu. Iye adalenga aliyense wa ife ndi maonekedwe apadera, luntha lodabwitsa, pamodzi ndi mphatso za uzimu. Iye ali ndi ntchito za padera kwa aliyense wa ife kuchita mu nthawi yathu yokhala ndi moyo pa dziko lapansi ndipo watilenga ife kukhala woyenera kukwaniritsa ntchito izo. Iye satiweruza pa mphatso waperka kwa ena koma kwa ife.

Koma iye amene sanachidziwa ndipo anazichita zoyenera mikwapulo adzakwapulidwa pang'ono………" (Luka12:48). Ngati tingamulole Iye kutionetsera zimene tili monga akutionera , tidzakhala odabwitsidwa komanso kugwirizana ndi mawu opezeka pa Masalimo 139: 14….." Ndikuyamikani chifukwa kuti chipangidwe changa nchoopsya ndi chodabwitsa. Moyo wanga uchidziwa ichi bwino ndithu.

Mulungu amatiweruza mogwirizana ndi chidziwitso changwiro chake. Kumbukirani fanizo la pa (Mateyu 25:14 -30) lokamba za matalenti. Mbuye adapereka kwa kapolo aliyense malingana ndi mphamvu zake. Akapolo oyamba awiri amene adalandira ndalama zisanu komanso ziwiri aliyense payekhapayekha ngakhale kuti wochenjera adagwiritsa ntchito ndikubwezerapo chapamwamba chake. Kwa kapolo woyamba amene adalandira ndalama zinayi zowonjezera, Mbuyeyo adalankhula motere, "Chabwino, kapolo iwe wabwino ndi wokhulupirika pa zinthu zazing'ono, ndidzakhazika iwe pa zinthu zambiri, lowa iwe mchikondwero cha Mbuye wako….". Kapolo wachiwiri adapindulira chuma chaMbuye wake ndi matalenti awiri. Kodi Mbuye adayankha motani? Kodi adamufunsa chifukwa chimene sadapindula matalenti asanu monga adachitira kapolo winayo? Ayi sadatero. Mmalo mwake adalankhula mawu omwewo adalankhula a mdalitso kwa uyo adapindula ndalama ziwiri. Chimodzimodzi ndi uja adapindula zisanu motere, ….."Chabwino, Kapolo iwe wabwino ndi wokhulupilika pa zinthu zazing'ono, ndidzakhazika iwe pa zinthu zambiri. Lowa nchikondwero cha Mbuye wako…..". Ambuye amadziwa mphamvu zathu ndipo sayembekezera zoposa izo tingathe kuchita. Kodi nanga madera a moyo wathu amene ali ofooka? Tingakhoze bwanji kukhala ndi chithunzi chabwino cha ife tokha pamaso pa zinthu zoposa mphamvu zathu? " Ndipo ananena kwa ine, chosomo changa chikukwanira pakuti mphamvu yanga yithedwa m'ufoko. Chifukwa chake makamaka ndidzadzitamandira mokondweratu m'maufoko anga kuti mphamvu ya Khristu ikhale pa ine" (11 Akorinto 12:9,10).

Pamene tapereka zofooka zathu kwa Khristu Yesu kuti zidzadzidwe ndi mphamvu yake madera athua ufooko amakhala madera a mphamvu. Palibe kusoweka kwa manyazi kapena kusakhutitsidwa ndi kusakwanira kwa mphamvu zathu chifukwa zili zoyendetsa kudzera mmene Khristu akhoza kulemekezedwa kupyolera mu miyoyo yathu.

" Koma Mulungu adasankhula zopusa za dziko lapansi kuti akachititse manyazi a mnzeru ndipo zofoka za dziko lapasi Mulungu anazisankhula kuti akachititse manyazi zamphamvu.

( 1Akorinto 1: 27, 29, 31).

Pamene ndidali kusukulu, sindidali mwana wa sukulu wofunitsitsa ndi wodzipereka. Ndimadana ndi chingerezi, galamala, kuwerenga, kulemba, kulankhula pa gulu. Sindidali kuchita bwino mumagawo otere ndipo kufikira lero ali madera a ufooko wanga. Komabe Mulungu adandisankha kundigwiritsa ntchito , ndi maphunziro anga ochepawo kupereka uthenga ku mpingo kudzera mu njira yolemba. Sindizikweza mu ufooko wanga chifukwa ndi ntchito ya Mulungu imapangitsa izi kukhala zotheka. Kodi nanga ma dera anga a mphamvu? Ndidztha kuwaona bwanji? Poyamba ndi yembekezera kungwiritsa ntchito mphamvu zanga  mokwanira.

Pamene ndikugwiritsa ntchito matalenti (luso) langa mu ntchito ya Mulungu, imatambasulidwa komanso kukulitsidwa. Monga kapolo mu fanizo lija latchulidwa pamwambapa adalandira matalente asanu, ku pindulaponso ndipo zotsatira zake adaonjezeredwa yine, chomwe chonso tikhoza ku giwiritsa ntchito matelente athu kukuzitsa pamodzi ndi ku chulukitsa mphatso zathu. Kachiwiri, tiyenera kugwiritsa ntchito mphamvu zathu judalitsa iwo amene ali ofooka. Mmalo mokhala onyada kapena kuchita ufumu pa iwo amene alibe mphatso ngati zathuzo, tiyenera kupereka mphatso zathu kwa iwo kuphimba kufooka kwao komanso kuwapatsa mphamvu.

Mchitidwe wotere uyenera kukhala mu madera onse  a miyoyo yathu ku chokera kunyumba, kumabanja mpaka ku mpingo  komanso kumalonda athu. Mwachitsanzo azimuna ambiri pamodzi ndi akazi amakhala osiyana kotheratu.Ichi ndi chifukwa chake adali okopana mtima poyamba. Aliyense payekha amatha kuwona mkati mwa mnzake  mphatso pamodzi ndi machitachita omwe adalibe mu miyoyo yao ndipo izi akhale okopana mitima .Mwatsoka atatha kusangalatsana kusintha kwa chinyengo kudachitika modzidzimutsa. Mmalo molemekezana  pamphamvu timatsutsa zofooka zao.  Mmalomolimbikitsana mwina ndi mnzake ndi mphamvu zathu timayamba kupikisana  wina ndi nzake pofunika maulemu ndi kudziwitsa. Mulungu akufuna mkhalidwe wotere wopikitsama pamodzi ndi kutsitsana kuti usinthe. Iye watikhazikitsa  pamodzi kuti mphamvu pamodzi  ndi machitachita athu achitira limodzi tikhoza kugonjetsa ufooko wa ife awiri ndi kukhala  ndi  mphamvu zake ndipo pakutero tikhoza kuchita chilichonse.

CHOYAMBITSA CHA # 2 - KUSAMVETSA FUNDO ZA MU BAIBULO

Udalengedwa mu chifanizo cha Mulungu Wamphamvuyonse. Uli wofunikira kwambiri kwa Iye kotero kuti  adalolera kupoereka mwana wake yekhayo kukafa imfa yoopsya ndi cholinga chokatibweza ife ku chiyanjano ndi Mulungu - Mlengi wa zonse amakudziwa pamodzi ndi kutchula dzina lako.                 

 Baibulo lakamba zambiri zokhudza ulemerero ndi ulemu wa munthu ndipo nchifukwa chake Mulungu akufuna iwe kukhala ndi chithunzi chabwino. Mabuku ambiri abwino alembedwa ofotokoza za phunziro ili ndipo ndikupempha kuti aliyense wolimbana mkati mwa moyo wake ndi mzimu wa kuziona “ wonyozeka” akhoza kuwerenga limodzi ndi cholinga kuti akathe kukhazikitsa maziko abwino a mau a Mulungu. “ Ndiwe wapaderadera” lolembedwa ndi bamboo Bruce Narramore komanso chifanizo chake chifanizo changa” lolembedwa ndi bamboo Mc Dowell  ndipo lili lofunikira kwambiri.

Sinditenga nthawi yaitali kukamba za zipangizo zomwe zikupezeka penapaliponse. Ndikungofuna kuonjeserapo fundo yina ya uzimu imene nthawi zambiri amaiphonya. Genesis chaputala 2 ndi 3 akufotokoza kuti tidalengedwa kukhala mafumu ndi mafumukazi kulamulira pa dziko lapansi. Mulungu adapanga ife kukhala ogawana naye mu ulamuliro wake wolamulira zinthu pa dziko lapansi. Mkati mkati mwa moyo wathu muli chikhumbokhumbo chofuna kukhala opatsidwa ulemu monga olemekezeka pamene talumikizitsidwa mu pangano kwa Mulungu kupyolera mu chipulumutso, apa ndiye kuti tabweretsedwanso ku udindo wathu monga mafumu komanso ansembe ndipo chilakolako chofuna kulemekezedwa chimakwanilitsidwa. Pamene tayesera kupeza ulemerero kapena mphamvu kapena mpando mu njira zina za padera koposa kuzipereka kwa mfumu ya mafumu apa ndiye kuti tilowa mkulakwa komanso kulephera.

Choonadi ichi komanso china chopezeka mu mabuku ena sichingathe kukuchilitsa, kapena kukuombola , ku “kunyozeka  kwako” kunyozeka  kwako “ Ndi vumbulutso lokha la Mzimu Woyera ku mtima wako pamene wakomana ndi Yesu maso ndi maso limene lingathe kukuchilitsa  ku moyo wako. Izi zingokuthandiza kupereka maziko a choonadi kuchokera pamene Ambuye akupatse (rhema) kulankhula kwa Ambuye kukomana ndi chosowa chako. Ndi chiyanjano chabe ndi Mulungu wa moyo chimene chikhoza kukupatsa moyo.

Munthu sangakhale wamphumphu pokhala mu fundo za choonadi ngakhale kuti fundozo zitakhala zabwino bwanji. Anthu a chipembedzo mu nthawi ya Yesu “ adasanthula malembo chifukwa amayesa kuti mmenemo muli moyo wosatha” Yesu adawauza motere, “ Ali omweo achitira umboni za ine ndipo simufuna kudza kwa Ine kuti mukhale nawo moyo wosatha” (Yohane 5:39,40). Moyo wosatha uli mu kudzindikira Mulungu, kukhala naye mu umodzi ndi iye (Yohane 17:3) Ndi kudzindikira pamodzi ndi kuona zoona zake zenizeni za umodzi wa mkati mkati ndi Mulungu umene Yesu adali nawo.

CHOYAMBITSA # 3- KUKHALA MOYO WA THUPI

Pomaliza, chithunzi cha wekha chabwino chimachitika pamene taona zisonyezo umodzi wa mkati mwa moyo wathu ndi Yesu Khristu. Baibulo likulankhula motere, “Kukhala ndi moyo ndi Khristu komanso kuti,” “ Khristu ali moyo wanga” Kawirikawiri mu chipangano chatsopano, timapeza umodzi wodabwitsa wotere. “ Ndinapachikidwa ndi Khristu koma ndiri ndi moyo wasatinso ine ai koma Khristu ali ndi moyo mwa ine koma moyo umene ndiri nao tsopano mthupi ndiri nawo mchikhulupiliro cha mwana wa Mulungu……….” (Agalatiya 2:20). Ndi umboni wa mkati wa umodzi wa mkati mwa moyo wathu, umene umachilitsa kunyozeka kwanga, kusaziona otetezeka, komanso kusadziona wokwanira komanso kundithandiza kuona kudzindikira kwanga ndi Yesu.

Nkosavuta kufa maso pa za umodzi ndi kubwerera kukhalanso moyo wanga wa thupi. Ndimamva kutakataka mkati mwanga ndipo popeza “ Undine” siudachoke kuti akhale “ Yesu Khristu” koma “Ine ndekha, ndimakomana ndi zinthu za moyo ndekha. Chithunzi cha ine ndekha chaonongedwa ndipo ndimaona wopweteka.

Mwina nthawi zambiri pa makhala zinthu zotere zimene tonse timakhoza kuziona mu njira yotere. Pamakhala masiku ena pamene ndimalowa mu ofesi yanga mmawa kupeza kuti yadzadza ndi makalata oti ndiyankhe, matelefoni obwera, makalasi oti akonzekeredwe komanso mabuku oti ndilembe. Chifukwa  choti ndimakonda kugwira nthcito ndimafukula ndi kukhala ndi chikhulupiliro kuti ndikhoza kuchita zonse. Koma pamene tsiku likudutsa, matelefoni ena amadzatsonyezanso ena ofuna kulanmkhula amalankhula. Ogwira nane ntchito mu ofesi amatangwanika ndipo inenso ndimayamba kupsyinjika. Pofika masana kumaonetseratu kuti sindingathenso kukwanilitsa nthcitoyo tsikulo. Ngati ndingathe kupitiliza tsikulo kukhulupilira mphamvu zanga, zotsatira zake chakumadzulo, pamadzakhala ngozi yaikuru chifukwa zinthu zimaonongeka. Ndimadzakhala wowawidwa moyo, wopsya mtima. Pomaliza pamapezeka kuti ntchito zochepa zokha ndi zimene ndakwanilitsa koma mtendere umachoka wochokera ku umodzi wanga ndi Khristu.

Koma tsiku siliyenera kumakhala motere.

Kuyambira pa nthawi imene ndadzuka mmawa ndimadzipereka ndekha komanso zochita zanga ku chitsogozo cha Mzimu Woyera. Pamene ndalowa mu ofesi yanga ndi kuona nthcito za mbirimbiri zodikira ine, ndimazitonthoza ndekha pa maso pa Ambuye kumupempha zimene Iye akufuna kuti ndichite pa tsikulo. Ndikuvomereza kuti sindikhala mwa ine ndekha koma Khristu tsopano ali moyo wanga. Ndikhoza kumukhulupilira kotheratu kuthana ndi zinthu zonse zokomana nazo pa moyo wanga komanso kuyenda mwa ine kuti ndipange ziganizo zabwino. Iye adzandionetsa pamene ndiyenera kuyambira ndi kupereka chisomo chake kuti ndingakhale wopindula pochita zimene ndiyenera kuchita nthawi zina adzanditsogolera ku china chake chimene sichidali mu ndandanda wa  zomwe ndidakonza kuti ndichite. Koma ngati ndikufunitsitsa kukhulupilira mnzeru zake, tsiku lonse ndikhoza kukhala nalo mu  mtendere kudzindikira kuti ndili mu chifuniro cha Ambuye komanso mu mphamvu yake ndipo Iye ku zoona zake zenizeni za mkati. Kwa ine ndekha, matamando ochokera pansi pa mtima, kulambira pamodzi ndi kulembera ndi zinthu zofunikira kwambiri. Kwa ena kukhoza kukhala kuwerenga mau kapena kukhala mbali mwa mntsinje, kapena kuchita chinthu mosalingalira. Peza zinthu zomwe ukhoza kuchita zimene zikupangitse kudzindikira mphamvu ya Ambuye mkati mwako ndi kugwiritsa nthcito izo nthawi iliyonse ukusowa  kubwerera kukakhala mu chiyanjanocho.

KUPHEREZERA MWA CHIDULE

Kuziona monga wonyozeka ndi vuto lalikulu. Pali zinthu zambiri zimene zimapangitsa izi: Kuzifananizitsa molakwika ndi anthu ena, osadzindikira kapena kugwiritsa nthcito choonadi cha baibulo kukhudzana ndi kuzikweza wekha, komanso kukhala opanda kudzindikira umodzi wanga ndi Mulungu. Kukhazikika kwa chithunzi chawekha changwiro kumafika utatenga nthawi yaitali pa maso pa Ambuye. Iye adzatiphunzitsa za ife eni, kutithandiza kudzindikira komanso kugwiritsa ntchito mphamvu zathu kutumikira iye komanso anthu ena pamodzi ndi kupereka kufooka kwathu kwa iye  kuti kudzadzidwe kuti iye alemekezedwe. Iye  adzatenga choonadi cha malembo opatulika kuwapanga vumbulutso la chidziwitso lomwe lingathe kusintha  moyo wathu ndi mitima yathu. Iye adzatitsogolera ku moyo wokhala mu chidziwitso cha  umodzi wathu ndi Iye.

KUYANKHA

Ndi kulowa bwanji vuto la kunyozeka, kupanda chitetezo komanso kuziona osakwanira? Pamene ukuwerenga mu chaputala chonse ichi kodi mzimu wakuonetsera  zinthu zothandizira ku chithunzi chako cha iwe wekha? Ngati si chomwecho, pempha iye kuonetsera tsopano. Kenako zitonthoza wekha ndipo landira vumbulutso lomwe iye akufuna kukupatsa limene likhoza kuchilitsa mtima wako.

CHAPUTALA 10-

KUCHOKERA KU KUPSYINJIKA KUFIKA KU CHIMWEMWE.

Ndikukhulupilira kuti mukudzindikira chimene chili monga ngati, kusakondwa, kupanda chiyembekezo, kusangalala komanso nkhawa ndi zikhalidwe zina zotero. Kodi chimene chingakhale ndi chitetezo chodabwitsa pa miyoyo yathu nchiyani? Ichi timachitatcha kuti “Kupsyinjika” ndipo ndikukhulupilira kuti munthu aliyense wakhala akukuona pa moyo wake. Ku Amerika, munthu mmodzi mwa anthu asanu ndi atatu amalumala ndi kuwawa kwa kupsyinjika kotere ndipo amasowa thandizo la  padera. Anthu ambiri adzakhala wotere kukhulupilira kuti iyo ndi mbali imodzi ya moyo wa tsiku ndi tsiku ndipo nkosatheka ku zemba.

Kodi pali njira yoturukira mu ukonde wotere? Kodi nkotheka kuchita kanthu kena kake kamene kakhoza kufulumizitsa kuwala kwa padera kwa dzuwa la chilungamo mu miyoyo yathu? Kodi pali chifukwa cha chiyembekezo? Ndikupereka monga umboni umboni wa kumasulidwa kwanga patadutsa zaka khumi za kulimbana ndi “ kupsyinjika” ndipo ndikutero kuti zoonadi pali njira yopulumukira.

TANTHAUZO LA KUPSYINJIKA

Kupsyinjika kukhoza kutanthauzilidwa monga “ Kupanikizika ndi zovuta za moyo mpaka kutaya chikhulupiliro pa Mulungu” Kupsyinjika ndi zotsatira za kumvetsera ku zolankhulidwa zosayenera komanso kupenyerera olakwika pamene ndikumvetsera ku mabodza a woneneza ndi kutseka makutu anga ku chitonthozo pamodzi ndi mnzeru za Mzimu Woyera, apa ndiye kuti ndayamba kutenga nseu wopita ku “ kupsyinjika” Pamene ndakweza maso anga pa zovuta ndili nazo umonso zikundisatsira komanso umonso ndingayesere kuthana  nazo uku ndikusiya padera malonjezano pamodzi ndi zolinga za Mulungu pa moyo wanga, apa ndiye kuti ndatembenuzira nkhope yanga ku mdima.

Pali anthu ochepa zedi amene amapsyinjika mwa kanthawi osati pafupipafupi. Anthu ambiri amaona kupsyinjika kotere mu miyoyo yao nthawi zambiri. Ena nthawi zonse amangokhala ali mu kupsyinjika ndipo sakhala ndi mtendere komabe posayang’ana mulingo wa kupsyinjika kwako umakomana nako, “ Yehova ali pafupi ndi iwo a mtima wosweka. Apulumutsa iwo a mzimu wolapadi………”

Masalmo 34:18) Ambuye alonjeza njira ya kupulumukirapo kwa iwe!

ZOMWE ZIMAPANGITSA KUPSYINJIKA

Monga ndaonetsera poyambirira, ndidalimbana ndi kupsyinjika pa moyo wanga wa chikhristu kwa zaka khumi. Ndidawafunafuna Ambuye kuti andipatse mnzeru kukhudzana ndi zolankhula za satana komanso andiombole ku ichi: Ndikukhulupilira kuti adandiyankha mapemphero anga kupyolera mu chinthunzi chili pansi apa.

Kunja kwake kwa chithunzi ichi mutha kuona zisonyezo za kupsyinjika. Izi zimasiyana munthu ndi munthu malingana  ndi maonekedwe ake. Koma zambiri za izo zalembedwa apa zimaoneka mu moyo wa munthu wopsyinjika.

Gawo la chiwiri la chithunzi ichi pali ndandanda wa zinthu zimene zimayambitsa kupsyinjika monga izi: mayesero a moyo tchimo losalapidwa, kudwala, chisamaliro chosakhala chabwino cha thupi kusowa nkhalidwe. Nthawi zambiri ngati tafunsidwa chifukwa chimene tikuoneka opsyinjika, timangoloza ku chimodzi mwa izi: “ Moyo wanga uli wowawa ndipo sindidathe kugona usiku” zikuonetsa kuti kusakondwa kwathu pamodzi ndi kupsyinjika zimachokera ku zinthu zoterezi.

Komabe ndikufuna kufotokoza kuti izi sizili zoyambitsa zake koma kuti zotsatira zomwe zimaonetsera kupsyinjika. Mwa njira yina sikuti ndi vuto takomana nalo limene likutipangitsa kukhala opsyinjika. Zikadakhala kuti izi ndi zoona, aliyense wokomana ndi vutolo lotere akadati azichita chimodzimodzi. Izi sizoona ayi. Pamene anthu ambiri akumira mu kupsyinjika ali mkati mwa zinthu zotere anthu ena amakhoza kuonetsa moyo wosapsyinjika koma ndi zinthu zomwezo ndipo  chikhulupiliro chawo chimakwera. Mwa ichi, tiyenera kufunafuna mozama kupeza zenizeni zoyambitsa kupsyinjika.

Kuchokera ku sitepe yina kuyandikira ku phata la chithunzi pansi pa zoyambitsa za kupsyinjika pali mnzere wotchedwa “ chisoni chako” Ichi ndikukhulupilira ndi mizu wa chionetsero pa kupsyinjika kumene anthu ambiri amakomana nako “ Munthu wosauka ine, sindingathe kuzilamulira ndekha. Munthu wosauka ine, moyo uli wosayenera kwa ine, moyo uli wosayenera kwa ine, Maganizo olakwika amazalowerera m’bongo komanso mu mzimu kotero kuti matenda, mayesero, zovuta zosapiririka zimalowa mu miyoyo yathu ndipo zimatitengera  ku mdima wa mavuto.

Koma kodi timakhala bwanji ndi chisoni chatokha? Zosavuta! Pokungophonya poyanganira pathu pa uzimu. Mmalo mopenyerera pa Mulungu pamodzi ndi zolinga zake timapenyerera pa ife tokha pamodzi ndi mau a bodza a satana. Mmalo mopenyerera maso athu pa Yesu timapenyerera pa zovuta takomana nazo. Mmalo motonthoza mitima yathu kumva kulankhula kwa kachetechete kwa mzimu mkati mwa ife timamvetsera thupi lathu; Machilitso kupsyinjika komwe timakomana nako ndi pa kumvetsera ku kulankhula kwa Mulungu komanso kuona masomphenya a Mulungu. Koma tiyeni tisanthule zoyambitsa zonse za pa mwamba mosamala kuti tione umo fundo iyi imagwirira ntchito ku chilichonse.

MAYESERO OCHITIKA PA MOYO

Si aliyense amene amakhoza kuyankha ku mayesero mu njira yofanana. Ena amangoona kuwawa, komanso kungomva chabe kulankhula kwa woonongayo. Kuyankha kotere kumakhalapo ndi mkwiyo, kuwawidwa moyo pamodzi ndi kupsyinjika. Ena amayankha monga Paulo pamodzi ndi Yakobo adalamulira:

“Muchiyese chimwemwe chokha abale anga m’mene mukugwa m’mayesero  a mitundu mitundu…………” (Yakobo 1:2) “ Ndipo sichotero chokha komanso tikondwera m’zitsautso podziwa ife kuti chitsautso chichita chipiriro ndi chipiriro chichita chizolowezi ndi chizolowezi chichita chiyembekezo ndi chiyembekezo chichititsa manyazi (Aroma 5:3-5)

Kodi tingathe bwanji kuyembekezeredwa osangolandira mayesero okha opanda kudandaula koma mmalo mwake kumangojowa ndi chimwemwe pamene  zitsazo pamodzi ndi zowawa zatigwera? Pali njira imodzi yokha. Tiyenera kukhulupilira kuti wammwambamwamba ali wolamulira pa anthu onse” Komanso kuti amachita “ zonse kuwachitira ubwino amene akonda Mulungu” (Aroma 8:28). Tisangokhala ndi chidziwitso chabe cha thupi cha mau a Mulungu kukhudzana ndi chikondi chake cha Mulungu chachiwiri pa munthu komanso chidziwitso cha chifundo chake kwa ife aliyense pa yekhapayekha. Tiyenera kumamva kulankhula kwake kwalonjezano konena kuti kupyolera mu zowawa zotere, adzapanga chinthu   chabwino kwa ife. Nkosavuta kwa ife kukhulupilira kuti anthu oyera komanso olungama akhoza kugwiritsa nthcito ndi Mulungu kukwanilitsa zolinga zake. Iwo amafuna funa chifuniro chake pamodzi ndi kuyenda mu umvero ku icho. Nkovuta kukhulupilira  kuti ntchito za chidani zikhoza kukhala ndi zolinga mu dongosolo la Mulungu pa miyoyo yathu. Ntheradi ndithu anthu oipa ochita zinthu zoipa Sali ndi mwayi ku chiombolo cha Mulungu.

Mulungu adamulonjeza Yosefe kuti adzalamulira banja lake lonse pamodzi ndi makolo ake omwe. Koma patadutsa nthawi iye, adagulitsidwa ku ukapolo. Kudali kovuta kuti Yosefe akhulupilira kuti Mulungu adali nane. Payenera kukhala nthawi ya padera adakali mu nyumba ya ndende pamene adayesedwa kukaikira lonjezano la Mulungu kwa iye kuyamba kukhala ndi mkwiyo pamodzi ndi kupsyinjika. Koma baibulo likufotokoza kuti adasunga mtima wake woyera sadagwedezeka ndi izo adakomana nazo sadawakwiyire iwo amene adamutengera ku nyumba ya ndende iyi. Ngakhale adali ndi ufulu wonse. Nthawi zonse mzimu wake udali wangwiro kotero kuti adapeza chisomo pamaso pa onse adali kumulamulira. Adakhoza bwanji kuima mu chikhulupiliro mu nthawi ya zovuta zotere? Izi zidali chomwecho chifukwa choti chikhulupiliro chake chidakhazikika pa Mulungu komanso mtima wake pamodzi ndi maso a mtima wake zidali pa  masomphenya a Mulungu amene Mulungu adampatsa pa nthawi ya umwana wake. Masomphenya awa adavyalika mu mtima  mwake kotero kuti adali kutha kulandira iwo amene adamuchimwira iye ndi chikondi pamodzi ndi chikhulukiloro- Podzindikira kuti ngakhale kwa iwo chidali chinthu choipa chomwe adamuchitira komabe Mulungu adasanduza ichi ku ubwino wao (Genesis 50). Mtumwi Paulo adakomana ndi zowawa zambiri pa moyo wake wa chikhrisu Iye adaponyedwa miyala, kupandidwa, kuikidwa mu ndende, komanso kusekedwa “ Iye, ndife osautsika monsemo koma osapsyinjika osinkhasinkha koma osakhala kakasi, olondoleka koma osatayika, ogwetsedwa koma osaonongeka………………” (II  Akorinto 4:8-9)

Nchifukwa chiyani iye amatha kuvyola  mayesero onse awa komanso kulemba makalata ali ku nyumba ya ndende motere, “ Kondwerani mwa Ambuye ndipo ndibwerezanso kuti kondwerani” Nchifukwa  chiyani sadakhale wopsyinjika? Izi zidali chomwecho chifukwa choti amadzindikira mu mtima wake kuti zonse zimene zidali kuchitika kwa iye zidali ndi cholinga komanso kuti zowawa zonse zidali ndi zotsatira zabwino;

………….. “ Pakuti zonsezi nza kwa inu kuti  chisomocho chochurukitsidwa mwa unyinjiwo chichulukitsire chiyamiko ku ulemerero wa Mulungu……………………”

(2 Akorinto 4:15).

Masomphenya a Mulungu adaperekedwa kwa iye kuti ali mthenga wa uthenga wabwino wa Khristu Yesu kwa anthu a mitundu. Icho chidali cha moyo wake ndipo mayesero onse obwera pa iye adali zipangizo zokwanilitsitsra cholingacho. Mulungu adali kumugwiritsa ntchito ya chisomo mu miyoyo ya anthu ena. …….. Pakuti chisautso chathu chopepuka cha kanthawi chichitira ife kulemera ulemerero popeza sitipenyerera  zinthu zooneka koma zinthu zosaoneka pakuti zinthu zooneka ziri za nthawi koma zinthu zosaoneka ziri zosatha

(II Akorinto 4:17-18) Pofananizitsa ndi ulemerero pamodzi ndi chi…………………… zomwe adzakhale nazo muyaya pamodzi ndi onse amene wawatsogolera kwa Yesu zowawa zimene amakomana nazo zimangooneka za mkanthawi komanso popepuka pamene adakhala mu nyumba ya ndende yoipayo, ali mabala okhaokha, sadali kuganizira za zinthu za dziko lapansi komanso kuwawa kumene adali kumva. Mmalo mwake, iye adakweza maso ake pa choonadi cha muyaya, bumbulutso la Mzimu pamodzi ndi chipulumutso cha muyaya cha miyoyo.

Zaka zingapo zapitazo, ndidatsogoreredwa ndi Ambuye kusiya ntchito yanga monga m’busa wa pa mpingo chifukwa choti ndidali ndi mkazi komanso ana awiri oti ndiwasamale, ganizo langa loyamba lidali kupeza ntchito. Sindidali wodandaula za mwayi wanga ngakhale kuti idali nthawi yosowa ntchito chifukwa choti ndimakonda kugwira ntchito ndi kulandira malipiro oyenera kuti ndikhale moyo woona mtima. Ganizo langa loyamba lidali lomadula nkhuni ndi kumagulitsa. Ndidakulira pa famu ndipo moyo wotere udali aosavuta. Pa masabata ochepa zonse zidali kuyenda bwino ndipo ndalama zidali kupezeka. Kenako, mwa dzidzidzi msana wanga udali ndi vuto kuyambira pa ubwana nditachita ngozi komabe ndi mayeserabe kugwira ntchito komabe padafika povuta zedi.

Ndithokoza Ambuye, kuti ndidaphunzira kulembalemba ndipo ndimatha kufika kwa iye kuti andipatse nzeru mu nthawi ya zovuta zotere. Ndidamufotokozera vuto langa kuti zindingathe kukhala ndi moyo kupyolera mu kugwira ntchito ndi manja anga. Ndidamufotokozera iye kukhuzidwa kwanga pa umo ndingathe kusamalira banja langa. Ndidamudandaulira Iye kuti achilitse msana wanga kuti ndikakhoze kupitiliza kugwira ntchito. Koma Iye adayankha motere,……..” Mariko Mariko, siudandikhulupilirebe Ine pa za chuma. Wakhala ukukhulupilira  ntchito zako kuti zikupatse zosowa zako. Ndikufuna iwe uphunzire kuti ine ndi wopatsa wako ndipo ndikhoza kudalilidwa ngakhale kuyesesa kwako kutalephera. Sindikufuna iwe kuti uzikadula nkhuni kapena kugwira ntchito mu fakitole.Ndakuitana kuti ukaphunzitse mau anthu anga. Sindikufuna iwe kuti ufunefune ntchito yolipidwa kwina kulikonse pa nthawi ino. Ndikufuna iwe kuti udzipereke ku utumiki wina wake. Ndikhulupilire kuti ndisamalira zonse zokhudza chuma”

Ndikadakonda ndikadatero kuti nthawi yomweyo ndidamvera mau a Ambuye. Mwatsoka, Iye adali wokhoza. Sindidaone kuti nkwabwino kwa ine kuti munthu asagwire ntchito yothandiza banja lake ngati akhoza kutero. Tsono Ambuye adaona kuti sindidali woti ndikhoza kukwanilitsa zoterezo. Sadachilitse msana wanga ndipo kuwawa kosapiririka kudapitilira . Nthawi zonse izi adali kupitiliza uthenga womwewo mu zolembera zanga. Pomaliza penipeni, ndidamuvomereza pa mau ake, ndidasiya ntchito ndi kuzipereka kwa Iye ndidaona kuti iye akaona kumvera kwanga adzaona kuti ndaphunzira phunziro la chikhulupiliro ndipo adzandipatsa ntchito yolipidwa. Apa ndidali kulakwa pa miyezi isanu ndi itatu ndidakhala wosalembedwa pa ntchito iliyonse. Ndidalibe nyumba, galimoto, opanda ndalama pakuti zonse zidali m’manja mwa mpingo woyamba uja, sabata iliyonse ndidali kuwapempha Ambuye ngati ndingapeze malipilo, ntchito yolembedwa ndipo sabata iliyonse                                                                                                                                                                                                  ndidali kuwapempha Ambuye ngati ndingapeze malipiro ntchito yolembedwa ndipo sabata iliyonse amayankha motere………. “ Dikira ndipo khulupilira pa ine….” Pang’ono ndi pang’ono ndidayamba kudzindikira mphamvu yake ikugwira ntchito kwa ine.

  Mulungu adapereka ku banja langa ndi nyumba pamodzi ndi galinoto. Sitidakhalepo ndi ngongole zosabwezedwa. Patadutsa miyezi iwiri ya kusakhala pa ntchito, yolembedwa tidali ndi ndalama zambiri ku buku lathu la ku banki kuposa zaka zina zinso chikhalire pa banja lathu, sindikuthabe kumvetsa mpaka lero umo Mulungu adachitira ichi koma chodziwika bwino ndi choti mtima wanga tsopano udamukhulupirirra kotheratu. Ndi kuyambira apa pamene ndakhala ndi ndalama nthawi ndi nthawi.

Pa miyezi isanu ndi itatu iyi, pamakhla nthawi zina pamene ndimatha kuona njira mmene ndakhala  ndikuchitiridwa ndi  anthu ake amene ndawatumikira mokhulupirika ndi  mphamvu zanga zonse ndi kuona kuti sizidali zoyenera kutero. Ngati ndingazilole ndekha kukhala pa zovuta zimene ndikuziona pa moyo wanga, nkosavuta kugwa mu chipsinjo. Koma pamene ndipenyerera pa mawu pamodzi ndi masomphenya a Mulungu kuti ndikhale munthu wa Mulungu wokhwima komanso wa chikhulupiriro cha mpahamvu mwa iye, zingatheke bwanji kuti ndidzikhalabe mu ku khumudwitsidwa? Ngakahale kuti zovutazo sizidali zosankha zanga, komanso mu njira zambiri osakondwa padali cholinga mu zonse izi! Mulungu adali kulamulira komanso kuchita zonse ku ubwino wanga.

Mulungu walonjeza kuti zovuta zomwe zimafika pa ife zidzabereketsa ulemelero wa muyaya. Koma lonjezo la Mulungu ili lili ndi zinthu zake zochita kuti liperekedwe. Zolinga zonse za mulungu mu mitima yathu zidzakwanilitsidwa ''pamene sitikupenyerera pa zinthu zooneka ndi maso.

 Koma zinthu zosaoneka ndi maso.'' Tiyenera kupenyerera kupyola pa njira ndi kuona mapeto. Zowawa za moyo wathu zili za kanthawi ngakhale kuti zikhoza kumtenga miyezi kapena zaka. Pofananizitsa ndi muyaya zili za kanthawi chabe. 

Mu nthawi ya zowawazo mu kuyesedwa tisowa vumbulutso.  Tiyenera kupempha Ambuye zimene akuchita kupyolera mu ichi. Tiyenera kukhala ndi masomphenya amene angatitengere ife ku dera lina ili. Ngati tingathe kumvetsera ku kukulankhula kwa Mulungu kufanafuna masomphenya ake ndi kukhala pa zimene talandira sitiyenera kukhala  okhumudwitsidwa koma tiyenera kukhala ''Olakika'' odzadzidwa ndi chimwemwe pamodzi ndi chisomo cha Mulungu.

TCHIMO LOSALAPIDWA

Chidziwitso choti tiri ndi tchimo losalapidwa  mu  miyoyo yathu ndipo tikuima pamaso pa Mulungu Woyera tili olakwa chikho za kubweretsa kupysinjika mkati mwa moyo wathu. Davide adalankhula mmalo mwa ife tonse pamene adalankhula motere.

….''Pakuti mphulupulu zanga zapitirira pamutu panga - ndathodwa nazo monga ndi katundu wolemera…..'' (Masalimo 38:4)

Tchimo losalapidwa limabweretsa kulemedwa kupsyinjika pamodzi ndi kudwala kwa thupi.

Nchifukwa chiyani timatenga nthawi yaitali kuti tilape? Kodi timazinyenga tokha kuti potsatira za thupi lathu tidzakhala ndi zotsangalatsa za moyo mu muyaya? Kodi sitikutha kudzindikira kuti thupi silikhutitsidwa koma kuti zofunna zake zimapitirirabe kukhala zoipa? Kodi tiri onyada mndi odzikudza kuzindikira kufooka kwathu pamaso pa Mulungu ndi anthu onse?

Uzilonje mkati mwako wekha kuti palibenso china chilichonse chomwe chidzaima mu njira ya lingaliro la Chiyero pamaso pa Mulungu. Uzipereke wekha tsiku ndi tsiku ku kulapa kwa tchimo lililonse Mzimu Woyera akukudzudzula. Ndi mtima wonse lapa ndipo landira chiyeretso cha mwazi wa Yesu. Bwezeretsedwa ku chimwemwe cha chipulumutso chako.

Ngati kulapa konse kwa machimo onse odzindikirika kukusiya iwe ndi chipsyinjo cha kulakwa santhulanso chaputala chokhudzana ndi woneneza ndi Wotonthoza. Onetsetsa kuti osavomereza ku tsutsidwa kwa bodza kuchokera kwa satana amene akufuna kupundula iwe ndi chipsyinjo. Funafuna thandizo ku chokera kwa mlangizi wako wauzimu ngati nkotheka. Kukuthandiza kudzindikira kusiyana. Tsopano yenda mu chimwemwe cha mtima woyeretsedwa!

UCHIPEMBEDZO PEMBEDZO

Tsopano tafika pa chimake pa zoyambitsa kupsyinjika zomwe ndalimba nazo pa zaka zambiri. Mu kudzipereka kwanga ndi sadayambe kukhazilitsa chiyanjano ndi Mulungu, ndidakhala pansi pa   malamulo a Chikhristu amene ndikukhulupirira kuti ndidayenera kuwatsatira ndidasanthula mawu a Mulungu ndi mtima wanga wonse pamodzi ndi kulembera fundo iliyonse ndidaipeza . Tsiku ndi tsiku ndidali kupenyerera pa ndandanda wa malamulo awa kuonetsetsa kuti ndikuwatsatira. Madera onse a moyo wanga adadulidwa kubweretsa. Imfa ku mphamvu ya kulenga. Mwa chitsanzo kukhala moyo wa chikhristu idali ntchito yofumikira kuchita ndipo padalibe nthawi yosewera. Ma chitachita adali zotsatira za moyo osati mzimu (ndipo ndidakhulupirira) ndipo adakanidwa. Tsiku ndi tsiku lidali lovuta pofuna kupeza chitsimikiziro changa pamodzi ndi Mulungu. Ndipo tsiku lililonse lidasanduka chikhumudwitso cholephera pamene ndimaona kuperewera pa icho ndimafuna. Kupsyinjika kudakhala mdani wanga nthawi ndi nthawi.

Chikhristu changa chidakhala tsopano chipembedzo. Monga Agalatiya agakhale ndidalandira Khristu kupyolera mu chikhulupiriro, ndidali kuyesera kukhala moyo wa Iye mwa mphamvu zanga, chipembedzo ndi chikhristu ndi zotsutsana wina ndi mbnzake. Chipembedzo ndi ndandanda wa malamulo okhazikutsidwa pomwe chikhristu ndi ubale. Chipembedzo chimatsutsana ndi kulenga, chokhristu chimaonjezereka ndi kumasula mphamvu ya kulenga kudzera mwa ife. Chipembedzo chimabweretsa  kulemera ku mizimu yathu pamene tikuona ntchito yaikuru komanso kulephera kwathu kukwanilitsa ichi, chikhristu chimabweretsa kupepuka mu mitima yathu pamene tikuvomereza mphamvu ya Mulungu kuchita chifuniro chake. Chpembedzo ndi ntchito yaikuru yolemetsa, chikhristu ndi mpumulo pamodzi ndi kusewera popeza tapumula ku ntchito zathu (Aroma 4). Chipembedzo chimazionetsera okha mu  ungwiro pamene ndimayesetsa mwa mphamvu zanga kuchita zimene ziri zoyenera, chikhrisu chimaonetsera chokha mu  kuchita bwino pamene ndimalolera chenicheni cha Mulungu kuyenderera kupyolera mwa ine. Chpembedzo chimabereketsa kupsyinjika pomwe chikhristu chimabereka chimwemwe.

Kodi ndidapulumuka bwanji ku undende wa chipembedzo? Izi zidatero pamene ndidaphunzira kumva kulankhula kwa Mulungu ndipo ndidaona wina wake wosiyana ndi chithunzi ndidakhazikitsa mu maganizo anga. Ndidamva mawu a chikondi pamodzi ndi chikhulukiro komanso chivomerezo. Ndidaona wina wake amene adatenga nthawi kukhala ndi anzake kusewera ndi ana kapena kungokhala yekha. Ndidapezanso Wina wake mwa ine amene sikuti amangolephera kusunga malamulo a Mulungu mu moyo wake pa dziko lapansi koma kuti adafuna kuwasunga kupyolera mwa ine ndidapeza kuti ndimakhoza kutunga pa kuyenda kwa chisomo chomwe chimakhala mkati mwa Ine kugonjetsa yesero lililonse lokomana nalo.

Ngati uli mu ukapolo wa malamulo a chipembedzo ndi kumayenda mu kupsyinjika ukhoza kumasulidwa. Khala mu mgwirizano ndi Woyerayo wokhala mkati  wamko. Mvetsera ku mawu ake achoonadi. Penyerera pa maso mphenya a ulemelero. Penyerera mmwamba ndipo khla wosangalala.

KUSOWEKA KOZISUNGIRA MWAMBO

Nthawi zambiri timaphonya chithuchi chotheketsa kuyamba kwa kupsyinjika kwathu. Makamaka ngati chili chikhalidwe ch athu cha tsiku ndi tsiku ndipo sitingathe kuona kwbwino koposa apo.

Ngati ndiribe zolinga za uzimu pa moyo wanga ndidzapezeka kuti ndili kulowa mu chipsyinjo. Sindikutha kudzindikira kumene ndili, kumene ndikupita, kapena ngati ndiri pa njira yoyenera yofikira kumeneko. Ndimakhala ndili pa njira kupita ku mene sindikutha ku dzindikirako. Nkoyenera koma dzindikira chimene Mulungu akufuna kuti ndizichita tsiku ndsi tsiku. Izi ndi zabwino ngakhale kwa munthu wozilemba yekha ntchito, wosalembedwa ntchito, kapena mkazi wapankhomo. Mulungu akhoza kunditsogolera ine  ku ntchito zoziwikiratu kwa ine koma ndapatsidwa izo ndi Mulungu ndimagwira ntchito mu zolinga za uzimu ndipo ntchitozo zimakhala za tanthauzo. Izi sizikuta nthauza kuti ndiyenera kukhala ndi  mapemphero aakuru kwa khristu ndisadayambe china chilichonse. Ngati ndikukhala mu kumvera kwa khristu ndipo mtima wanga wakhazikika pa yesu kutumikira Iye basi, maganizo ena onse pamodzi ndi zikakamizo zimakhla zochokera kwa Ambuye. Fundo ndi yoti tiphunzire kukhala omvetsera ku kulankhula kwa Ambuye osalamulidwa ndi umboni kuti maso athu a mthupi amaona.

Kulephera kuganiza bwino kumakhozanso kubweretsa chipsinjo. Takomana ndi chisankho cha lingaliro labwino. Pa masabata angapo timakhoza kumangolingalira izi ndi izi. Pomaliza pake, chifukwa chopatinikizika, timachita chisankho chathu ndipo pa masabata angapo timakhoza kumangolingalira iziz ndi izi. Pomaliza pake, chifukwa chopatinikizika, timachita chisankho chathu ndipo pa masabata otsatirawo nkuyamba kudabwanso ngati maganizo lathu lija lidali lanzeru. Mphamvu zathu zimasuluka ndipo mizimu yathu imakhala yopsyinjika. Kodi palibe njira yina ya bwino kuposa apa?

Pamene ndichita ganizo labwino sitepe yonga yopyamba ndi kuchita kafukufuku. Ndimawerenga kalikonse ndingapeze kukhudzana ndi phunziroro. Naimamafunafuna anthu a Mulungu amene alimozama komanso madera otero ndipo kenako ndimalandira uphungu wao. Pamene ndatsimikizika mtima kuti ndiri ndi fundo zonse zokwanira, ndimadzibweretsa zonse pamaso pa Ambuye.

Kupyolera mu kulembera, ndimapempha pa modzi ndi kulandira chitsogozo cha mizimu wa Mulungu. Popeza ichi ndi chisankho cha ganizo labwino lomwe tikukambilana, ndimapereka zonse zomwe ndi kuganizira kuti zili lukankhula kwa Ambuye kwa alangizi anga a zauzimu kuti atsimikizire. Pomaliza penipeni pamene ndakwanilitsidwa kuti ndachita zonse zofunikira kwa ine kuchita, ndimachita zomwe  ndaganizira. Sindilolera kuganiziranso kachiwiri ngakhale kuti zotsatira zake zikhale zosiyana ndi zimene ndimaganizira kapena kuyembekezera. Ndimangokhulupirira Iyre amene wakhla akunditsoogolera komanso amene akhoza kuchita zonse ku ubwino ngakhale nditachita cholakwa.

Zikumveka ngati ntchito yodya nthawi. Kodi nanga bwanji zisankho za malingaliro zimene ziyenera kuchitika mwachangu? Apa ndimangokhulupirira Mzimu wokhal mwa ine kundipatsa mnzeru pa chosoweka mnzeru pa chososweka pa nthawiyo. Nthawi zonse pamakhla nthawi yosiya kumvetsera machitachita a kunja kwa thupi ndi kumvetsera kulakhula kwa Mulungu mkati mwathu. Tsatira chitsogozo chake monga ungathere. Osavomereza ganizo lilionse lapadera  kukupeza kuti ulitsatire. Ngakhale utachita molakwa Mulungu wako ali wankuru kutembenuza zonse kuti zichitike monga mwa chifuniro chake ku ubwino wako. Umukhulupirire.

CHISAMALIRO CHOSAKHALA CHABWINO CHA THUPI

Kudya zakudya zosayenera, kugonagona tulo ndi zizolowezi zina zikhoza kubweretsa kupsyinjika. Pli zakudya zina zomwe zimabweretsa ulesi ku thupi komanso kufooka kwa mzimu. Kudya kovyola zotsatira zake ndi kunenepa kovyola zomwe zimathandizira chithunzi chakochako chosakhala bwino chomwe chimabereka kupsyinjika. Tikusowa masomphenya a ife tokha odya ku ulemelero wa Mulungu basi komasno kukhazikitsa thupi la mphamvu lomwe Mulungu akufuna kuti tikhale nalo.

Kafukufuku waonetsa kuti anthu odwala chipsyinjo akhoza kuchilitsidwa ku ichi kwambiri pamene akuchita masewero olimbikitsa thupi. Ona masewero amene ukhoza kumachita mogwirizana ndi Mulungu. Pamene thupi lako liyankho chomwecho mizimu wako pamodzi ndi chimwemwe zidzayamba kuchotsa chipsyinjo chonse.

Maganizo ena apezeka pakati pa akhristu onena kuti pamene munthu akugona pang'ono ndi pamene amadzakhala wauzimu kwa mbiri. Ngati ukupemphera pa ma ora atatu, apa  ndiye kuti uli mkhristu weniweni wauzimu. Mwina uli mmodzi wa anthu amene amangogona ma ora anayi pa tsiku. Ngati ndi chomwecho, zabwino zedi koma ambiri a ife sitiri otere. Ambiri a ife timakhala otopa movyola komanso opsyinjika ngati tingamachite zoterezo. Nkofunikira kuti tikhale ndi ufulu mkati wathu womapumulako pa nthawi zina mwa ka nthawi. Nthawi zina, chinthu chauzimu kwambirir chomwe ungathe kuchita ndi kukagona. Ngati uli ndi zambirri zochita koposa ungachite pa ma ora khumi ndi zisanu ndi chimodzi (16) pa tsiku, apa ndiye kuti ukuchita mawirikiza kuposa umo Mulumgu akufunira kuti uchite. Peza zimene Iye akuyembekezera kuchokera kwa iwe pa moyo wako ndipo uchite zokhazo.

Nthawi zina uyenera kukhala ndi ntawi yokayenda basi ndi banja lako. Ngati ungathe kusanthula malamulo chipangano chakale, udzapeza kuti Mulungu adakhazikitsa nthawi za mbirir za maphwando. Mu nthawi za maphwando otere, aliyense amayembekezereka kusiya nyumba zawo komanso ntchito zawo za tsiku  ndi tsiku kupita ku Yerusalemu ku ''phwando lalikuru.'' Zoonadi , padali zinthu zauzimu zoyenera kuwanilitsa koma nthawi yaikurunamagwiritsa ntchito kudya, kumwa, komanso kumvina kuserera komanso kucheza wina ndi mnzake. Osadabwa pamene Ambuye akuuza kuti uzikhala ndi nthawi yokayenda kukacheza nthawi zina.

KUDWALA/KUSAGWIRA BWINO NTCHITO KWA THUPI

Kudwala kwa mthupi kukhoza kuthandizira ku kupsyinjika. Pali zifukwa zambiri kuti izi zikhale chomwecho. Zochita zathu za thupi tsiku ndi tsiku zimakhudzanso zochitika mu moyo wa uzimu. Pemene kudwala kwa thupi kwatipeza, nkosavuta kuti zikakhudze kufooka kwa uzimu kwachikaikiro, mantha pamodzi ndi kupsyinjika. Njira imodzi imene ingapangitse kuti  kudwala kwa thupi kuthandizire kupsyinjika ndi kupyolera mu kufooketsa kwa muyeso wa mphamvu zathu. Pamene chilichonse timachita chikuonetsa kuti chimasowa  kudzipereka kwambiri koposa umo tikuchitira chokhumudwitsa chikhoza kufika. Ngati mapemphero athu ku machilitso sadayankhidwe mu njira imene timayembekezera chikaikiro chimatsogolera kuchipsyinjo. Makamaka matenda komanso zowaw a zofika kawiri kawiri zimakhala nthaka ya chonde ku mbeu za kupsyinjika.

Kulephera  kuganiza bwino kumakhozanso kuyambitsa kupsyinjika. Machita chita athu ali omangiririka limodzi mphamvu za m'bongo zokhalanso mu matupi athu. Machitachita a kuganizira ali a mphamvu kumenyana ndi kupsyinjika kotero kuti kumamasula mphamvu mu matupi athu. Azimayi ambirir amaona izi munthawi zina zake pamene amaezetsedwa mu mdima wa zovuta. Ngati ungathe kuziloza zoterezi ndi kuona kuti zili za kanthawi zikhoza  kukuthandiza kukhala kufikira nthawi yaitali. Mu masiku oterewo uyenera ku zipanga wekha monga mwana wang'ono. Tenga nthawi yako mu kusamba basi osagwiranso ntchito iliyonse. Idya chakudya ndipo keneko werenga buku ndipo kagone mofulumira. Pamakhala mwayi kuti mmawa ukauka zonse ndipo umadzayenda mu chimene ubwino wa Mulungu.

Pali anthu ena amene amalolera kuti kupsyinjika kuzipitirira chifukwa cha kusagwira bwino ntchito kwa thupi lawo. Ndikukaikira kungakhale kutchula ichi monga zotheka chifukwa kumapereka mwayi wozemba udindo wa ubwino wa umoyo wao. Koma ngati ungathe kusanthula moyo wako mosamalitsa mwa chiwalitsiro cha Mzimu ndipo uli wokhutitsidwa kuti ukumvetsera ku kulankhula kokha kwa Mulungu pamodzi ndi kuona masomphenya a Mulungu komabe kupsyinjika kumakhla kuli ndi iqwe, uyenera kulingaliranso zoyambitsa zochokera ku  thupi. Funafuna Mulungu pa machilitso ndipo ngati machilitso a chedwa landira chithandizo kuchokera kwa a dotolo cha mankhwala ku fikira Ambuye akakonza zonse. Moyo wosatha komanso wochuluka ndi moyo wa chimwemwe ndipo Mulungu akufuna kuti ukhale nawo!

KUPHUNZIRA KUPEMPHERA PAMENE WA PSYINJIKA (WAKHUMUDWA)

Mu  buku la Tim Lattaye lotchedwa ''UMO UNGAGONJETSERE KUPSYINJIKA,'' Iye akufotokoza za akhristu a kukolenji amene amavutika ndi ''kupsyinjika'' Gulu a akhristu awa lidagawika mu magulu atatu. Gulu loyamba lidalandira uphungu wa umo angachitire ndi maganizo awo awo. Gulu lachiwiri adakomna pamodzi mu mapemphero ndi wauphungu wao amene adawalangiza umo angathe kupemphera bwino. Gulu lachitatu lidatumizidwa kunyumba kukapemphera za mavuto awo. Zotsatira zake zidali zodabwitsa kwambiri. Gulu lachiwiri limene lidatsogoleledwa mu pemphero lidaonetsa kuchita bwino kwa kukuru. Gulu lachitatu lomwe lidangolimbikitsidwa kupemphera lidaonetsa kusachita bwino ndipop ena adaonongekeratu. Izi zikundionetsa kuti pali njira zina zopemphera zomwe zili zofunikira kuchilitsa ku psyinjika ndipo pali zina zimene sizingathe.

Masalimo 31 akuonetsera ya pemphero la munthu wopsyinjika. Ngakhale kuti sitingakulemba chaputala chonse panopa ndi kulimbikitsani kuti muwerenge chonse mu baibulo lanu. Baibulo langa likuchitcha kuti  ''Masalimo a munthu wofuna kulanditsidwa pamodzi ndi nthawi ya kulembedwa kwake, Davide.akuonetsa kuti adakomana ndi zovuta zambiri za ku kupsyinjika zimene takambirana mu chaputala ichi. Zozochitika pa moyo wake zidali ziyesero kulemere kwa uchimo wake kudali pa iye komanso padali pa iye komanso padali kudwala kwa padera kwa thupi lake.Komabe ngakhale pamoyo wake taonaniumoadayambira masalimo  ake.

''Ndakhulupirira Inu, Yehova, ndikhale wopanda manyazi nthawi zonse. Mwa chilungamo chanu ndipulumutseni ine. Munditcherere khutu lanu, ndi  pulumutseni msanga. Mundi khalire ine thanthwe lolimba nyumba yamalinga yakundisunga. Pakuti Inu ndinu thanthwe langa ndi linga langa ndi[po chifukwa chdzina lanu ndiyendetseni…..'' (Masalimo 31:1-4).

Davide sakuyamba pemphero lake ndi kufotokoza zovuta zake. Mmalo mwake iye akukweza maso ake pa Ambuye kupenyerera ubwino wake pamodzi ndi madalitso ake atazitontholetsa yekha pamaso pa ulemelero wa Mulungu. Iye akuyamba ndi zinthu zoyenerea komanso zoyambirira kutchula. Iye akufotokoza  chikhulupiriro chake pamodzi  ndi kuzipereka kwake kwa Mulungu  wake. Iye akukhazikitsa popenyerera pabwino kuyambira pa chiyambi. Pa vesi 6, akuyamba kufotokoza za mavuto ake ndipo pomaliza penipepi vesi 9 akuyamba ndi kupereka chisoni chake komanso chosowa chake kwa Ambuye.

''Mundichitire chifundo, Yehova, pakuti ndasautsika ine. Diso langa, Mzimu wanga ndi miimba yanga zapuwala ndi mavuto…..''  (Masalimo 31:9)

Moyo wake siudali kuyenda bwino ayi. Adani ake amafuna moyo wake. Abwenzi ake amachita nagti sadali kumudzindikira iye. Dzina lake lidanamizilidwa mu dziko lonse. Kulakwa kwa tchito lake kudamulemera ndipo thupi lake lidali lodwala ndi lowawa. Pamene adali pa maso pa Mulungu, adali kuona ufulu kufotokoza mantha ake onse., mkwiyo, kupweteka, pamodzi ndi zisoni - koma sadalekezere pomwepo. Ngati mapemphero athu angakhale kukamba kokha kokha kwa mavuto athu, mulibe moyo mu mapempherowo - koma imfa basi.

Pamene Davide adakhutula mavuto ake onse pamaso pa Ambuye adakhazikitsanso chikhulupiriro chake pa Mulungu kumuombola iye ku mavutowo.

…..'' Koma ine ndakhulupirirra Inu, Yehova, ndimati, Inu ndinu Mulungu wanga…, Ikhale yosalankhula milomo ya madodza, Imene imalankhula mwachipongwe pa olungamamtima…..''

Pomaliza pake pempeni pa vesi 19 mpaka 24, Davide akupherezera pemphero lake ndi matamando, chikhulupiriro, chikondi, pamodzi ndi chiyembekezo.

…''Ha! Kukoma kwanu ndiko kwakukuru nanga, kumene munasungira iwo akuona Inu, kumene munachitira iwo akukhulupirira Inu pamaso pa ana a anthu! 

.Limbikani ndipo Iye adzalimbikitsa mtima wanu, Inu nonse akuyembekeza Yehova…'' (Masalimo 31:19, 24) ndi pamene takhudza Mulungu pokha pamene mayesero  a moyo wathu amasandulizika kuyambitsa matamando pamodzi ndi chisangalalo. Ndi pamene tamva mawu ake a chitonthozo pamodzi ndi mnzeru, pamene taona masomphenya ake a chimwemwe choikidwa pamaso pathu, pamene tingathe kuturuka mu dzenje la kupsyinjika kubwera ku chisangalalo chake.

KUPHEREZERA MWA CHIDULE

Muzu wa kupsyinjika konse ndi chisoni ch iwe wekha chomwe ndi zotsatira za kutaya kupenyerera kwa uzimu komanso kulephera kumuona Mulungu. Pali zinthu zambiri zikhoza kuthandiza ku ''Kupsyinjika kwathu.'' Zambiri za izo ndi mayesero a moyo, tchimo losalapidwa uchipembedzopembedzo, kusowa kosunga mwambo, chisamaliro chosayenera cha thupi komanso matenda. Izi zikhoza kogonjetsedwa pobwereranso ku kupenyerera mwa uzimu, pozitontholetsa tokha, kumvetsera ku kulankhula kwa Mulungu kufunafuna masomphenya a Mulungu ndi kuwachita mwa kumvera konse.

Sindikutero kuti chaputala ichi chikupereka yankho lonse ku vuto la kupsyinjika. Apa ndikungogawana nanu mayankho omwe ndawapeza omwe akhala othandiza kwa ine komanso kwa miwo amene ndagawana nawo.

KUYANKHA

Kodi kupsyinjika ndi vuto lokhalo pa moyo wako nthawi zonse? Kodi vutolo limabwera bwera motani? Kodi ukutha kuona kuti wataya kupenyerera kwa uzimu pa nthawi zoterezo? Kodi padakali pano ukuvutika ndi kupsyinjika? Kodi umatha kudzindikira zinthu zimene zidakulowetsa mu mdima wotere? Kodi ukufunitsitsa kubwera kwa Yesu, kuzitontholetsa wekha pamaso pake ndi kumulola Iye kulankhula mawu a chikhulupiriro ndi chiyembekezo komanso mnzeru  pamodzi ndi kubwezeretsa iwe kukwana kw Uzimu? Kodi ukufuna kuona Mulungu mu moyo wako komanso mu zovuta? Chita ichi tsopano lino ndipo lowa mu chikondwerero cha Ambuye wako.

CHAPUTALA II

CHIGONJETSO KUPYOLERA MU IMFA PAMODZI MZUKIRO

Kodi pali madera ena a tchito mu moyo wako amene walimbana nawo pa nthawi yaitali opanda kupeza chigonjetso? Kodi mawu awa ''Kudzipereka,'' ''chiyero''  ''kudzikana wekha'' amabweretsa ngati kutsutsika pamodzi ndi chionongeko mu mu mtima wako? Kodi udayeserako kupereka thupi lako ngati nsembe yoyenera pa guwa lansembe? Kodi umadabwa ngati uthenga wa akhristu wa kumasulidwa ku tchimo ndi lonjezo lopanda pake komanso lopanda chiyembezo cha makwanilitsidwe? 

Kodi mtima  wako umavomerezana ndi mawu a mtumwi Paulo olankhula motere, ''munthu wosauka ine, adzandilanditsa ndani mthupi la imfa iyi? (Aroma 7:24)

…..''Ndiyamika Mulungu mwa Yesu Khristu Ambuye wathu ndipo chotero (Aroma 7:25) . Pali njira ya  chombolo! Malonjezano a mawu nthawi zonse ali oona. Kumasulidwa ku uchimo, pamodzi ndi moyo wa chiyero zili zopezeka kwa mwana wa Mulungu. Koma pali njira imodzi yekha yopezeka ichi. Kuima chilili pa phata la uthenga wabwino, kuonetsera chiphunzitso china chilichonse. Imfa ya Yesu, Woyera, Mwana wa Mulungu wopanda chilema, pa mtanda, idakwanilitsa kotheratu ngongole yonse ya mutsutsika kwathu ndi kutipulumutsa kuchokera ku imfa ya muyaya Iyi ndi njira yake yokhayo basi.

Tidali ndi Iye pa tsiku lija. Tidapachikidwa pamodzi ndi Iye (Agalatiya 2:20). Tidafa ndipo moyo wathu udabisika ndi Khristu mwa Mulungu (Akolose 3:3). Pamene tidamuyesa Yesu Mbuye wa miyoyo yathu, chisankho chathu chidakhazikika. Tsopano kukhalira  nkhondo iyi muthupi lathu."Pakuti chabwino chimene ndichifuna sindichita koma choipa chimene sindichifuna chimenecho ndichichita"(Aroma 7;19)  Ngati ndafanchifukwa chiyani ndimachitanso ngati ndiri moyo?

Apa tsopano patsalira mtanda umene aliyense ayenera kusenza {luka 9:23} Tiyenera kuphunzira ndi kuziwerengera tokha monga akufa ku uchimo koma okhala  kwa Mulungu  mwa khirisitu yesu {Aroma 6:11-12} Ichi ndi chofunikira kwambiri popeza pokhala akufa pa mtanda ku zofuna za thupi lathu apa sikuti zonse zatha.Imfa ndi njira chabe yopitira kumapeto. Cholinga cha chikhristu ndi kuti tikhale moyo wa mzukiro pa nthawi ino komansonthawi ilinkudza ya muyaya. Tiri ndi chiyembekezo chodala cha mdzukilo wa matupi athu kutirimbikitsa ife kuopsyeza kwa imfa kutipatsa chiyembekezo cha mmawa wa tsikulodala. Mu njira yomweyo tiri ndi chiyembekezo cha mdzukiro wa moyo mu thupi lathu ili kupyolera mu imfa ya thupi ili ku uchimo {Aroma 6;6}

Koma ngatitinafa ndi khirisitu tikhulupirira kuti tidzakhalanso amoyo ndi iye podziwa kuti khirisitu anaukitsidwa kwa akufa sadzafanso, Imfasiichitanso ufumu pa iye.Pakuti pakufa iye atafa ku uchimo kamodzi ndipo pakukhala iye wamoyo akhala wamoyo kwa Mulungu.  Chotero inunso  mudziwerengera inu nokha ofa ku uchimo koma amoyo kwa Mulungu  mwa Khirisitu Yesu, Chifukwa chake  musamalole uchimo uchite ufumu  mthupi lanu la imfa kumvera zofuna zake {Aroma 6:8-13}

Kuti ndidafa ndi Ambuye choonadi chenicheni udindo wanga wa kufa  tsiku ndi tsiku ndi kukumbukira choonadi ichi ndi kuchikhazikitsa mu moyo wanga. Pamene ndisanthula mawu a Mulungu, sindikuonanso Lamulo, loima nana mu chiweruzo. Mmalo mwake, ndikuona Yesu kukwamilitsa chilamulo chonse pa moyo wake wokhala pa dziko lapansi komanso kupyolera mwa  ine. Sindikuyesera kusunga chilamulo kupyolera mu kupachika thupi langa koma ndimaima pa fundo yoti ndapachikidwaa kale sindichita nkhondo ndi zilakolako zoipa zomwe kundipangitsa  kuti ndichimwe. Mmalo mwake ndimachotsa maso anga pa zilakolako za thupi ndi kuvala Khristu komanso kuti moyo wake mu chidzalo chake umakhala mwa ine kuti tchimo lilibenso mphamvu pa ine ndipo kuti ndili womasuka kukhala moyo woyera. Ndipo pamene , ''koma ife tonse ndi nkhope yosaphimbika popenyerera monga mwa Ambuye, tisandulika m'chithunzi chomwechi kuchokera kuulemelero kunka kuulemelero monga ngati kuchokera kwa Ambuye mzimu……….''  (II Akorinto 3:18)

Ngati ndingakhazikitse malingaliro anga pa thupi langa lochimwa komanso pa mphamvu  zomwe tchimo lilinazo pa ine, ndidzakhala okhumudwitsidwa koma ngati ndikhazikitsa malingaliro anga pa mzimu pam,odzi ndi mphamvu ya mzukiro yoyenda mwa ine kundilimbikitsa ku gonjetsa tchimo, ndimaona moyo wabivino pamodzi ndi mtendere (Aroma (8:6).

Kodi  fundo zikhoza bwanji kutsatidwa pa moyo wanga wa tsiku ndi tsiku? Pamene yesero lafika, ndingathe bwanji ku zitenga ngati wakufa ku uchimo koma wamoyo kwa Khristu? Mwa chitsanzo , tiyeni tiyerekeze kuti mnzanga amene ndimamukhulupirira kwambiri waononga chikhulupiriro changa ndipo chithu choyambirira kuchitika pa moyo wanga ndi kupweteka kwa moyo komwe kudaonetsera mkwiyo komanso chikakamizo chofuna kubwezera. Uwu ndi umunthu wanga wakale kugwira ntchito. Apa sindinachite tchimo koma kuti ndagoyesedwa chabe. Apa sindidzatsegula pakamwa kapena kuchita kanthu kena kalikonse chifukwa choti chikudzindikira kuti ngati  ndaingatero ndidzachimwa chifukwa choti ndidzachita mwa umunthu wanga. 

Mmalo mwake , ndidzapereka zonse kwa  Yesu wokhala mkati mwanga. Ndidzadzikumbukitsabe kuti ndili wokufa ku machitachita a thupi langa. Ngakhale mayesero angathe kundiyesa ine, alibe mphamvu pa ine kundipangitsa kuti ndiwamvere. Ndidzapanyerera pa Khristu amene ali moyo wanga, kupemphera motere, ''Ambuye, ndikumva kupwetekwa komanso mkwiyo. Ndilibe mphamvu zokhululukira koma Inu Ambuye muli kasupe wa chikondi mwa ine. Mudakhululukkira ngati mkati mwa kupyinjika kwa moyo wanu. Koma kwa ine tsopano ndikusowa. Ndidzadzeni ndi chikondi chanu, chikhululukiro chanu, kumvetsa pamodzi ndi chifundo chanu.

Pasulani pamodzi ndi kupsyereza ndi chisomo chanu zonse zondiukira …….". Nthawi zina pang'onopang'ono nthawi zina nthawi yomweyo, padzabwera kumasuka kuchokera ku kupweteka pamodzi ndi mkwiyo mwa mphamvu ya mzimu wa Khristu. Pamene machitachita anga onse a thupi amvezetsedwa mwa Khristu, ndikhoza kumuyankha nzangayo ndi chikhalidwe cha Khristu. Ndikhoza kukhala mtumiki wa chiyanjanitso komanso mthenga wa mtentere.

Izi zikhoza kuchitika mu mphindi zochepa komanso zikhoza kuchitika pa masiku, masabata, miyezi kapena zaka. Ngati ndingasankhe kulera mabala anga otere kapena kuvomerezana ndi zofuna za thupi, nkovuta kugonjetsa izi. Ngati ndingapenyerere pa mayesero komanso mphamvu yake pa Ine, kuyesera kuchita nkhondo ndi thupi mwa thupi ndidzakhala wogonjetsedwa . Koma ngati ndingadzitontheretse ndekha pamaso pa Mulungu, kuonetsera chosowa changa ndikufooka kwanga kwa Iye, ndikulola Iye kundiyankha ndi mawu a chisomo pamodzi ndi masomphenya a chigonjetso, ndidzagonjetsa izi. Ngati ndingapeyerere pa mayesero komanso mphamvu yake pa ine, kuyesera kuchita nkhondo ndi thupi mwa thupi, ndidzakhala wongonjetsedwa. Koma ngati ndigazithontholetse ndekha pamaso pa Mulungu, kuonetsera chosowa changa ndi kufooka kwanga kwa Iye, ndi kulola Iye kundiyankha ndi mawu achisomo pamodzi ndi masomphenya a chigonjetso, ndidzagonjetsa.   

Kuyankha kwanga ku ku machitachita a moyo ayenera kusintha mwachangu ku siteji iliyonse ya imfa pamodzi ndi mzukiro. Cholinga changa cha moyo  wanga ndi kukhala nthawi zonse pa siteji yomalizira, kuima chilili mwa mtendere ndi Yesu uku akuyenda mu moyo wanga.

Pali zinthu zitatu zosiyana zomwe ndi ngakhale nazo monga Khristu. Ndikhoza kupenyerera maso anga pa “ine” amene ali ndi moyo kumene kuli kusakhala moyo wa chikhristu. Pamene mayesero afika, kwa ine, ndimangochita popanda kuchita nkhondo. Mwina ndili ndi kumvetsa kwabodza kwa tchimo ndi kukhulupilira kuti machitachita a thupi langa ndi tchimo ndipo popeza ndalephera kale, mwa ichi ndikhoza kungochita chinthu choipacho. Chodxiwika bwino ndi choti tchimo silichitika kufikira nditachita zmene thupi langa landilamulira. Ngati ndingathe kukhala motere, ndidzakhala wodalira mphamvu pamodzi ndi kuyesesa kwanga kupweteka, mkwiyo, chibale komanso chifuniro changa changa. Ndidzaona mantha, komanso zopunthwapunthwa.

Malo ena amene ndikhoza kupenyerera maso anga ndi pa “ine” amene wafa ndidzayesesa kuthamangitsa mdima wa tchimo mu moyo wanga kupyolera mu mphamvu zanga za thupi. Apa tsopano ndidzasanduka munthu wa chipembedzo. Ndidzakhala opanda moyo komanso wopanda phindu mu uzimu ndi wachipembedzo basi. Sipadzakhala kuwala kwina kulokonse. Moyo wanga udzakhazikika pa zinthu za chipembedzo basi.

Nchachidziwikire kuti sindikugwirizana ndi izi taona pamwamba apa. Mmalo mwake ndili ndi kupenyerera kwa padera kupenyerera Khristu wokhala ndi moyo mwa ine. Ngakhale ndikudzindikira kuti ndapachikidwa ndi kuti umunthu wanga wakale udafa ndimadzi ndikiranso kuti ndaukitsidwa pamodzi ndi Khristu ndipo tsopano ndikukhala wa moyo ndi mphamvu ya mzukiro. Pamene ndikuona dera la mdima mu moyo wanga, ndimanthamangitsa poyatsa kuunika kumene kuli kubweretsa ulemerero wa Mulungu mkati mwanga.  Zotsatira zake ndimayamba kuyendereredwa ndi moyo wa Yesu Khristu. Ndimakhala wa chikondi, wosamalira wodzala ndi chikhulupiliro, wachisoni, wamnzeru, komanso womasuka. Popeza ndachilitsidwa ku zopweteka ndikhoza kugwiritsidwa kuchilitsa zopweteka za ena. Chikhalidwe cha Yesu chimayamba kuonekera mwa ine ndi mphatso za Mzimu Woyera.

Kupachika zilakolako za thupi zi chinthu chopweteka. Munthu asaganize kuti kukhala moyo wa chiyeretso ndi kophweka pamakhala kupweteka komanso zovuta. Koma ngati tingathe kusenza mtanda tidzapeza chisangalalo pamodzi ndi chiombolo zikumasulidwa zomwe sitidazionepo ndi kale lonse.

Yesu adabwera pa dziko lapansi ndi cholinga chofa pa mtanda. Asadayambe utumiki wake, adasala kudya pa masiku makumi anayi ndi kugonjetsa mayesero kuti akwanilitse cholinga chake. Mu nthawi ya utumiki wake, Iye adatchedwa  monga Mesaya komanso Mfumu ndipo adapatsidwa mwayi wonse wokhazikitsa ufumu wake. Yesero ililonse lidayenera  kugonjetsedwa limodzi ndi limodzi monga kawiri kawiri Yesu amalankhula  “ Ambuye, osati chifuniro changa koma chanu”. Pomaliza penipeni pa tsiku asadaphedwe, padafika nthawi ya kulimbana kosaneneka. Iye adadzindikira chomwe chidali pa tsogolo pake. Iye adadzindikira mtengo wake woti  alipire. Yesu adapemphera kolimbatu kufikira thupi lake lidagonjetsedwa ndi Mzimu ndipo adalankhulanso kachiwiri motere, …….” Osati chifuniri changa koma chanu” Yesu sadadikire kufikira …………….. pa mtanda kuti achite chisankho. Sanadikire kufikira minga idabaya zikope zake kuti adzipereke ku chifuniro cha Mulungu. Nkhondo idagonjetsedwa ku munda wa Getsemani. Popeza adalimbika mu pemphero, adatha kupilira mtanda.

Ifenso  tiyeneranso kufika ku Getsemani. Ngakhale tachita chisankho mwa changu kumutsatira Iye tiyenera kuthana  ndi china chilichonse mu miyoyo yathu. Tiyeneranso kukhala patokha ndi Mulungu ndi kupemphera kufikira Mzimu ukagonjetsa matupi athu ndipo tikhoza kulankhulanso motere, “ Osati chifuniro changa koma chanu” Ndipo tsopano pamene tikomana ndi mtanda ndi zilakolako za thupi zitha, nkhondo idzakhala itagonjetsedwa.

Chimachitika nchiyani ku Getsemane? Masomphenya athu amabwezeretsedwa ndipo kupenyerera kwathu kumakhala kwambwino. Nthawi zonse timafika ku pemphero podzindikira kuti tikufuna kumvera Mulungu komanso tiri ndi njala yotero koma kuti timangochititsidwa khungu ndi zofuna za thupi lathu. Pamene zilakolako izi zikula kwambiri timakhoza kupenyerera maso athu pa izo ndipo zotsatira zake timafooka. Kapena timangoona zowawa zokha zimene timayembekezera  kupilira ndi cholinga kuti tikhale omasuka. Tikhoza kupenyerera pa mtanda kotero kuti sitionanso zolinga za mzukiro za Mulungu kuprolera apo. Ku Getsemane mzimu umadzasintha kupenyerera kwathu kunja kwa ife tokha. Udzationetsa moyo wa chiyero kuyenderera mu mphamvu ya mzukiro yomwe idzakhale yathu. Udzationetsera ife kukhala monga Yesu, “ ameneyo chifukwa cha chimwemwe choikidwacho pa maso pake anapirira mtanda…..”

(Aheberi 12:2). Chifukwa cha Getsemane tidzakhoza kupenyerera kupyolera kupyola pa mtanda kufikira ku mzukiro.

KUPHEREZERA MWA CHIDULE.

“Indetu, Indetu ndinena kwa inu, Ngati mbeu ya tirigu siigwa m’nthaka, nifa, ibala chipatso chambiri. Iye wokonda moyo wake adzautaya ndipo wodana ndi moyo wake m,dziko lino lapansi adzausungira ku moyo wosatha………”

(Yohane 12:24-25).  Inifa pamodzi ndi mzukiro zili mafungulo ku moyo wochuluka. Ngati tiumilira ku moyo wathu, kufuna ufulu wathu, ndikukhala osangalala ndi tchimo, tidzataya moyo wathu kupereka maufulu athu onse ndi kuumilira kwa Khristu tidzakhala ndi mphamvu ya mzukiro mu moyo wathu. Chipatso cha chilungamo chidzayamba kukula ndipo tidzakhala ndi mtendere mu dziko lino lotopesa.

KUYANKHA

Kodi mzimu ukulankhula ku mtima wako kukhudzana ndi madera a moyo wako amene ayenera kupachikidwa? Kodi ukhoza kupeza Getsemane wako, malo ako a pemphero kumene ukhoza kupemphera kufikira chigonjetso? Kodi ukhoza kumvetsera kuankhula kwa Mzimu mkati mwako, kukupatsa luntha, kumvetsa, pamodzi ndi chisomo? Kodi ukhoza kulandira masomphenya ake a Yesu amene akufuna kuika kwa iwe a moyo wa ciyero? Kodi ukhoza kuimilira ku mau ake okha basi ndi kupenyerera pa masomphenya  ake kuwalola kukutsogolera kupyolera mu imfa kufika ku mzukiro wa moyo? 

CHAPUTALA 12-

KUONA MULUNGU MU ZONSE

“Odala ali oyeramtima chifukwa adzaona Mulungu” Tayesetsa kusanthula kuyera mtima nchiyani komanso chimene kuyera mtim sikuli. Taona kuti mtima woyera ndi umene uli womasulidwa ku uchimo, mantha, kunyozeka, kupsyinjika ndi zina zotero. Mtima woyera  ndi wodzala ndi  ndi chikhulupiliro, chiyembekezo, chikondi pamodzi ndi chimwemwe. Iwo amene ali oyera mu chidziwitso cha kudzindikirika kwao ndi Khristu kumene kumawapatsa chigonjetso pa  tchimo.

Mtima woyera umabwera kupyolera mu machitachita a Mzimu wa Mulungu. Pamene uphungu wa mnzeru wa abale wagwiritsidwa ntchito monga chida chobweretsa kukonzeka pamodzi ndi machilitso, ndi  mzimu umene ungadule mtima ndi kuupanga kukhala woyera. Chiyanjano ndi Mulungu kupyolera mu kuzitontholetsa tokha kumvetsera ku kulankhula kwake, kupenyerera masomphenya a Mulungu pamodzi ndi kulembera zonse tikuona pamodzi ndi kumva ndi njira yokhayo ya mphamvu yokhalira mu chiyanjano ndi Khristu. Pamene tikukana kulankhula kwina kulikonse, pamene tikukana masomphenya a mantha, kulephera, pamodzi ndi tchimo, pamene tikupenyerera pa Ambuye ndi mpulumutsi wathu, tidzatha kukhuza Yesu ndipo pakumukhudza tidzakonzeka kukhala amphumphu. Kwa ambiri a ife, kukhala ndi mtima woyera kwakhala chinthu cholimbana nacho. Kwa ena, kutanthauza kuchotsa mkwiyo pamodzi ndi zinthu zina zimene tazolowera pa moyo wathu pa zaka zambiri. Kwa ena kutanthauza kuphunzira kulankhula koti “ayi” ku zinthu zambiri koma kuyankha kuti “inde” kwa Khristu Yesu. Kwa ena kutanthauza nthawi ya ku Getsemane, kupeza mphamvu zopilira mtanda kuti akakhoza kukhala moyo wa mphamvu ya mzukiro yogonjetsa tchimo. Kwa aliyense kutanthauza kubwezeretsedwa kwa kapenyedwe ka uzimu, kuonjezeredwa kwa mphamvu yoonera Mulungu pamodzi ndi kumva kulankhula kwake mu mitima yathu.3

Tsono, kodi tikhoza bwanji kusunga mtima kuti ukhale woyera? Tingakhale bwanji omasuka  ku ndende zomwe zagwira ife pa zaka zapitazo? Yesu adalankhula kuti oyeramtima adzaona Mulungu. Ndikukhulupilira kuti iwo angaone Mulungu adzakhala ndi mtima woyera. Mwa ichi ndikukhulupilira kuti fungulo lokhalirabe ndi mtima woyera ndi kuona Mulungu kulokonse.

Pamene ndikulambira, nkosavuta kukhala ndi mtima woyera. Apa sindikutanthauz kungoyimba koma ndikutanthauza pamene ndakhudza mtima wa Mulungu mu kulambira. Pamene ndikulambira, ndimapenyerera pa Ambuye ndipo pamene ndikupenyerera, ndimakhala chionetsero cha Iye. Vuto limafika pamene ndikuchoka ku kulambira ndi kupenyerera pa anthu, zinthu zochitika komanso dziko lozungulira ife ndimataya bwanji mwachangu mphamvu ya ulemerero wake pamodzi ndi mphamvu! Mwa ichi ndimaphunzira kuona Mulungu kulikonse ndikupenyerera.

Ndikhoza kuona Mulungu monga phata la zonse chifukwa  “ Ndipo iye ali  woyamba wa zonse ndipo zonse zigwirizana pamodzi mwaiye” (Akorinto 1:17). Ndikhoza kumuona iye mu mavuto onse popeza ali iye amene, …….. “ mwa iye tinayesedwa  cholowa chake popeza tinakonzekeratu monga mwa chitsimikizo mtima cha iye……” (Aefeso 1:11)

Ndikuona Khristu Yesu monga phata  la zinthu zonse za uzimu chifukwa…….. “koma kwa ife muli inu mwa Khristu Yesu amene anayesedwa kwa ife nzeru ya kwa Mulungu, ndi chilungamo ndi chiyeretso ndi chiombolo.

 (1 Akorinto 1:30).

Ndimamuona Iye monga phata ku moyo wanga, mayendedwe anga komanso kukhala kwanga pakuti……..” mwa iye tikhala ndi moyo ndi kuyendayenda ndi kupeza mkhalidwe wathu monga enanso………………………….” (Machitidwe 17:28). Ndikhoza kuona Mulungu kulikonse chifukwa ali kulikonse.

…………” Ndidza pita kuti kuzembera mzimu wanu? Kapena ndidzathawira kuti kuzembera nkhope yanu? Ndikakwera kumka kumwamba, muli komweko, kapena ndikadziyalira ku Gehena, taonani muli komweko. Ndikadzitengera ,mapiko a m’banda kucha ndi kukhala ku malekezero a nyanja, kungakhale komweko dzanja lanu lidzatsogolera….” (Masalmo 139:7-10) Davide adaphunzira kuti ngakhale mu nthawi zowawitsa  ngakhale ku Gehena, Mulungu adali koweko ndipo wooneka ndi maso a chikhulupiliro.

Mneneri Habakuku adakamba za tsiku lodala pamene dziko lonse lapansi lidzaone monga Davide adachitira……….” “pakuti dziko lapansi lidzadzidwa ndi chidziwitso cha ulemerero wa Yehova………….” (Habakuku 2:14) Onani kuti sadatero kuti tsiku likubwera pamene ulemerero wa Mulungu udzadzadza pa dziko lapansi. Tsiku ilo lili pano ndipo lakhala lilipo kuyambira pa chilengedwe cha dziko. Koma apa tsopano ndi kudzindikira kwa chidziwitso cha ulemerero komanso mphamvu yokhoza kuona umene udzadzadze pa dziko lonse lapansi. Pamene munthu adagwa mu uchimo ku munda wa Edeni, iye adataya mphamvu ya kuona mu uzimu pamene tabadwa mwatsopano, timabwezetsedwa ku mphamvuyo ngati tingathe kutero choncho pemphero lathu lizikhala motee ……….. “ Munditsegulire maso kuti ndipenye zodabwitsa za m’chilungamo chanu…………” (Masalmo 119:18)

MULUNGU AVUMBULUTSIDWA MMU CHILENGEDWE.

…………. Pakuti chilengedwere dziko lapansi zaoneka bwino zosaoneka zake ndizo mphamvu yake yosatha ndi Umulungu wake popeza zazindikirika ndi zinthu zolengedwa kuti iwo adzakhale opanda mau akuwiringula” (Aroma 1:20) Pali zinthu zambiri za Mulungu zimene zikhoza kuonedwa mu chilengedwe chake. Ngakhale iye ali mlengi, wazilumikizitsa yekha ku chili chonse adalenga ndi Mzimu wake. Ngati maso athu angakhale otseguka tidzaphunzira choonadi kupyolera mu nyengo zinayi, kupyolera mu mvula pamodzi ndi kuwala ku dzuwa kupyolera mu mbalame pamodzi ndi nyama za tchire. Tidzakhala mu ubwenzi ndi wokondedwa wathu kupyolera mu kumuona iye mu zolengedwa zake.

Pali malembo opatulika ambiri amene akufotokoza za kuonekera kwa Mulungu mu chilengedwe.

……………… “ Mvetsetsani chibumo cha mau ake ndi kugunda koturuka mkamwa mwake. Akumveketsa pansi pa thambo ponse nang’anipitsa mphenzi yake ku malekezero a dziko lapansi. Mau …………. Kuitsata. Agunda ndi mau a ukuru wake ndipo sailetsa atamveka mau ake. Mulungu agunda modabwitsa ndi mau ake achita zazikuru osadziwa ife. Pakuti ananena kwa chipale chofewa, ugwe pa dziko. Momwemonso kwa mvula. Atsekereza mokhomera, chidzindikiro dzaja la munthu kuti anthu onse anawalenga adziwe. Pamenepo zilombo zilowa mobisalamo nizikhala m’ngaka mwao. Mchipinda mwake muturuka kavuluvulu ndi chisanu chifunma kuchokera ku mpoto, mwa kupuma kwake, apereka chipale” (Yobu 37:2-13) chionetsero chotani cha mphamvu yake ya muyaya! Yesu akutitengeranso ku chilengedwe kutipatsa chithunzi cha chikhalidwe cha Atate wake.

……………… Chifukwa chake ndinena kwa inu, musadere nkhawa moyo wanu chimene mudzadya ndi chimene mudzamw kapena thupi lanu chimene mudzavala. Kodi moyo suli woposa chakudya ndi thupi loposa zovala? Yang’anani mbalame za kumwamba kuti sizimafesa ai kapena sizimatema ai kapena sizimatutira mkhokwe ndipo Atate  anu a kumwamba adzidyetsa………..” (Mateyu 6:25 –34).

Pamene tikuona chikondi, pamodzi ndi chifundo cha Mulungu zoonetsedwa mu zolengedwa zake mu dziko lino lapansi timaphunzira zambiri zokhudza chikondi chake chosalekeza komanso chisamaliro chake pa ife. Pamene tikumuona Iye chikhulupiliro chathu chimakula ndipo mitima yathu imachilitsidwa.

Pamene Davide amafuna kufotokoza chikhalidwe cha Mulungu chosaonekera ndi maso cha Mulungu, iye adatembenukiranso ku chilengedwe kuti apeze mau abwino.

……………. “yehova, m’mwamba muli chifundo chanu, choonadi chanu chifikira ku thambo. Chilungamo chanu chikunga mapiri a Mulungu, maweruzo anu akunga zokoma zazikuru. Yehova, musunga munthu ndi nyama. Ha! Chifundo chanu Mulungu nchokondedwadi! Ndipo ana a anthu athawira ku mnthunzi wa mapiko anu. Adzakhuta kwambiri ndi zonona  za m’nyumba mwanu: Ndipo ndidzawamwetsa mu mntsinje wa zokondweretsa zanu. Pakuti chitsime cha moyo chiri chisime cha moyo chiri ndi inu………..” (Masalimo 36:5-9) Ndi inu chilengedwe chabe cha Mulungu pamene tingathe kuona chikhalidwe cha Mulungu. Tiyeni pemphero lathu nthawi zonse lizikhala  lotere, “ Tsegulani maso anga, Ambuye kuti ndikaone inu mu chilengedwe chanu chodabwitsa”

MULUNGU AVUMBULUKA MU KUKULA MU UZIMU.

Ndisadakhale mkhristu, ndimakhulupilira kuti ndidali kulamulira moyo wanga, kuchita zimene ndimafuna. Ngakhale izi sizidali zoona popeza ndidali pansi pa ulamuliro wa satana ndidanyengedwa kumakhulupilira kuti ndidali wolamulira.

Pamene ndidakhala mkhristu ndidatenga chikhulupiliro ichi nkuchilowetsa mu moyo wanga wa tsopano. Popeza ndidali wotsatira wa Yesu, ndidayamba tsopano kumumvera Iye ndi kukhala moyo wa uMulungu.

Komabe ndidali mu mphamvu zangazanga. Chidanditengera zaka  zambiri za kulimbana pamodzi ndi kulephera kuti ndiphunzire kuti munthu wa thupi sangathe kukhala moyo wa uzimu. Ndi kupyolera mu mphamvu ya Mzimu Woyera wogwira ntchito mwa ife pamene moyo wa chikhristu ungatheke. Ngati ndaiwala kuti ndafa ndipo tsopano Khristu ali phata la moyo wanga ndidzakhalanso mu ulamuliro wa mphamvu zangazanga kusunga chilamulo ndi kutaya mtima Oyera ndidaulandira.

Sikuti sindilimbana nako kuti ndikhale wolungama koma tsopano kulimbana kwanga sikwa mphamvu yanga koma mogwirizana ndi mphamvu yake yogwira ntchito mwa mphamvu mwa ine kukhala wamphamvu mwa Khristu (Akolose 1:28,29). Choncho pamene ndaitanidwa kusunga malamulo ake, ndimapempha Iye amene akhoza kuchita chotere kuti andithandize kusunga malamulowo. Mwa chitsanzo, Yohane akutikumbutsa kuti …………… “Palibe  munthu adaona Mulungu nthawi iliyonse. Tikakondana wina ndi mnzake, Mulungu akhala mwa ife” (1 Yohane:4:12).

Sitingathe kukondana wina ndi mnzake kupyolera mwa mphamvu zathu. Ngati tingathe kukonda izi zili choncho chifukwa choti chikondi cha Mulungu chili mkati mwathu.

Ngati pali dera lililonse la kukula mu uzimu lomwe ukuyesesa kuti ukhale nalo bwera ndipo udzipereke kwa Iye akhoza kutero. Uyenera kudzindikira kuti ndiwe  nthambi yomezetsedwa ku mpesa komanso yothandizidwa ndi moyo wa wina wake. Umpemphe Iye kuti atsegule maso ako kuti uthe kuona dzanja lake likugwira ntchito mu moyo wako kukusintha kubwera ku chifanizo chake.

MULUNGU WOVUMBULUKA MU NTCHITO YA TSIKU NDI TSIKU.

Ngati tikadangokhala otangwanika mu kulambira ndi utumiki! Kukadakhala kosavuta bwanji kuona Khristu! Ngati tikukhulupilira zimenezi, apa ndiye kuti  tikukhulupilira bodza la satana kuti pali kugawanikana pa moyo pakati pa izi. Mwa Khristu, mulibe kugawikana! Moyo wonse umakhala ntchito ya kulambira kwa iwo openya Mulungu mu zonse.

………. “ Ndipo chirichonse mukachichita mmau kapena mu ntchito, chitani……… mu dzina la Yesu” (Akolose 3:17). Kaya ndi kuchumba, ku ntchito kapena ku tchalitchi, kalokonse tikuchita kachitike mwa Ambuye. Akazi inu ziperekeni monga kwa Ambuye (Aefeso 5:22). Amuna kondani monga Khristu anaconda (Aefeso 5:25). Ana mverani makolo mu chilangizo cha Ambuye (Aefeso 6:4) Akapolo, mverani okulembeni ntchito pa maso pa Ambuye (Aefeso 6:5,6). Olembe ntchito  lamulirani akapolo moyenera pa maso pa Ambuye Aefeso 6:9). Ngati  mupereka chikho cha madzi kwa munthu wa ludzu, ukuchita ichi kwa Ambuye. Ngati upereka chakudya kwa wanjala, ukuchitira ichi Ambuye. Ngati uyendera odwala ndi a ndende ukutumikira Khristu (Mateyu 25:31-46). Ngati maso athu ali paliponse ndipo chili chonse tikuchita tikumuchitira Iye.

………. “ Chirichonse mukachichita, gwirani ntchito mochokera mu mtima monga kwa Ambuye osati kwa anthu ai podziwa kuti mudzalandira kwa Ambuye mphoto ya cholowa mutumikira Ambuye Khristu mwaukapolo.

(Akolose 3:23,24). Tiyeni tipemphere kuti maso athu akhale otsegulidwa kuti tikathe kuona Mulungu mu zinthu zonse pa moyo wathu kuti liwu lililonse tikulankhula ndi chilichonse tikuchita, chikhale mbali ya kulambira kwa Ambuye.

MULUNGU WOVUMBULUKA MU ZOVUTA ZA MOYO

Sindikukhulupilira kuti nkotheka kwa munthu, kumvetsa kuti Mulungu wawapatsa anthu ufulu wochita chisankho komanso nthawi yomweyo akuchita zonse mu uphungu wake. Choonadi ichi ndi chopyola mphamvu zathu za kumvetsa. Tithokoza Mulungu kuti sakusowa kumvetsa kwa mphumphu kapena maphunziro a ngwiro koma  chikhulupiliro chosasinthika.

……… “ Ndipo tidziwa kuti amene akonda Mulungu zinthu zonse zithandizana kuwachitira ubwino ndiwo amene anaitanidwa monga mwa kutsimikiza kwa mtima wake………” (Aroma 8:28)).

………. “ Mwa Iye tinayesedwa cholowa chake popeza tinakonzekeratu momga mwa chitsimikizo cha Iye wakuchita………” (Aefeso 1:11). Maso athu ayenera kutsegulidwa ku kuyenda kwa dzamja la Mulungu mu vuto lililonse lotizinga.

Koma mwina ukhoza kudabwa kuti kodi nanga maulamuliro pamodzi ndi atsogoleri ochita zoipawz. Zoonanadi! Mulungu sadawaike iwo mu mphamvu ya ulamuliro! ………. Pakuti kukuza ku sikuchokera ku mmawa kapena  ku madzulo kapena kuchipululu pakuti Mulungu ndiye woweruza, achepsa wina nakuza wina.

(Masalimo 75:6-7). Nanga ziweruzo zawo zosakhala zolungama? Nanga ngati angapereke chiweruzo chosiyana ndi zimene Mulungu akufuna?

……….. “ Mtima wa mfumu uli m’dzanja la Yehova ngati mitsinje ya madzi olozetsa komwe ufuna……….”

(Miyambo 21:1)

Popeza ndikudzindikira kuti Mulungu wanga ali wamkuru kuposa wolamulira aliyense, ndikhoza kukhala womvera ku ulamuliro mu moyo wanga. Kupyolera mu pemphero, ndili ndi chikoka pa mfumu iliyonse woweruza aliyense komanso wolemba anthu ntchito aliyense. Ngati ndingapemphere ndi mtima wonse kuti Mulungu atsogorere mau awo pamodzi ndi maweruzo awo, ndikhoza kutsatira maganizo awo angapange podzindikira kuti mitima yao yatembenuzilidwa kwa Ambuye. Komabe ngati  ndalephera mu udindo wanga wa pemphero loona mtima pamodzi ndi pembedzero kwa onse okhala mu ulamuliro (1Timoteo 2:1-2), Mulungu akhoza kulorera oweruza osayenera komanso maweruzo oipa kuchitika ndi cholinga kuti ndikonzeke ndi kubwereranso kudalira pa Iye. Kosavuta bwanji kukhulupilira  Mulungu mu nthawi za chisangalalo ndi chimwemwe! Nkovuta bwanji kukhulupilira kuti Mulungu ali mu ulamuliro mu nthawi ya zovuta ndi ya zisoni! Koma ndi pokhapo pamene tichita motero pamene tingathe kusunga ndi kukhala ndi mtima woyera wosagonjetsedwa ndi mantha, chikaikiro, komanso mkwiyo.

………. “Ine ndiri Yehova ndipo palibe winanso, popanda ine palibe Mulungu, ndidakumanga mchiuno ngakhale siunandidziwa kuti anthu akadziwe kuchokera ku maturukiro a dzuwa ndi kumadzulo kuti palibe wina popanda ine. Ine ndine Yehova palibe winanso. Ine ndilenga kuyera ndi mdima. Ine ndilenga mtendere ndi choipa……..” (Yesaya 45:5-7).

Sikuti tizingoona  dzanja la Mulungu mu zovuta zonse za moyo komanso tiyenera kumvetsera ku kulankhula kwa Mulungu kuti tikathe kudzindikira umo tingathe kuyankhira. Popeza Mulungu walolera zovuta kubwera mu moyo wathu, sizikutanthauza kuti tizivomereza uchimo. Pali nthawi yodzipereka ndipo pali nthawi yogonjetsa. Ndi kulankhula kokha kwa Mulungu pamodzi ndi masomphenya a Mulungu zingatipatse chitsogozo kuti tikathe kudzindikira kuyankha kwathu kwabwino. Anthu a mtundu wa chiyuda adakhala mu kusamvera pa zaka zambiri. Kawiri ndi kawiri, mau a Yehova amakhala kudzera mwa aneneri a Mulungu kuti alape ndipo ngati sangatero sadathe kumvera. Pomaliza penipeni, tsiku lidafika pamene  chilango cholungama cha Mulungu chidafika. Iye adalankhula kwa yeremiya motere, Yehova wa makamu atero, popeza simunamvera mau anga, taonani ine ndidzatuma ndi kutenga mabanja  onse aku mpoto ati Yehova ndipo ndidzatuma kwa Nebukadineza mfumu ya ku Babulo, mtumiki wanga ndipo ndidzatengera iwo pa dziko lino ndi pa okhalamo ake onse, ndi pa mitundu iyi yozungulira ndipo ndidzathetsa iwo ndithu ndi kuwayesa iwo chizizwitso………” (Yeremiya 25:8-9).

Chifukwa cha tchimo lanu, adatero Yeremiya, chiweruzo ichi chafika pa inu. Mwa ichi ziperekeni kwa mdani ndi ulamuliro wake popeza akukulamulirani monga mtumiki wa Mulungu kuti mukonzeke. Pamene nthawi ya chiweruzo yadutsa, Mulungu adzatembenuka ndi kuweruza Nebukadineza povomera kukhala chotengera ku chionongeko chanu ndipo mudzabwezeretsedwa. Koma tsopano pa nthawi ino, ichi ndi chilongo chanu chochokera ku dzanja la Ambuye. Mwa ichi, dziperekeni ku ulamulirowo.

Koma izo sizikutanthauza kuti nthawi zonse tiyenera kuima opanda mphamvu pa maso pa adani a Mulungu. Mneneri Elisha adali mu zinthu zomwezo ndi anthu a Yuda (II Mafumu 6:14-23). Iye adazunguliridwa ndi mdani wofuna kumuononga – koma iye sadagonjere ku izo popeza adali mneneri adadzindikira kuti pulani ya Mulungu pa iye sikudali kugonjera koma ulamuliro. Ngakhale padali awiri okha mnyumbamo – iye ndi mnyamata wake komabe adalankhula motere, “ Iwo amene ali ndi ife aposa iwo amene ali ndi iwo” Maso ake adatseguka kotero kuti adali kuona a nkhondo a Mulungu ndipo adalankhula mau a chikhulupiliro. Magareta a angelo adali okonzekera kupsyereza adani ake koma adali pansi pa ulamuliro wa munthu wa Mulungu. Mwa ichi, pamene Elisha adalankhula motere “ Akantheni awa ndi khungu Ambuye” Ambuye adasinthika kuyankha pemphero lake ndipo  Elisha adalakika.

Pali nthawi yogonjera ndipo pali nthawi yogonjetsa. Tidzadzindikira umo tingayankhire ngati tingathe kuona chimene Mulungu akuchita pa nthawiyo. Komanso kumva mau ake ndi chitsogozo chake.

Ndi chotonthoza kudzindikira kuti Mulungu akulamulira makamaka mu nthawi za mavuto pa moyo wathu. Nthawi yowawitsa ya moyo wanga yakhala nthawi ya kusinthika pamene Mulungu amandisintha kufikira gawo lina la moyo wanga . Nthawi yoyamba pamene chidachitika, sindidadzindikire chimene chimachitika chifukwa choti sindidadzindikire kulankhula kwa Ambuye mu mtima mwanga ndidagwa mu chikaiko, mkwiyo, pamodzi ndi kupyinjika (kukhumudwa). Pokhala munthu wochitachita, ndidayang’ana yang’ana mpando watsopano. Chinachirichonse chimaoneka  chotsekeka kwa ine. Popeza padalibe chinachilichonse ndikadachita zokhazo zidatsegukira ine. Ndimangoona ngati kuti sindidali pa njira yake yolongosoka komanso yofunikira. Ndi kumapeto ake, pamene ndimatha kuona dzanja la Mulungu kunditsogolera pamodzi ndi kundisunga ngakhale mu nthawizo ndidalibe chikhulupiliro ndipo njira imaoneka yokuda komanso yopanda cholinga chenicheni mdalitso lotani lidali kwa ine kudzindikira kuti ngakhale sindidali kuona ichi, Mulungu adali kulamulirabe. 

Kusintha kwachiwiri kudabwera mu moyo wanga nditatha kuphunzira kumva kulankhula kwa Mulungu ndi kuona masomphenya ake. Apanso mavuto onse amaoneka osatheka basi. Nthawi zina ndimakhoza kukhumudwa ndi kuyamba kuganiza kuti anthu ena adali kulamulira moyo wanga komanso mtsogolo langa. Koma pamene ndidamvetsera kwa Ambuye kupyolera mu kulembera. Iye adanditsimikizira kuti adali kulamulira zonse zochitika ndipo palibe kena kalikonse kakadachitika kwa ine kemene iye sadakavomereze. Iye adandionetsera nthawi yolankhula komanso nthawi yokhala chete, nthawi yochita kanthu ndi nthawi yokhala du, nthawi yogonjera ndi nthawi yotenga  ulamuliro. Ngakhale sindingathe kulankhula kuti ndida………. Kupyolera mu nthawiyo opanda zokaikitsa kapena zolephera, ndidali wolakika kwambiri kuposa poyamba. Padakali pano ndikudutsanso mu nthawi ya kusintha. Ndi chitsogozo cha Mulungu chomwe chandilembetsa buku ili pa nthawi ino. Tsiku lililonse ndili ndi mwayi kuchita zonse zimene ndikulemba kwa inu. Ndikudziwa kuti zimagwira ntchito chifukwa choti zikuchitika tsiku ndi tsiku mu moyo wanga. Panopa ndikuchitako bwino ndipo ndikuganizira chomwecho. Ndili ndi chikhulupiliro chachikuru mu mphamvu ya Mulungu koposa kale. Pamene ndikuona kuti sindikuchitiridwa moyenerera, ndimakhala ndi chitsimikizo kuti palibe angaletse chifuniro cha Mulungu kuti chisachitike mu moyo wanga kupatula  ine mwini. Pokha pokha pokhala ndi mtima wofuna kuchita  chifuniro cha Mulungu ndipo ndi kusunga mtima wanga woyera ku mkwiyo pamodzi ndi kuwawidwa mtima, Iye adzasintha mitima pamodzi ndi zovuta zina zonse kubweretsa kwa ine chomwe chili chofunikira kwambiri. Ndili ndi chikhulupiliro kuti palibe ulamuliro pa ine pokhapokha utapatsidwa kwa iwo kuchokera kumwamba (Yohane 19:11). Popeza ndili mneneri ndimafungatira pa maso panga masomphenya a zimene Mulungu wakonzeratu pa ine ndipo masomphenya awa amanditengera kupyolera mu nthawi zovuta.

Pa chilichonse ukudutsa pa nthawi ino, Mulungu ali mu ulamuliro. Umpemphe Iye kuti atsegule maso ako kuti ukathe kuona dzanja lake la chikondi pa iwe. Tsegula makutu ako kuti ukathe kumva mau ake a choonadi.

KUPHEREZERA MWA CHIDULA

…………. “ Dzina lake adzatchedwa………. Wodabwitsa wauphungu” pamenemitima yathu yapweteka mizimu yathu  yaonongedwa, malingaliro athu azingidwa ndi chikaiko, pamodzi ndi  kupsyinjika tiri ndi bwenzi amene amatikonda ndipo amapereka chiyembekezo kwa ife. Ngati tidzakhala chete, kumvetsera pamodzi ndi kupenyerera, Iye adzalankhula mawu a machilitso pamodzi ndi mtendere ndi kutipatsa masomphenya a chisangalalo pamodzi ndi chiyembekezo. Pamene dongosolo lonse la uzimu labwezeretsedwa mitima yathu idzakhala yoyera ndipo tidzaona Mulungu paliponse.

